
ᐃᖃᓗᐃᑦ, ᓄᓇᕗᑦ 
ᐊᐃᕝᕕᖅ, ᒫᔾᔨ 4, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᔮᒃ ᐊᓇᕈᐊᖅ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᔫᐱ ᓄᑕᕋᖅ, ᒥᓂᔅᑕ 
ᑭᐅᓪᕕᓐ ᐃᖕ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, 
ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ, ᔮᒃ ᐊᓇᕈᐊᖅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎᐅᑉ ᑐᓪᓕᐊ (ᐳᑭᕐᓇᒃ): ᒪᑐᐃᖅᑎᑦᑎᓂᐊᖅᐳᖓ ᑐᒃᓯᐊᕐᓂᒃᑯᑦ. 
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᑎᒍᑦ): ᐅᓐᓄᓴᒃᑯᑦ ᒪᓕᒐᓕᐅᖅᑏᑦ, ᓯᕗᓕᖅᑏ ᐊᒻᒪ ᐳᓛᖅᑏᑦ, ᑐᓐᖓᓱᒋᑦᑎ. 
ᐱᒋᐊᓚᐅᓐᖏᓂᑦᑎᓐᓂ ᑐᓴᒐᒃᓴᖃᕋᒪ. ᓇᓗᓇᓐᖏᑦᑐᖅ ᒪᓕᒐᓕᐅᖅᑏᑦ ᑕᑯᓯᒪᒻᒪᑕ ᓴᖅᑭᔮᖅᑎᑕᐅᔪᒥᒃ ᐃᓯᕐᕕᒻᒥ. 
ᑕᒪᓐᓇ ᑕᑯᔭᒃᓴᓕᐊᖑᓯᒪᔪᖅ ᑕᐃᔭᐃᔪᖅ "ᒪᑐᐃᑦ ᑐᓄᐊᓐᓂ", ᐊᔾᔨᓕᐅᖅᑕᐅᓯᒪᔪᖃᖅᑐᓂ ᐃᑦᑕᕐᓂᓴᕐᓂᓪᓗ 
ᐱᔪᓂᑦ ᑲᓇᑕᐅᑉ ᒪᓕᒐᓕᐅᕐᕕᖏᓐᓂᑦ ᐊᒻᒪ ᐱᖁᔭᓕᐅᕐᕕᔾᔪᐊᖓᓐᓂ 14ᖑᔪᓂᑦ. 
 
ᑕᑯᔭᒃᓴᓕᐊᖑᓚᐅᖅᐳᖅ ᐋᓐᑎᐅᕆᐅᑉ ᒪᓕᒐᓕᐅᕐᕕᖓᓐᓄᑦ ᐊᒻᒪ ᐊᐅᓪᓚᖅᑎᑕᐅᖃᑦᑕᖅᓯᒪᓕᖅᑐᓂ 
ᐳᕌᕕᓐᓯᓕᒫᓄᑦ ᑎᐅᕆᑐᐊᕆᔭᓄᓪᓗ ᑲᓇᑕᒥ. 
 
ᖁᔭᓐᓇᒦᕈᒪᕙᒃᑲ ᑭᐅᕆᓐ ᓕᓄᑦ ᐊᒻᒪ ᔨᓂᕗ ᒪᒃᓚᓐᑕᓐ ᐃᓄᓕᒫᓕᕆᔨᒃᑯᓐᓃᖔᖅᑐᑦ ᐋᓐᑎᐅᕆᐅᑉ 
ᒪᓕᒐᓕᐅᕐᕕᖓᓐᓂᒃ ᐃᑲᔪᓚᐅᕐᒪᑕ ᐋᖅᑭᒃᓱᖅᑕᐅᑎᓪᓗᒍ ᓄᓇᕗᒦᑎᑕᐅᓂᒃᓴᖓᓄᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᑲᑎᒪᔾᔪᑎᒃᓴᐃᑦ. ᓈᓴᐅᑖ 2, ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 110-1(6): ᒥᓂᔅᑕ ᐅᐸᒃᓯᒪᓐᖏᑦᑐᖅ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒪᓕᒐᓕᐅᖅᑏᑦ ᖃᐅᔨᒪᖁᔭᒃᑲ ᒥᓂᔅᑕ ᐲᑕ ᕿᓚᕝᕙᖅ 
ᑕᒫᓃᔾᔮᓐᖏᒻᒪᑦ ᐅᓪᓗᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐲᑯ. 

ᒥᓂᔅᑕᐃᑦ ᐅᖃᐅᓯᖏᑦ 111-1(6): ᒫᔾᔨ ᓂᕆᑦᑎᐊᓂᕐᒧᑦ ᑕᖅᑭᕆᔭᐅᕗᖅ 
 
ᐅᓐᓄᓴᒃᑯᑦ ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑏᑦ ᑐᓐᖓᓱᑦᑎᑦᑎᐊᕈᒪᕙᒃᑲ ᐊᖓᔪᖅᑳᖃᕐᕕᑦᑎᓐᓄᑦ ᐃᖃᓗᓐᓄᑦ 
ᐊᒻᒪ ᓂᕆᐅᑉᐳᖓ ᖁᕕᐊᓱᑦᑎᐊᕐᓂᐊᖅᑐᓯ ᑕᒫᓃᓐᓂᓯᓐᓂᑦ. 
 
ᐅᖃᖅᑏ, ᒫᔾᔨ ᓂᕆᑦᑎᐊᓂᕐᒧᑦ ᑕᖅᑭᕆᔭᐅᕗᖅ. ᓴᖅᑭᔮᖅᑎᑦᓯᓂᖅ ᓂᕿᑦᓯᐊᕙᖕᓂᑦ ᑎᒥᓄᑦ ᐊᑑᑎᓕᖕᓂᑦ 
ᐃᓚᒋᔭᐅᖕᒪᑦ ᓯᕗᓪᓕᐅᑎᓯᒪᔭᖏᑦᑕ ᐱᓕᕆᕕᖕᒪ. ᐊᕐᕌᒎᓯᒪᔪᒥ ᐃᑲᔪᖅᓱᐃᓯᒪᔪᒍᑦ ᐊᒥᓱᓂᒃ ᐃᑲᔫᑕᐅᔪᓂᒃ 
ᐋᖅᑭᒃᓱᖅᓯᒪᓪᓗᒋᑦ ᑎᒥᓄᑦ ᐊᑑᑎᓕᖕᓂᑦ ᓂᕆᑦᓯᐊᖃᑦᑕᖁᔨᓂᕐᒧᑦ ᐱᒋᐊᖅᑐᒋᑦ ᐅᑭᐅᑭᓐᓂᖏᓐᓂ. 
 
ᐆᒃᑑᑎᒋᓗᒍ, ᐱᓕᕆᕕᒐ ᐃᑲᔪᖅᑎᖃᖅᑐᑎᒃ ᐱᓕᕆᖃᑦᑕᖅᑐᑦ ᓲᕐᓗ ᐃᑲᔪᖅᑎᒋᓪᓗᒋ ᐃᖅᑭᓖᑦ ᑲᑐᔾᔨᖃᑎᒌᖏᑦ 
ᐊᒻᒪᓗ ᐃᓄᐃᑦ ᐋᓐᓂᐊᖃᕐᓇᖏᑦᑐᓕᕆᔭᐅᓂᖏᑦ ᑲᓇᑕᒥ, ᐃᑲᔪᖅᓱᐃᔾᔪᑎᒋᕙᒃᑕᕗᑦ ᓄᓇᓕᖕᓂ ᐃᑲᔫᑕᐅᔪᓂ 
ᐃᓚᐅᓪᓗᑎᒃ, ᑲᓇᑕᒥ ᕿᑐᙵᖅᑖᕐᓂᐅᓴᔪᓄᑦ ᓂᕿᑦᓯᐊᕙᓕᕆᔾᔪᑏᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᐊᐅᖏᑦᑎᒍᑦ 
ᓱᑲᖃᓗᐊᓕᕐᓂᕐᒧᑦ ᐃᑲᔫᑕᐅᔪᑦ. 
 
ᐊᓯᐊᑦᑕᐅᖅ ᐆᒃᑑᑕᐅᔪᓐᓇᕐᒥᔪᖅ ᐃᑲᔪᖅᑎᖃᕐᓂᖅ ᑖᒃᑯᓂᖓ ᓄᓇᖃᖅᑳᖅᓯᒪᔪᓄᑦ ᓂᕿᑦᓯᐊᕙᕆᔾᔪᑕᐅᔪᑦ ᐊᒻᒪᓗ 
ᐊᕙᑎᓕᕆᓂᕐᒧᑦ ᒪᒋᐅᓪ ᓯᓚᑦᑐᖅᓴᕐᕕᒡᔪᐊᖓᓂ. ᐱᑕᖃᖅᑎᑦᑎᕙᒃᑐᑦ 71-ᓂᒃ 
ᐋᓐᓂᐊᖃᕐᓇᖏᑦᑐᓕᕆᔨᒻᒪᕆᐅᔪᓂᒃ ᐃᓕᓐᓂᐊᖅᑎᑦᑎᓪᓗᑎᒃ ᖃᕆᓴᐅᔭᒃᑯᑦ ᖃᓄᖅ ᐊᑐᕈᓐᓇᕐᓂᖏᓐᓂᒃ ᓄᓇᕗᒥ 
ᓂᕿᑦᓯᐊᕙᓕᕐᓂᕐᒧᑦ ᑐᑭᒧᐊᒍᑎᓕᐅᖅᑏᑦ ᐊᖅᑯᑎᒋᓪᓗᒋᑦ ᐃᓕᓴᐃᓂᕐᒧᑦ. 
 
ᐅᖃᖅᑏ, ᓂᕆᑦᓯᐊᖃᑦᑕᕐᓂᖅ ᐱᒻᒪᕆᐅᖕᒪᑦ ᐋᓐᓂᐊᖃᙱᓐᓂᕐᒧᑦ ᐊᒻᒪᓗ ᐃᓅᑦᓯᐊᕐᓂᕐᒧᑦ. ᓄᓇᕗᒥ, 
ᓂᕆᑦᓯᐊᖃᑦᑕᕐᓂᖅ ᐃᓚᒋᓯᒪᒻᒪᕆᖕᒪᒍ ᐃᓅᓯᑦᑕ ᐊᒻᒪᓗ ᐃᓕᖅᑯᓯᖏᓐᓄᑦ ᐃᓄᐃᑦ ᐊᕐᕌᒍᒐᓴᒡᔪᐊᓂᒃ. ᐃᓄᐃᑦ 
ᓂᕿᖏᑦ, ᓲᕐᓗ ᓇᑦᓰᑦ, ᐃᖃᓗᒃᐲᑦ ᐊᒻᒪᓗ ᑐᒃᑐᐃᑦ, ᑲᔪᓯᓯᒪᖕᒪᑕ ᓂᕿᑦᓯᐊᕙᐅᓂᖅᐹᖑᓪᓗᑎᒃ 
ᓄᓇᕗᒥᐅᓕᒫᓄᑦ. 
 
ᐊᒻᒪᓗᑦᑕᐅᖅ, ᓂᕿᑦᓯᐊᕙᖃᑦᑕᕐᓂᖅ ᐊᖅᑯᑎᒋᔭᐅᔪᓐᓇᕐᒪᑦ ᐋᓐᓂᐊᕐᓇᖅᑐᖅᑖᖅᑕᐃᓕᒪᓂᕐᒧᑦᖅ ᓲᕐᓗ ᓱᑲᖏᑦ 
ᐄᔭᒐᕐᓂᒃ ᐃᑲᔪᖅᑎᖃᕆᐊᓖᑦ ᓱᑲᑭᓗᐊᖅᐸᑦ, ᓱᑲᖅᑯᖅᑐᓗᐊᖅᐸᓪᓘᓐᓃᑦ Type 2 diabetes, ᐆᒪᑎᕐᓗᖕᓂᖅ 
ᐊᒻᒪᓗ ᐊᔾᔨᒌᙱᑦᑐᑦ ᒪᒥᒍᓐᓇᖏᑦᑐᑦ ᓲᕐᓗ ᑳᓐᓱ (ᖃᖑᓴᖃᕿᑭ).  ᒫᓐᓇᒫᖅ ᖃᐅᔨᓴᕈᑕᐅᓚᐅᖅᑐᑦ 
ᓇᓚᐅᑦᓵᖅᓯᒪᔪᑦ  ᑲᑎᓪᓗᒋᑦ ᓂᕆᑦᓯᐊᖃᑦᑕᕐᓂᖅ ᐊᒻᒪᓗ ᐃᓅᑦᓯᐊᕐᓂᖅ ᓴᖅᑭᑎᑦᓯᖏᑦᑐᓐᓇᖅᑐᑦ 
ᖁᐊᖅᓵᕐᓇᒻᒪᕆᒃᑐᒥᒃ 90-5-ᓂᒃ ᑖᑦᓱᒧᖓ ᐋᓐᓂᐊᕐᓇᖅᑐᒧᑦ, ᐃᔭᒐᕐᓂᒃ ᐃᑲᔪᖅᑎᖃᕆᐊᓖᑦ ᓱᑲᑭᓗᐊᖅᐸᑦ, 
ᓱᑲᖅᑯᖅᑐᓗᐊᖅᐸᓪᓘᓐᓃᑦ. 
 
ᐅᖃᖅᑏ, ᑕᒪᓐᓇ ᐱᔾᔪᑎᒋᓪᓗᒍ, ᖁᕕᐊᓱᒻᒪᕆᒃᑐᖓ ᐊᐱᕆᒋᐊᒃᓴᖅ, ᐱᓗᐊᖅᑐᒥᒃ ᓄᓇᕗᒥᐅᓂᒃ 
ᐃᓚᓕᐅᑎᖁᓪᓗᒋᑦ ᐅᕙᓐᓄᑦ ᖁᕕᐊᓲᑎᖃᖅᑎᓪᓗᑕ ᒫᔾᔨ 2003, ᑲᓇᑕᒥ ᓂᕿᑦᓯᐊᕙᓕᕆᓂᕐᒧᑦ 
ᑕᖅᑭᕆᔭᐅᓂᖓᓂᒃ ᓄᓇᕗᒥ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑯ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐃᖕ. 
 
ᒥᓂᔅᑕᐃᑦ ᐅᖃᐅᓯᖏᑦ 112-1(6): ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ ᕿᑭᖅᑖᓗᒻᒧᑦ ᑎᑎᕋᕐᕕᖓ 

ᓄᑦᑎᖅᑕᐅᓂᖓ 
 
ᓇᑯᕐᒦᒃ ᐅᖃᖅᑏ. ᐅᖃᖅᑏ, ᖁᕕᐊᓱᒃᐳᖓ ᐱᑕᖃᖅᑎᑦᑎᒋᐊᒃᓴᖅ ᑲᑎᒪᔨᓄᑦ ᑐᑭᓯᒋᐊᕈᑎᒃᓴᓂᒃ 
ᓄᒃᑎᖅᑕᐅᓂᖓᓄᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ, ᕿᑭᖅᑖᓗᖕᒧᑦ ᐊᓪᓚᒡᕕᖓᑦ. 

ᐅᖃᖅᑏ, ᖁᕕᐊᓱᒃᐳᖓ ᐅᓂᒃᑳᕈᓐᓇᕋᒪ ᑕᒡᕙᓂ ᓄᙳᐊᓂ ᕕᕝᕗᐊᕆ, ᑖᒃᑯᐊ ᕿᑭᖅᑖᓗᖕᒧᑦ ᐊᓪᓚᒡᕕᒃ 
ᓄᒃᑎᕐᓂᖃᑦᓯᐊᓚᐅᕐᒪᑦ ᐃᖃᓗᖕᓂᑦ ᓯᐊᒻᒪᒃᑎᖅᑐᒍ ᓄᓇᓕᐊᓐᓄᑦ ᑭᙵᐃᑦ. ᑕᒪᓐᓇ ᓄᒃᑎᕆᓂᖅ 
ᐱᒋᐊᖅᑎᑕᐅᓚᐅᖅᑐᖅ ᓇᓗᓇᐃᖅᑕᐅᓯᒪᓚᐅᕐᒪᑦ ᐃᓚᒋᔭᐅᓂᖓᓂᒃ ᓯᕗᓪᓕᐅᑎᓯᒪᔪᓄᑦ ᐱᖓᓱᐊᓐᓂ 
ᓯᐊᒻᒪᒃᑎᕆᓂᐅᔪᒥ. ᑕᒪᒃᑯᐊ ᓱᓇᒃᑯᑖᕆᔭᐅᔪᑦ ᐊᒻᒪᓗ ᐊᓪᓚᒡᕕᖕᒥᐅᑕᐃᑦ ᖃᖓᑕᔫᒃᑯᑦ 
ᓄᒃᑎᖅᑕᐅᑲᐅᑎᒋᓚᐅᖅᑐᑦ ᐊᒻᒪᓗ ᐃᖏᕐᕋᓂᖃᑦᓯᐊᖅᑐᑎᒃ, ᑕᒪᓐᓇ ᓱᕐᕋᓗᐊᖁᓇᒍ ᐱᔨᑦᓯᕋᕐᓂᕐᒧᑦ 
ᐱᓕᕆᐊᖑᕙᒃᑐᑦ.  
 
ᐱᓕᕆᑦᓯᐊᖅᑐᑦ ᐃᑲᔪᖅᑎᒌᒃᑐᑦ ᐃᒡᓗᓕᕆᔨᐅᔪᑦ ᐃᓂᓪᓚᒃᐸᓪᓕᐊᓕᖅᑐᑦ ᐊᖏᕐᕋᕆᓂᐊᖅᑕᒥᓄᑦ, 
ᐊᓪᓚᒡᕕᒋᓂᐊᖅᑕᒥᓄᓪᓗ ᑭᙵᕐᓂ ᐊᒻᒪᓗ ᑲᔪᓯᓯᒪᐃᓐᓇᕐᓂᐊᖅᑐᑦ ᐱᐅᔪᒥᒃ ᖃᐅᔨᒪᔪᓂᒃ ᐊᒻᒪᓗ ᓄᓇᓖᑦ 
ᐃᑲᔪᖅᓱᖅᑕᐅᔾᔪᑎᖃᕐᓗᑎᒃ ᕿᑭᖅᑖᓗᖕᒧᑦ ᐊᓪᓚᒡᕕᐅᑉ ᐃᖅᑲᓇᐃᔭᖅᑎᖏᓐᓂᒃ. ᒫᓐᓇ, 16 ᑖᒃᓇᙵᑦ 19-ᓂᒃ 
ᐃᖅᑲᓇᐃᔭᖅᑎᖃᓕᖅᑐᑦ ᐊᒻᒪᓗ ᑖᒃᑯᐊ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᑦᓯᐊᖅᑐᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐃᓐᓄᒐᓱᐊᖅᑐᒋᑦ ᑕᒪᒃᑯᐊ ᓱᓕ ᐃᓐᓄᒃᓯᒪᙱᑦᑐᑦ ᐊᔪᕐᓇᕈᓐᓃᑐᐊᖅᐸᑦ. 
 
ᐅᖃᖅᑏ ᑖᒃᑯᐊ ᐊᓪᓚᒡᕖᑦ ᐃᖃᓗᖕᓂ, ᐊᕐᕕᐊᓂ, ᐃᖃᓗᒃᑑᑦᑎᐊᓂ ᐊᒻᒪᓗ ᑭᙵᕐᓂᐅᓕᖅᑐᖅ, ᑖᒃᑯᐊ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖃᖅᑐᑦ ᓄᓇᕗᒥᐅᓂᒃ ᓇᑭᑐᐃᓐᓇᓕᒫᖅ ᓄᓇᕗᒥ ᐊᒻᒪᓗ ᐱᑕᖃᖅᑎᑦᑎᓪᓗᑎᒃ 
ᐃᑲᔫᑎᓂᒃ, ᐱᔨᑦᓯᕋᐅᑎᓂᓪᓗ ᐱᓕᕆᖃᑎᒋᑦᓯᐊᖅᑐᒋᑦ ᓄᓇᓕᖕᒥᐅᑦ. ᖁᕕᐊᓱᒃᐳᖓ ᖁᕕᐊᓲᑎᖃᕆᐊᒃᓴᖅ 
ᕿᑭᖅᑖᖕᒧᑦ ᐊᓪᓚᒡᕕᐅᑉ ᐃᖅᑲᓇᐃᔭᖅᑎᖏᓐᓂᒃ, ᐃᖅᑲᓇᐃᔭᖅᑎᕕᓂᖏᓐᓂᒃ, ᓄᑖᓂᓪᓗ ᐃᖅᑲᓇᐃᔭᖅᑎᓂᒃ, 
ᑕᒪᕐᒥᓕᒫᖅ, ᐱᓕᕆᑦᓯᐊᖅᓯᒪᓂᖏᓐᓄᑦ ᐃᒡᓗᓕᕆᓂᕐᒧᑦ ᐱᔨᑦᓯᕋᐅᑕᐅᔪᓄᑦ ᐊᒻᒪᓗ ᐃᑲᔪᕐᓂᖏᓐᓄᓪᓗ ᓄᓇᕗᑦ 
ᒐᕙᒪᖏᑦᑕ ᑕᑯᒍᒪᔭᖓᑦ ᓴᖅᑭᑎᑕᐅᑎᓪᓗᒍ ᓯᐊᒻᒪᒃᑎᕆᓂᖅ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᒥᓂᔅᑕᐃᑦ ᐅᖃᐅᓯᖏᑦ 113-1(6): ᐃᓕᑕᖅᓯᓂᖅ ᒫᔾᔨ 8ᒥᒃ - ᓯᓚᖅᔪᐊᕐᒥ ᐊᕐᓇᐃᑦ ᐅᓪᓗᖓᑦ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕᒋᔭᐅᓪᓗᖓ ᐱᔭᒃᓴᕆᔭᖃᕋᒪ ᐋᕐᓇᐃᑦ 
ᑲᑐᔾᔨᖃᑎᒌᖏᓐᓂᒃ, ᐃᓚᒋᔭᐅᔪᑦ ᐅᔾᔨᕈᓱᖁᔭᒃᑲ ᒫᔾᔨ 8ᒥ, ᓯᓚᕐᔪᐊᓕᒫᒥ ᐊᕐᓇᐃᑦ ᐅᓪᓗᖓᓂᒃ. 
 
ᑖᓐᓇ ᐅᓪᓗᒐ ᓴᖅᑭᑕᐅᓂᑯ 1977ᒥ ᓯᓚᕐᔪᐊᕐᒥᐅᑦ ᑲᑎᒪᕝᕕᖓᓂᒃ ᑐᓂᔭᐅᖁᓪᓗᑕ ᐅᔾᔨᕈᓱᓕᕈᑎᒃᓴᓂᒃ ᐊᕐᓇᐃᑦ 
ᐱᔪᓐᓇᖅᓯᕙᓪᓕᐊᓂᖏᓐᓂᒃ ᐅᑯᓂᖓ ᐊᕐᓇᐃᑦ ᐊᒻᒪᓗ ᐊᖑᑏᑦ ᐊᔾᔨᒌᑦᑎᐊᒥᑦ ᐱᔭᐅᖁᓪᓗᒋᑦ ᐊᒻᒪᓗ 
ᑕᑯᒋᐊᕈᑎᒋᓗᑎᒃᑯᒃ ᐊᔪᕐᓇᖃᑦᑕᖅᑐᑦ ᓱᓕ ᐊᔪᕈᑎᐅᖃᑦᑕᖅᑐᑦ. 
 
ᑕᒪᑐᒪᓂ ᐊᕐᕌᒍᒥ, ᑲᓇᑕᒥᐅᑦ ᖁᕕᐊᓱᖕᓂᑲᕐᓂᐊᕐᒪᑕ ᓯᓚᕐᔪᐊᓕᒫᒥ ᐊᕐᓇᐃᑦ ᐱᓇᓱᐅᕈᓯᒋᓂᐊᖅᑕᖓᓂᒃ 
ᐱᒋᐊᕐᓗᓂ ᓈᑦᑎᐅᖑᔭᖅ, ᒫᔾᔨ 2 ᓯᕙᑖᕐᕕᖕᒧᑦ , ᒫᔾᔨ 8, 2003. ᐃᒪᓐᓇᐃᓕᖓᓂᐊᖅᑐᖅ: ᓯᓚᕐᔪᐊᕐ-ᒥᐅᓕᒫᑦ 
ᐋᕐᓇᐃᑦ: ᑕᑯᓇᐃᑕ ᖃᕆᓴᐅᔭᒃᑯᑦ ᐊᑐᖅᑕᐅᓂᖃᕐᔪᐊᖅᑐᓂᒃ! ᑕᒪᓐᓇ ᓴᖅᑭᔮᖅᑎᑦᑎᓂᐊᕐᒪᖅ ᖃᓄᖅ 
ᖃᕆᑕᐅᔭᑎᒍᑦ ᑐᕌᕈᑎᓖᑦ ᐊᔪᕈᓐᓃᖅᑎᑦᑎᕚᓪᓕᕐᓂᖏᓐᓂᒃ ᐋᕐᓇᐃᑦ ᐱᔪᓐᓇᕐᓂᖏᑦ ᑐᓴᒐᒃᓴᓂᒃ, ᐱᕈᐃᓂᕐᒥᒃᓗ 
ᖃᕆᓴᐅᔭᒃᑯᑦ ᐊᕐᓇᓂᒃ ᐊᔾᔨᒌᖏᑦᑐᓂᒃ ᑲᑎᒪᔨᓖᑦ, ᐱᖅᑯᓯᓖᑦ ᐊᒻᒪᓗ ᐊᔾᔨᒌᖏᑦᑐᓂᒃ ᐅᖃᐅᓯᓖᑦ. 
 
ᒫᔾᔨ 8ᒥ, ᓇᖏᖃᑎᒌᖕᓂᐊᖅᐳᒍᑦ ᐊᕐᓇᐃᑦ ᓴᓂᑦᑎᐊᖏᓐᓂᒃ ᓄᓇᕗᒻᒥᐅᓂᒃ ᐅᔾᔨᕆᔾᔪᑎᒋᓗᑎᒃᑯᑦ ᐅᓪᓗᕆᔭᖓᒃ 
ᐱᒻᒪᕆᐅᔪᖅ ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ ᓯᓚᕐᔪᐊᑦᑎᓐᓂ, ᐊᒻᒪᓗ ᐃᓕᓴᕆᒋᐊᕐᓗᑎᒃᑯᑦ ᐅᐸᒋᐊᖃᑎᒋᔪᒪᔭᕗᑦ  

ᐊᕐᓇᐅᓂᕐᒥᒃ ᐊᖑᑎᐅᓂᕐᒥᒃ ᑕᐅᑐᖏᑦᑐᓂᒃ, ᒪᓕᒐᕐᓂᒃ, ᐃᓅᑦᑎᐊᕐᓂᕐᓂᒃ ᐊᒻᒪᓗ ᐱᕙᓪᓕᐊᔪᓂᒃ. 
ᑐᓂᐅᖅᑲᐃᓂᐊᕋᒪ ᖃᑭᖅᑯᐊᓂᒃ ᐊᑐᕐᓂᐊᖅᑕᔅᓯᓐᓂᒃ ᑕᒪᑐᒪᓂ ᐱᓇᓱᐊᕈᓯᕐᒥᒃ ᑕᑯᑦᓴᐅᑎᑦᑎᓂᐊᖅᑐᖅ 
ᐃᑲᔪᖅᑐᐃᓂᕐᓂᒃ. ᖁᔭᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐊᑭᓱ. ᒥᓂᔅᑕᐃᑦ ᐅᖃᐅᓯᑦᓴᖏᑦ. ᑲᑎᒪᔾᔪᑎᑦᓴᐃᑦ. ᑲᑎᒪᐅᑎᑦᓴ ᓇᒻᒪ 
3, ᑲᑎᒪᔩᑦ ᐅᖃᐅᓯᑦᓴᖏᑦ. ᐃᕿᑦᑐᖅ. 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 345-1(6): ᐋᓐᓂᐊᔪᓂᑦ ᑲᒪᖃᑦᑕᕐᓂᖅ ᓄᓇᓕᓐᓂᑦ 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᖓᓱᑦᑎᒍᒪᑦᓱᒋᑦ ᑲᑎᒪᔨᐅᖃᑎᑲ ᐅᑎᕐᒥᒪᑕ ᐃᖃᓗᖕᓄ 
ᑲᑎᒪᓂᖃᕆᐊᕐᓱᑎ. ᐅᖃᖅᑎ, ᓂᑲᒍᓱᒍᒪᑦᓱᖓ ᐃᓄᖏᓐᓄ ᐃᓪᓗᓕ ᐃᓚᒌᓄ ᐃᓚᐃᕈᑎᒋᔭᖏᓐᓄᑦ. 
 
ᐅᖃᖅᑎ, ᐃᓚᒋᔭᖓᓂ ᑭᒡᒐᑐᖅᑕᒃᑲᓂ ᐊᑲᐅᖏᓕᐅᕈᑎᖃᕐᒪᑕ ᐃᓚᒋᔭᖓᓂ ᓄᓇᓕᐅᔫᑉ. ᐃᒪᐃᓕᒍᒪᑦᓱᖓᓗ 
ᑕᐃᒃᑯᐊ ᐋᓐᓂᐊᖅᕕᓕᐊᕐᐸᑦᑐᐃᑦ ᐊᐅᓪᓚᐸᑦᑐᐃᑦ ᐋᓐᓂᐊᖅᕕᓕᐊᕐᓱᑎ ᓴᕿᕐᓯᒪᕕᐅᕙᒻᒪᑕ ᐊᑲᐅᖏᓕᐅᕈᑎᓄ 
ᓇᑦᓯᐅᔾᔭᐅᕙᓪᓕᐊᑦᓱᑎ ᐋᓐᓂᐊᖅᕕᐅᔪᐃᑦ ᐃᓪᓗᖁᑎᖏᓄ. ᐃᒪᐃᑎᓪᓗᑎ ᑎᒥᒋᔭᕐᑎᒍ ᐋᓐᓂᐊᑎᓪᓗᑎ, ᐅᕝᕙᓗ 
ᐃᓱᒪᒋᔭᕐᑎᒍ ᐋᓐᓂᐊᖃᓐᓇᑐᖃᕐᑎᓪᓗᑎ. ᑕᐃᒪᐃᑦᑐᓂ ᐱᑕᖃᖁᔨᓇᑕ ᐱᑦᑕᓯᐊᕐᑕᐅᖏᑦᑐᓂ ᐃᓄᖕᓂ, ᑭᓯᒥ 
ᐊᔪᕐᓇᒥᑦᓱᓂᓗ. ᐱᔾᔪᑎᑐᐊᖓ ᓱᒻᒪᐅᓂᖓᓄᓗ ᐋᓐᓂᕿᑕᐅᔪᓐᓇᕈᑎᒋᒻᒥᔭᖓ ᐊᐅᓪᓚᑲᐃᓇᓯᒪᓂᐅᔪᖅ 
ᐋᓐᓂᐊᖅᕕᓕᐊᕐᓯᒪᓂᖃᑲᐃᓐᓇᕐᓱᓂ ᖃᐅᔨᒪᓕᑕᓄ ᓯᓚᑎᐊᓄ ᓄᓇᓕᒋᔭᑦᑕ. 
 
ᐃᓪᓗᓕᒻᒥ ᐃᓄᖏ ᖃᓂᒻᒪᖃᕐᑕᕐᓯᒪᔪᐃ ᒫᓐᓇᒧᓄᒐᓚ, ᐃᒪᐃᑦᓯᒪᑦᓱᑎᓪᓗ ᐱᓕᕆᔭᐅᓂᖃᓚᐅᕐᓯᒪᓇᑎᓪᓗ 
ᐋᓐᓂᐊᓯᐅᕐᑕᐅᓂᖃᕐᓱᑎ. ᐃᒪᐃᓕᓗᖓ, ᐃᒻᒪᖃ, ᐃᒻᒪᖃ ᓇᓪᓕᐊ ᐃᓄ ᖃᓂᒪᒍᓂ ᓯᓂᓕᕐᓱᓂᓗ, ᐊᒻᒪ ᑐᐸᒃᑲᒥ 
ᖃᓂᒪᑦᑐᒥᓂᐅᓪᓗᓂ, ᐊᒻᒪ ᐅᖄᓚᑦᓱᓂᓗ ᐅᖁᒪᓂᓐᓂᐊᕐᕕᖕᒧ. ᐅᑕᕿᓂᖃᕐᐸᑦᓱᑎ ᓯᑕᒪᓄ ᐅᓪᓗᓄ, ᑐᖔᒍᑦ 
ᐅᖄᓚᓂᕆᓯᒪᔭᖓᑦᑕ, ᐱᔪᓐᓇᕐᓯᑕᐃᓐᓇᕐᓱᑎ ᑕᑯᔭᐅᒍᓐᓇᕐᓯᕋᑕᕐᓱᑎ. ᑕᒫᓂᓕ ᐊᑑᑎᓂᖃᕋᔭᕐᒥᑦᓱᓂ 
ᑐᐊᕕᖅᓇᕐᑑᑎᑕᐅᓗᓂ. 
 
ᑕᒪᓐᓇ ᐊᑑᑎᔭᐅᓯᒪᓂᑰᓕᕐᑐ ᐊᓂᒍᕐᓯᒪᓕᕐᓱᓂ ᐊᑯᓂᕈᓘᓕᕐᓱᓂ ᐊᒻᒪ ᖃᓄᐃᒋᐊᕐᑕᐅᓯᒪᓂᑰᑦᓱᓂ, ᑭᓯᒥ 
ᑕᐃᒫᑦᓴᐃᓇᐅᓕᕐᒥᔪᖅ. ᑕᐃᒪᐃᒧ ᐊᑑᑎᓂᖃᕐᓂᑎᖕᓂ ᐊᐱᖅᓱᓂᖃᓂᕐᒥ, ᐊᐱᕆᓂᐊᕐᑕᕋ ᒥᓂᔅᑕ ᐱᓕᕆᔭᖃᕐᑐ 
ᑕᒪᑐᒧᖓ ᐃᓕᖓᔪᒥ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ, ᐃᕿᑦᑐ. ᑲᑎᒪᔩᑦ ᐅᖃᐅᓯᑦᓴᖏᑦ. ᒪᓕᒐᓕᐅᖅᑎ ᓄᓇᓕᒧ, ᐊᕐᕚᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 346-1(6): ᐃᒡᓗᓕᒑᖅᔪᒻᒥ ᓰᓐ ᑎᕆᓯᒥ ᐋᓐᓂᐊᕕᐅᑉ ᐊᐅᓚᓂᖓ 
 
ᐊᕐᕚᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑖᓐᓇ ᐃᓱᒫᓘᑎᐅᔪ ᐃᓕᖓᓂᖃᕐᑐ ᑐᔪᒻᒥᕕᐅᔪᖅᒧ 
ᐃᖃᓗᑦᑑᑦᓯᐊᖅᒥ. ᐊᐅᓚᑕᐅᓂᖃᕐᓯᒪᑦᓱᓂ ᐃᑦᓯᕋᖅᔪᐊᑎᒍ ᐊᑯᓂᕈᓘᓯᒪᑦᓱᓂ, ᐊᑯᓂᐅᓯᒪᑦᓱᓂᓗ ᑕᐃᒪᖓᓂ 
ᐊᐅᓚᔨᓯᓚᐅᕐᓯᒪᒐᒪᓂ. ᐃᓱᒪᒋᑦᓱᒍᓗ ᐃᒪᐃᒻᒪ ᐊᓂᒍᖅᓯᒪᓕᕐᑑᒃ ᒪᕐᕉᒃ ᐊᕐᕌᒎᒃ ᐃᒪᐃᑦᓯᒪᓕᕐᓱᑎ ᐃᑦᓯᕋᖅᔪᐊᒃᑯ 
ᐊᐅᓚᑦᓯᓂᖃᕐᓯᒪᒍᓐᓃᕐᓱᑎ ᑐᔪᒻᒥᕕᐅᔪᒥ ᑕᐃᒪᖓᓂ. 
 
ᒫᓐᓇᐅᔪᖅᓗ ᒪᑐᔭᐅᓂᖃᓚᖓᔪᑦᓱᓂ ᐃᑯᐊᓪᓚᑦᑐᓕᕆᔨᑯ ᐊᖓᔪᖄᖓᑦᑕ, ᐊᑎᐊᓂ ᐃᑯᐊᓪᓚᑦᑐᓕᕆᔨᑯ 
ᐱᓕᕆᔭᖏᓐᓂ. ᑕᐃᒃᓱᒪᓂᐅᑎᓪᓗᒍ ᐃᓱᒪᕐᓴᓯᐅᓚᐅᕐᓯᒪᒐᑦᑕ ᓴᓇᒋᐊᒥ ᓄᑖᒥ ᐃᓪᓗᒥ, ᐅᐱᑦᓱᖓᓗ ᐅᖃᕆᐊᒧ 
ᒫᓐᓇᐅᔪ ᐃᒪᐃᒻᒪᓪᓗ ᑐᔪᒻᒥᕕᐅᔪᖅ ᓴᓇᔭᐅᓛᕆᐊᖓᓄ. 

ᑭᒡᒐᑐᖅᓱᒋᑦ ᐃᓄᖏ ᐃᖃᓗᑦᑑᑦᓯᐊᑉ, ᐊᒻᒪ ᒫᒃ ᐃᐱᖅ, ᐃᑦᓯᕙᐅᑕᕆᔭᖅ, ᐊᒻᒪ ᑲᑎᒪᔨᖏᓪᓗ 
ᐃᖃᓇᐃᔭᖅᑎᖏᓪᓗ, ᐅᖃᕕᒋᔪᒪᑦᓱᒋ ᐱᔪᓇᓂᕆᓯᒪᔭᖏᓄ ᑕᒪᑐᒧᖓ ᐊᑑᑎᓯᒪᓂᓕᕐᓂᖓᓄ. ᖁᔭᓐᓇᒦᕈᒪᑦᓱᒍ 
ᒥᓂᔅᑕ ᐱᑰ, ᒥᓂᔅᑕ ᑲᑐ ᓴᓇᔪᓕᕆᔨᑯᓐᓂ, ᐱᓕᕆᔭᖃᓂᖏᓐᓄ ᑐᔪᒻᒥᕕᐅᔪᒧ, ᐊᒻᒪ ᑐᓴᐅᒪᑦᓱᖓ ᐃᒪᐃᒻᒪ 
ᑕᐃᓐᓇ ᐃᓪᓗ ᐊᐅᓚᑕᐅᓂᖃᓂᐊᕐᓱᓂ ᒐᕙᒪᑯᓄ. ᐃᓪᓘᔪᕐᓗ ᐃᖃᓇᐃᔭᖅᑎᖁᑎᖃᕐᓱᓂ ᒥᑦᓴᐅᓯᓗᒋ 20 
ᐃᖃᓇᐃᔭᖅᑎᓂ ᐊᒻᒪ ᑭᒡᒐᑐᖅᓱᒋ ᐃᓄᖏ ᐃᖃᓗᑦᑑᑉᓯᐊᑉ, ᖁᔭᓐᓇᒦᖅᑕᑦᓯ. 
 
>>ᐸᑦᑕᑐᖅᑐᑦ 
 
ᐃᑦᓯᕙᐅᑕ: (ᑐᓵᔨᑎᒍ); ᖁᔭᓐᓇᒦᒃ ᐊᕐᕚᕐᓘ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᓪᓗᖅᑑᖅᒧ, 
ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 347-1(6): ᐸᓖᓯᒃᑯᓐᓂᑦ ᐊᑯᓂᐅᓂᖅᓴᒥᒃ ᑎᑭᑎᑦᑎᓯᒪᖃᑦᑕᕐᓂᖅ 
 
Hᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᐱᒋᐊᓪᓚᑉᐳᖓ ᐅᕙᓃᒋᐊᒥᒃ. ᐅᖃᕈᒪᑦᓱᖓ ᓇᐃᑑᒐᓗᐊᒥ, 
ᐅᐱᑉᐳᖓ ᑕᕝᕙᓃᒋᐊᒥ ᐅᓪᓗᒥ. 
 
ᐅᖃᖅᑏ, ᐃᓄᒋᔭᖏ ᖁᓪᓗᖅᑑᑉ ᐱᓕᕆᔭᖃᓂᐊᓕᐊᕐᒪᑕ ᐱᓕᑦᓯᓗᑎ ᐱᑦᑕᓯᐊᓂᕐᓴᐅᔪᓂ ᒪᒃᑯᑦᑐᑎᖕᓄ. 
ᓄᓇᓕᒋᔭᕋ ᐱᔪᓐᓇᓂᕆᔭᖏᑦᑎᒍ ᐱᓕᕆᓯᒪᒻᒪᑕ ᐱᔭᑦᓴᐅᔪᓄ ᒪᒃᑯᑦᑐᓄ ᐃᓕᓐᓂᐊᕕᒻᒦᓂᐊᕐᒪᑕ ᐊᒻᒪ 
ᐊᑑᑎᓂᐊᖏᒻᒪᑕ ᐱᕋᔭᓐᓂᖕᓄᑦ, ᑕᐃᒪᐃᒧ ᑕᒪᓐᓇ ᐱᓕᕆᖃᑎᒌᓐᓂᖃᕐᑐᐃᑦ. 
 
ᐅᖃᖅᑎ, ᐊᑕᐅᓯᖅ ᓯᕗᒧᑦᓯᒪᓂᖃᕐᑐ ᐅᓂᒃᑲᐅᑎᒋᔭᐅᔪᓂ ᐃᒪᐃᓯᒪᑦᓱᓂ ᖁᓪᓗᖅᑑᖅ ᐃᓕᓐᓂᐊᖅᕕᐊᓗᖕᒥ. 
ᖁᓪᓗᖅᑑᖅ ᐃᓕᓐᓂᐊᖅᕕᐊᓗᖕᒥ ᐱᖑᐊᖅᑎᒋᔭᖏ ᑲᑐᑦᔨᖃᑎᒌᖃᕐᒪᑕ, ᑖᒃᑯᐊ ᑲᑐᑦᔨᖃᑎᒌᖑᔪᑦ 
ᐃᓚᐅᖃᑕᐅᖃᑦᑕᕐᓯᒪᒻᒪ ᐃᑲᔪᖅᑐᐃᓂᕐᑉᒧᑦ ᖃᓄᐃᓕᐅᕐᓂᐅᔪᓂ ᖁᕐᓗᖅᑐᒥ ᐱᓕᕆᐊᖑᔪᓂᒃ ᐊᒻᒪᓗ 
ᖃᓄᐃᓕᐅᕐᓂᐅᔪᓂ ᐊᑐᕈᓐᓇᖅᑕᖏᓐᓂᒃ, ᑕᐃᒪᐃᑎᓪᓗᒋᓪᓕ, ᑕᒪᓐᓇ ᐊᑲᐅᒐᔭᕐᒪᑦ ᐅᕕᒃᑲᐅᔪᓄᑦ 
ᐃᑲᔪᖅᐹᓪᓕᕈᓐᓇᖅᑐᑦ ᑕᐃᒪᐃᑦᑐᒧᑦ. 
 
(ᑐᓵᔨ ᓄᖅᑲᖅᐳᖅ) ᐅᖃᖅᑏ, ᑲᑐᔾᔨᖃᑎᒌᒃᑯᓐᓄᑦ ᐅᐸᒃᑕᐅᖃᑖᓚᐅᖅᐳᖓ ᐃᓱᒫᓘᑎᖃᖅᑐᑎᑦ. ᖁᕐᓗᖅᑑᒥ, 
ᐸᓖᓯᒋᔭᕗᑦ ᐊᒃᓱᐊᓗᒃ ᐃᑲᔪᖃᑦᑕᕐᒪᑕ ᐋᖅᑭᒃᓯᒪᓂᖏᓐᓄᑦ ᓄᓇᓕᐅᔪᓂ ᖃᓄᐃᓕᐅᕐᓂᐅᔪᒥᒃ ᐊᒻᒪᓗ 
ᑕᑯᒃᓴᐅᑎᑦᑎᑎᐊᖅᐸᒃᑐᑎᒃ, ᑕᑯᓐᓇᒐᒃᓴᐅᑎᐊᖅᑐᑎᒃ ᐅᕕᒃᑲᐅᔪᓄᑦ. ᐃᓚᖓ, ᐅᖃᖅᑎ, ᐃᓱᒫᓗᒍᑎᖃᕐᒪᑕ 
ᐸᓖᓯᒃᑯᑦ ᐊᑐᕆᐊᖃᖅᑕᖓᓂᒃ ᑕᐃᒃᑯᐊ ᕿᓚᒻᒥᐅᓗᐊᖅᑐᖅ ᐸᓖᓯᒃᑯᑦ ᓄᓇᓕᓐᓃᖃᑦᑕᕐᒪᑕ. 
 
ᑕᑯᖃᑦᑕᕈᒪᒐᓗᐊᕐᒪᑕ ᐸᓖᓯᐅᔪᓂᒃ ᓄᓇᓕᓐᓂᖃᑦᑕᖅᐸᑕ ᐊᕐᕌᒍᒃ ᒪᕐᕈᒃ ᐅᖓᑖᓂ. ᑕᐃᒃᑯᐊ ᐊᑯᓂᐅᓂᕐᓴᖅ 
ᓄᓇᓕᓐᓂᖁᔭᐅᖃᑦᑕᕋᓗᐊᕐᒪᑕ ᐱᖃᑎᖃᑦᑎᐊᓕᕈᓐᓇᖁᓪᓗᒋᑦ ᓄᓇᓕᐅᔪᒥ. ᐅᖃᖅᑎ, ᑲᑐᑦᔨᖃᑎᒌᖑᔪᑦ 
ᐊᑎᓕᐅᖅᑎᑦᑎᓯᒪᓕᖅᑐᑦ 240 ᐅᖔᑕᓂ ᐊᑎᐅᔪᓂᒃ ᐊᑎᓕᐅᕐᓯᒪᔪᓂ ᐊᔪᐃᓐᓇᑲᓐᓂᕋᓱᐊᖅᑐᑦ ᐸᓖᓯᐅᔫᒃ ᒪᕐᕈᔪᒃ 
ᐱᓗᐊᖅᑐᒥᒃ ᓄᓇᓕᓐᓂᑲᓐᓂᖁᔭᐅᓪᓗ. 
 
ᐅᖃᖅᑎ, ᑕᒪᓐᓇ ᑐᓂᓂᐊᖅᑕᕋ ᑲᓇᑕᒥ ᒪᓕᒐᓕᐅᖅᑎᑦᑎᓐᓄᑦ. ᐅᖃᐅᓯᕆᔪᒪᔭᕐᓂᑦ 
ᐃᓱᓕᒃᓯᔪᓐᓇᖅᑎᑕᐅᔪᒪᒐᓗᐊᖅᑐᖓ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᐃᓱᓕᑦᑎᔪᓐᓇᖁᓪᓗᒍ ᐅᖃᐅᓯᕐᒥᓂᑦ. 
ᐊᓐᖏᑦᑐᖅᑕᖃᖅᐹ? ᐊᖏᓐᖏᑦᑐᖅᑕᖃᓐᖏᓚᖅ. ᐊᑏ ᑲᔪᓯᒋᑦ Hᐊᕕᐅᔮ. 
 
Hᐊᕕᐅᔭᖅ: ᖁᔭᓐᓇᒦᒃ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑳ. ᐊᒻᒪᓗ ᑎᓕᐅᕆᐊᒃᑲᓂᖅᐸᒃᑲ ᒐᕙᒪᒃᑯᑦ ᐊᒻᒪᓗ 
ᐃᖅᑲᖅᑐᐃᕕᓕᕆᔨᒃᑯᑦ ᐱᔪᓐᓇᕐᓂᓕᒫᒥᒍᑦ ᐊᔪᓐᖏᑎᑦᑎᓗᑎᒃ ᐸᓖᓯᐅᔪᓐᓂᒃ ᓄᓇᑎᓐᓂᖁᔨᓪᓗᑎᒃ ᑕᐃᒃᑯᐊ  

ᓄᓇᑦᑎᓐᓂᑲᓐᓂᕈᓐᓇᕐᓗᑎᒃ ᑕᐃᒃᑯᐊ ᐃᒃᐱᒋᔭᐅᓂᖃᑦᑎᐊᕈᓐᓇᕐᓂᐊᕐᒪᑕ ᐅᕕᒃᑲᕆᔭᑦᑎᓐᓄᑦ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑲᐃᑎᑦᑎᒐᓱᐊᖅᐳᖓ, ᒪᓕᒐᓕᐅᖅᑎᓄᑦ 2 ½ ᒥᓂᓯᖃᕐᒪᑕ, ᓯᕿᓐᖑᔭᓯ 
ᖃᐅᔨᓴᕆᐊᖃᑦᑕᕐᓗᒍ. ᑕᒪᒃᑯᐊ ᐱᓕᕆᐊᒃᓴᕆᔭᕗᑦ ᐱᔭᕆᕆᐊᑦᑕᐅᑎᒋᓂᐊᕋᑦᑎᒍᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᑲᖏᖅᖠᓂᕐᒧᑦ. ᒥᓂᔅᑕ ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 348-1(6): ᐃᓅᓱᒃᑐᑦ ᑲᑎᒪᓂᖓᑦ ᑲᖏᖅᖠᓂᕐᒥ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᒃ, ᐅᖃᖅ. ᑕᐃᒪᓕ ᑲᒪᓐᓇ ᖃᐅᔨᒪᔭᐅᔪᒃᓴᐅᔪᖅ 
ᑭᓯᐊᓂᓕ ᑕᐃᒃᑯᐊ ᓄᓇᕗᒻᒥᐅᑕᐅᔪᑦ, ᑲᖏᖅᖠᓂᕐᒥ ᐊᒻᒪᓗ ᐊᕐᕕᐊᓂ ᖃᐅᔨᒪᒻᒪᑕ ᐅᕕᒃᑲᐅᔪᑦ 
ᑲᑎᒪᓂᖃᕐᓂᐊᕐᒪᑕ ᑲᖏᖅᖠᓂᕐᒥ ᐊᒻᒪᓗ ᑕᒪᒃᓱᒧᖓ ᑐᓴᖅᑎᑦᐊᕐᔪᒍᒪᔪᖓ. 
 
ᐊᒃᓱᐊᓗᒃ ᖁᕕᐊᓱᒃᑐᖓ ᔮᒃᓴᓐ ᓕᓐᑎᐅᓪ ᐃᒃᓯᕙᐅᑕᕆᔭᐅᔪᖅ ᐅᕕᒃᑲᐅᔪᑦ ᑲᑐᑦᔨᖃᑎᒌᖏᓐᓄᑦ 
ᖃᓄᐃᓕᐅᕐᓯᒪᒻᒪᕆᒻᒪᑦ ᐅᕕᒃᑲᐅᒐᓗᐊᕋᒥ ᐅᕕᒃᑲᖁᑎᖏᓐᓄᑦ ᓄᓇᕗᑦ. ᑕᐃᒃᓱᒪᓂᐅᑎᓪᓗᒍ ᐅᖃᕐᕕᒋᓪᓗᒋᑦ 
ᐅᕕᒃᑲᐅᔪᑦ, ᐊᒃᓱᐊᓗᒃ ᑲᒪᓕᓚᐅᕋᒪ ᑕᐃᒃᑯᐊ ᐅᕕᒃᑲᒻᒪᕆᐅᒻᒪᑕ. 
 
ᐃᓚᖏᑦ ᖃᐅᔨᒪᓪᓗᒋᑦ ᐊᒻᒪᓗ ᑕᑯᖃᑦᑕᕐᓂᑯᒋᓪᓗᒋᑦ ᓱᕈᓯᐅᑎᓪᓗᒋ, ᓇᔭᖓ ᐅᖃᕐᕕᒋᓪᓗᒍ ᐊᒻᒪᓗ 
ᐅᖃᐅᑎᓚᐅᕋᒃᑯᑦ ᐊᒃᓱᐊᓗᒃ ᐅᕕᒃᑲᐅᔭᕐᒪᑕ ᐊᒻᒪᓗ ᐅᕙᓐᓄᑦ ᐅᖃᓚᐅᕐᒪᑦ ᑕᐃᒃᑯᐊ ᐃᓚᖏᑦ 20-ᒥ ᐅᑭᐅᖃᕐᒪᑕ. 
ᑕᑯᖃᑦᑕᕐᓯᒪᒐᒃᑭᑦ ᓱᕈᓯᐅᑎᓪᓗᒋᑦ ᐊᒻᒪᓗ ᓇᔭᒻᒪ ᐅᖃᐅᓯᑎᒻᒪᑕ, ᐅᕙᓐᓄ ᐅᖃᓕᓚᐅᖅᑐᖅ ᐃᓐᓇᕈᓕᕋᕕᖅᑲᐃ. 
 
ᑭᓯᐊᓂᓕ ᐅᐊᑦᑎᐊᕈ ᐅᖃᖅᑲᐅᒐᒪ, ᐊᒃᓱᐊᓗᒃ ᐅᐱᒋᓚᐅᕋᒃᑭᑦ ᐅᕕᑲᐅᔪᑦ ᑲᑎᒪᖃᑕᐅᓚᐅᖅᑦᑐᑦ ᐊᒻᒪᓗ ᑕᐃᒃᑯᐊ 
ᑲᑎᒪᔾᔪᑎᒋᓚᐅᖅᑕᖏᑦ. ᑕᒫᓂ ᐱᓇᓱᐊᕈᓯᐅᑉ ᓄᓐᖑᐊᓂᐅᕋᑖᓚᐅᖅᑐᖅ, ᐅᖃᐅᑦᔭᐅᓚᐅᕐᒥᒐᑦᑕ ᑎᓴᐅᓚᐅᕐᒪᑕ 
ᐃᒻᒥᓃᖅᑐᑦ ᐱᓇᓱᐊᕈᓯᐅᓚᐅᖅᑐᒥ. ᐃᒻᒪᖃ ᐊᑦᑐᖅᑕᐅᓗᐊᓚᐅᓐᖏᒃᑲᓗᐊᖅᑐᒍᑦ ᐃᓚᓪᓚᑦᑖᕆᓐᖏᓇᑦᑎᒃᑯ 
ᑭᓯᐊᓂ ᑎᓴᒪᐅᓚᐅᕐᒪᑕ ᐃᒻᒥᓃᖅᑐᑦ ᐃᓇᓱᐊᕈᓯᐅᑉ ᓄᓐᖑᐊᓂ ᑕᒪᓐᓇᓗ ᖁᐊᖅᓵᖅᓇᖅᑐᒻᒪᕆᐅᓪᓗᓂ. ᐅᕙᒍᓪᓕ 
ᐃᓱᒪᖅᓱᖅᐳᒍᑦ ᒐᕙᒪᐅᓪᓗᑕ ᐱᓕᕆᖃᑕᐅᑎᑦᑎᖃᑦᑕᕐᓗᑕ ᓱᕈᓯᕐᓂᑦ ᐊᒻᒪ ᒪᒃᑯᑦᑐᓂᑦ 
ᐃᒻᒥᓃᖅᑕᐃᓕᑎᑦᑎᒐᓱᐊᕐᓂᕐᒥᑦ, ᐱᖃᑕᐅᑎᖃᑦᑕᕐᓗᑎᒃᑯᓗ ᒪᒃᑯᑦᑐᐃᑦ ᐃᓱᒪᓕᐅᖅᑎᓪᓗᑕ. ᐅᑉᐱᕈᓱᑉᐳᖓ 
ᐊᕐᕌᒍᖃᑕᒌᖑᔪᑦ ᐃᑲᔪᖅᓱᖃᑦᑕᐅᑎᕙᑉᐸᑕ ᐱᐅᓂᖅᓴᐅᒐᔭᕐᒪᑦ ᒪᒃᑯᑦᑐᖁᑎᑦᑎᓐᓄᑦ ᐃᒻᒥᓃᖃᑦᑕᖅᑐᑦ 
ᖃᑦᑏᓐᓇᐅᓂᖅᓴᐅᒐᔭᖅᐳᑦ. 
 
ᐅᖃᖅᑏ, ᑲᔪᓯᔪᒪᓪᓗᖓ ᐅᖃᐅᓯᕆᔭᕐᓄᑦ ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᐅᖃᑎᓐᓄᑦ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᐃᓱᓕᑦᑎᔪᓐᓇᖁᓪᓗᒍ ᐅᖃᐅᓯᕐᒥᓂᑦ. 
ᐊᓐᖏᑦᑐᖅᑕᖃᖅᐹ? ᐊᖏᓐᖏᑦᑐᖅᑕᖃᓐᖏᓚᖅ. ᐊᑏ ᑲᔪᓯᒋᑦ ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᐅᓪᓗᑕ ᐊᒃᓱᕈᖅᑐᒻᒪᕆᐅᓚᐅᕋᑦᑕ ᓴᖅᑮᓇᓱᐊᖅᑐᑕ 
ᓄᓇᕗᒻᒥ. ᐃᓚᒋᓪᓗᓂᐅᒃ ᐱᓇᓱᐊᖅᑕᑦᑕ ᐃᓅᓯᑦᑎᐊᕆᒃᑲᓐᓂᖅᑎᑦᑎᓇᓱᐊᖅᑐᑕ ᒪᒃᑯᑦᑐᓄᑦ ᐊᒻᒪ 
ᖃᑦᑏᓐᓇᕈᕆᐊᖁᓪᓗᒋᑦ ᐃᒻᒥᓃᖃᑦᑕᖅᑐᑦ. 
 
ᐃᑲᔫᑎᐅᔪᓐᓇᖅᑐᒋᕙᕋ ᐱᓕᕆᖃᑕᐅᑎᑦᑎᓂᖅ ᐃᓄᓐᓂᑦ ᑕᖅᑲᒃᑯᓂᖓ ᐊᒻᒪ ᒪᒃᑯᑦᑐᓂᒃ ᐃᓱᒪᓕᐅᖅᑎᓪᓗᑕ. 
ᐃᓱᒪᒐᒪ ᐅᖃᐅᓯᖃᖃᑦᑕᓐᖏᑐᐃᓐᓇᕈᑦᑕ ᐃᒻᒥᓃᖃᑦᑕᓂᕐᒥᑦ ᖃᑦᑏᓐᓇᕈᖅᐸᓪᓕᐊᔾᔮᓐᖏᒻᒪᑕ. ᑕᒪᓐᓇ ᑲᔪᓰᓐᓇᕐᒪᑦ 
ᐊᑲᐅᓐᖏᓕᐅᕈᑦ, ᐊᒃᓱᕈᒃᑲᓐᓂᕆᐊᖃᖅᐳᒍᓪᓗ ᐃᑲᔪᖅᓱᕐᓗᑎᒃᑯ ᐃᓄᖁᑎᕗᑦ ᑭᒡᒐᑐᖅᑕᕗᑦ. 

ᖃᐅᑕᒫᑦ ᑐᓴᖃᑦᑕᓕᕋᑦᑕ ᐃᒻᒥᓃᖅᑐᒥᓃᑦ ᒥᔅᓵᓄᑦ. ᓄᓕᐊᕋᓗ ᐊᒥᓱᓂᒃ ᕿᑐᕐᖓᖃᕐᓂᕈᓐᓄᒃ ᖁᐊᖅᓵᕋᔭᖅᐳᒍᒃ 
ᐊᑲᐅᓐᖏᑐᒻᒪᕆᐅᒐᔭᖅᐳᒍᓪᓗ ᑎᓴᒪᐃᑦ ᕿᑐᕐᖓᕗᒃ ᓇᒻᒥᓂᕗᒃ ᐃᒻᒥᓃᕐᓂᖅᐸᑕ.  
 
ᑕᐃᒃᑯᐊ ᑎᓴᒪᐅᓚᐅᖅᑐᑦ ᐃᓚᖃᕐᒪᑕ. ᐊᒻᒪ ᑕᐃᒃᑯᓇᓐᖓᑦ ᐃᓄᓐᓂᒃ ᐊᒃᓱᕈᖃᑦᑕᖅᑐᓄᒃ ᓄᑖᓂᒃ ᓴᖅᑮᓇᓱᐊᖅᑐᑦ 
ᐃᑲᔫᑎᐅᓂᐊᖅᑐᓂᒃ, ᑭᓯᐊᓂ ᐃᓱᒪᒐᒪ ᐋᖅᑮᔾᔪᑎᔅᓴᖅᑕᖃᕆᐊᖓ. 
 
(ᑐᓵᔨᑎᒎᕈᓐᓃᖅᑐᖅ): ᐅᖃᖅᑏ, ᑕᒪᓐᓇ ᑐᑭᓯᔭᐅᖁᑐᐃᓐᓇᖅᑕᕋ ᑐᓴᖅᑕᐅᑦᑎᐊᖁᓪᓗᒍ. ᐱᑕᖃᕈᓐᓃᔾᔮᓐᖏᒻᒪᑦ 
ᐃᑉᐱᒋᓐᖏᑐᐃᓐᓇᕈᑦᑎᒃᑯ ᐃᒻᒥᓃᖃᑦᑕᕐᓂᖅ. ᑭᓯᐊᓂ ᐃᑲᔪᖃᑎᒌᒃᑯᑦᑕ ᐃᓚᐅᑎᑦᑎᓗᑕ ᒪᒃᑯᑦᑐᖁᑎᑦᑎᓐᓂᑦ, 
ᐃᓐᓇᑐᖃᕐᓂᒃ ᐊᒻᒪ ᐅᕙᒍᑦ ᓇᒻᒥᓂᖅ ᐃᑲᔪᖅᑎᖃᕐᓗᑕ ᓂᕈᐊᖅᑎᒋᔭᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᓇᕈᐊᖅ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᐃᒃᑲᕐᕆᐊᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 349-1(6): ᐃᒻᒥᓃᖃᑦᑕᓂᕐᒥᒃ ᐅᖃᖃᑎᖃᕐᓂᖅ ᒪᓕᒐᓕᐅᕐᕕᒻᒥ 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᖁᕕᐊᑦᑎᐊᖅᐳᖓ ᐅᑎᕐᒥᒐᑦᑕ. ᐅᖃᕈᒪᕗᖓᑦᑕᐅᖅ 
ᑕᒪᒃᑯᐊ ᐱᓕᕆᐊᕆᓂᐊᖅᑕᕗᑦ ᑕᖅᑭᖓᓂ ᒫᔅᓯᒥ ᐅᕙᑦᑎᓐᓂᑦ ᐊᑦᑐᐃᓂᖃᖅᑐᐃᓐᓇᐅᓂᐊᕐᒪᑕ. 
 
ᐱᔾᔪᑎᒋᓪᓗᒍ ᐃᒻᒥᓃᖃᑦᑕᕐᓂᖅ ᒐᕙᒪᒃᑯᑦ ᓱᒋᐊᕆᐊᖃᓕᕐᒪᑕ. ᕿᓂᕆᐊᖃᓕᕋᑦᑕ ᐋᖅᑮᒋᐊᕈᑎᔅᓴᓂᑦ, 
ᑕᑯᒋᐊᕐᓗᑕ ᐱᓕᕆᐊᔅᓴᓄᑦ ᐸᕐᓇᐅᑎᓂᒃ, ᑕᑯᒋᐊᕐᓗᑎᒍ ᓄᓇᓖᑦ ᖃᐅᔨᒋᐊᕐᓗᑕᓗ ᖃᓄᐃᓕᐅᕈᓐᓇᕐᒪᖔᑕ. 
ᖃᓄᖅ ᖃᑦᑏᓐᓇᕈᕆᐊᖅᑎᒍᓐᓇᖅᐱᑎᒍᑦ ᐃᒻᒥᓃᖃᑦᑕᖅᑐᑦ? 
 
ᖁᐊᖅᓵᖅᓯᒪᔪᒻᒪᕆᐅᒐᑦᑕ ᐊᒥᓲᓂᖏᓐᓄᑦ. ᖃᓄᐃᒋᐊᕈᓐᓇᖅᐱᑕ ᒐᕙᒪᐅᓪᓗᑕ ᐃᑲᔪᖁᓪᓗᑕ ᓄᓇᓕᓐᓂᑦ? 
ᓄᓇᕗᒻᒥᐅᖑᓪᓗᑕ ᓴᐃᓕᓂᕐᒦᒋᐊᖃᓕᕋᑦᑕ. ᐊᓂᒡᒎᑎᒋᐊᖃᕋᑦᑎᒃᑯ ᑕᒪᒃᑯᐊ ᐊᑲᐅᓐᖏᓕᐅᖁᑎᐅᔪᑦ ᐅᕙᑦᑎᓐᓂᑦ 
ᓴᖅᑮᓚᐅᖅᑐᑦ. ᐊᓂᒡᒎᑎᒋᐊᖃᕋᖅᑎᒃᑯ ᐊᑲᐅᓐᖏᓕᐅᕈᑎᐅᖃᑦᑕᓚᐅᖅᑐᑦ ᐅᕙᑦᑎᓐᓄᑦ ᑭᖑᓂᑦᑎᓐᓂᑦ. 
ᐃᓱᒪᒋᔪᓐᓇᐃᕐᓗᒋᑦ ᑲᔪᓯᒋᐊᓕᕐᓗᑕᓗ. ᐊᓂᐊᑎᒋᐊᖃᕋᑦᑎᒃᑯ ᓂᓐᖓᐅᒪᓂᕗᑦ ᓴᐃᓕᓂᕐᒦᓕᕐᓗᑕᓗ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᒪᓕᒐᓕᐅᖅᑎ ᕿᑭᖅᑖᓘᑉ 
ᓂᒋᐊᓄᑦ. ᒥᓂᔅᑕ ᐊᑭᓱᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 350-1(6): ᑲᓇᑕᒥ ᐅᑭᐅᒃᑯᑦ ᐱᓐᖑᐊᕕᔾᔪᐊᖅᑐᑦ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊᑦᑕᐅᖅ ᐅᖃᐅᑎᔪᒪᓪᓗᒋᑦ ᑭᓐᖓᕐᒥᐅᑕᐅᔪᑦ 
ᐃᓱᒪᒋᒐᒃᑭᑦ ᑭᓐᖓᕐᓂ ᑕᐃᒃᑯᐊᓗ ᐃᓚᒋᔭᖏᑦ ᐃᓚᐃᓚᐅᖅᑐᑦ. 

ᒫᓐᓇᕈᓘᓚᐅᖅᑐᖅ ᐱᓐᖑᐊᖅᑐᖃᓚᐅᕐᒪᑦ ᑲᓇᑕᒥ ᐅᑭᐅᒃᑯᑦ ᐱᓐᖑᐊᕕᔾᔪᐊᕐᓂᐅᔪᖅ ᐊᒻᒪᓗ ᓱᓕ ᒫᓐᓇᐅᔪᖅ 
ᐱᓐᖑᐊᖅᑐᑦ. ᐃᓚᐅᔪᖃᓚᐅᕐᒪ ᑭᓐᖓᕐᒥᐅᑕᐅᔪᓂᒃ ᐃᓚᐅᖃᑕᐅᓚᐅᖅᑐᓂᒃ ᐱᓐᖑᐊᖅᑎᓂᒃ ᐊᒻᒪᓗ ᐊᑕᐅᓯᖅ 
ᓴᐃᒻᒪᑎᒥᒃ ᑎᒍᒥᐊᖅᑎᐅᓚᐅᖅᑐᖅ ᒪᑐᐃᖅᑕᐅᕙᓪᓕᐊᑎᓪᓗᓄᒋᑦ ᑲᓇᑕᒥ ᐅᑭᐅᒃᑯᑦ ᐱᓐᖑᐊᕕᔾᔪᐊᕐᓂᐅᔪᑦ. 
 
ᑕᒪᒃᑯᐊ ᐊᒃᓱᐊᓗᒃ ᐅᐱᒋᒐᑦᑎᒍᑦ, ᑕᐃᒪᓕ ᐃᓚᐅᓚᐅᖅᑐᑦ ᑕᐃᕕᑎ ᔪᐊᓇᓯ ᐊᒻᒪᓗ ᒫᑎᐅᓯ ᐋᓯᕙᒃ, ᑕᐃᒃᑯᐊ 
ᐅᐱᒋᔪᒪᓪᓗᒋᑦ ᑕᐃᒃᑯᐊ ᐱᓐᖑᐊᕐᓂᕐᒥᓐᓂᒃ ᑲᔪᓯᑎᑦᑎᑦᑎᐊᕐᒪᑎᒃ. ᑕᑯᒃᑲᓐᓂᕈᒪᖃᑦᑕᕐᓂᐊᖅᐳᒍ ᐊᒥᓲᓂᕐᓴᐅᔪᓂ 
ᐱᓐᖑᐊᖅᑎᐅᔪᓂᒃ. 400-ᖏᓐᓃᒻᒪᑕ ᐱᓐᖑᐊᖅᑎᐅᔪᑦ ᐊᓯᖏᓐᓂᒃ ᑲᓇᑕᒥ ᐊᕕᒃᑐᕐᓯᒪᔪᓂᒃ ᐊᒻᒪᓗ 
ᓄᓇᕗᒻᒥᖔᖅᑐᑦ 28-ᖑᓚᐅᖅᑐᑎᒃ. 
 
ᖁᓚᓐᖏᓐᓇᒪ ᐃᑲᔪᖅᐸᓪᓕᐅᑎᓂᐊᕐᒪᑦ ᓄᓇᕗᒻᒥᐅᑦ ᐅᕕᒃᑲᖏᓐᓄᑦ ᐃᓚᐅᖃᑕᐅᔪᓐᓇᕐᓗᑎᒃ ᐊᒻᒪᓗ 
ᑕᑯᒃᑲᓐᓂᖃᑦᑕᕐᓂᐊᖅᑐᒃᓴᐅᕗᒍ ᐅᕕᒃᑲᐅᔪᓂᒃ ᐃᓚᐅᖃᑕᐅᔪᓂᒃ ᑕᐃᒪᐃᑦᑐᓂ ᐱᓐᖑᐊᕐᓂᐅᔪᓂ ᐊᒻᒪᓗ 
ᐃᑲᔪᖅᑐᐃᓂᑦᑎᓐᓂᒃ ᑕᑯᒃᓴᐅᑎᑦᑎᓗᑕ. 
 
ᐅᐊᑦᑎᐊᕈ ᐅᖃᖅᑲᐅᒐᒪ, ᐅᕙᒍᑦ ᒐᕙᒪᐅᓪᓗᑕ ᐃᑲᔪᖅᑐᐃᔭᕆᐊᖃᕋᑦᑕ ᐊᒻᒪᓗ ᑕᒪᒃᑯᐊ ᐊᒥᓱᕈᖅᐸᓪᓕᐊᖁᓪᓗᒋᑦ 
ᐱᓐᖑᐊᕆᐊᖅᑐᒃᐸᒃᑐᑦ ᐊᒻᒪᓗ ᖃᐅᔨᒪᓇᕐᒪᑦ ᑕᒪᒃᑯᐊ ᐊᑑᑎᖃᑦᑎᐊᕈᓐᓇᕐᒪᑦ ᓄᓇᕗᒻᒧᑦ. ᐅᐱᒋᔪᒪᕙᒃᑲ ᑕᐃᕕᑎ 
ᔪᐊᓇᓯ ᐊᒻᒪᓗ ᒫᑎᐅᓯ ᐋᓯᕙᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᕿᑎᐊᓄᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 351-1(6): ᓄᓇᕗᑦ ᒐᕙᒪᒃᑯᑦ ᓯᕗᓕᖅᑎᐅᓂᕐᒧᑦ ᑕᐱᕇᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᑐᓐᖓᓱᒃᑎᒍᒪᓪᓗᒋᑦ ᒪᓕᒐᓕᐅᖅᑎᐃᔪᑦ. ᐲᑯ ᐅᖃᖅᑲᐅᒻᒪᑦ, ᑐᓐᖓᓱᒋᑦᓯ 
ᒐᕙᒪᖃᕐᕕᐅᔪᒧᑦ ᐃᖃᓗᓐᓄᑦ. 
 
ᐅᖃᖅᑏ, ᐊᕐᕌᒍᑦ ᑎᓴᒪᕈᓛᓕᖅᑐᖅ ᖃᐅᑉᐸᑦ, ᐊᕐᕌᒍᑦ ᑎᓴᒪᕈᓛᓕᖅᑐᖅ ᖃᐅᑉᐸᑦ, ᓯᕗᓪᓕᖅᐹᒥᒃ ᑲᑎᓚᐅᕐᓯᒪᒐᑦᑕ 
ᐅᓇᓕᒃᓴᐅᔪᑦ ᐃᓪᓗᖁᑎᖓᓐᓄᑦ ᐅᕙᓂ ᐃᖃᓗᓐᓂ ᓯᕗᓪᓕᖅᐹᒥᒃ ᓯᕗᓕᖅᑎᐅᓂᕐᒧᑦ ᑲᑎᒪᓂᕐᒧᑦ. 
 
ᑕᐃᒃᓱᒪᓂᐅᑎᓪᓗᒍ, ᓄᓇᕗᑦ ᐱᓇᓱᐊᕈᓯᖏᑦ ᖃᑦᓯᑯᓗᓚᐅᕐᓯᒪᒻᒪᑕ ᐊᒻᒪᓗ ᑕᐃᒃᓱᒪᓂᐅᔪᖅ ᓇᒻᒥᓂᖅ 
ᓄᓇᕗᑕᓚᐅᓐᖏᓱᖓᖅᑎᓪᓗᑕ, ᖁᓚᓐᖏᑦᑐᖓ ᒪᓕᒐᓕᐅᖅᑎᓕᒫᑦ ᑕᐃᑲᓂᑦᑐᐃᓐᓇᐅᓚᐅᖅᑐ, ᐅᕙᑦᑎᓐᓄᓕᒫᖅ 
ᐊᒻᒪᓗ ᒪᓕᒐᓕᐅᕐᕕᓕᐊᕐᓯᒪᔪᓕᒫᑦ ᑕᒪᒃᑯᐊᓗ ᓇᓚᒃᑯᑦ ᓄᓇᕗᓕᒫᒥ ᓱᖅᑯᐃᓱᒻᒪᑕ ᖁᕕᐊᓱᓚᐅᕐᓂᖏᓐᓂᒃ 
ᐊᒻᒪᓗ ᐅᐱᒋᔭᐅᓂᖓᓂᒃ ᐃᒃᐱᒋᓚᐅᖅᑕᑎᓐᓂᒃ ᑕᐃᒃᓱᒪᓂᐅᑎᓪᓗᒍ. 
 
ᐅᖃᖅᑎ, ᑕᐃᒪᓐᖓᓂᑦ ᐅᓪᓗᐃᑦ 1500 ᐊᓂᒍᕐᓯᒪᓕᖅᑐᑦ, ᑕᐃᒪᓐᖓ ᓯᕗᓪᓕᖅᐹᒥᒃ ᓂᕈᐊᓚᐅᕐᓯᒪᒐᑦᑕ 
ᓯᕗᓕᖅᑎᒃᓴᐅᔪᓂᒃ. ᐅᖃᖅᑎ, ᐅᖃᑦᑎᐊᑲᓐᓂᕈᒪᔪᖓ: ᑕᐱᕇ. ᒪᓕᒐᓕᐅᖅᑎᐅᓪᓗᑕ ᖃᐅᔨᒪᔪᒍ ᐊᒻᒪᓗ 
ᓄᓇᕗᒻᒥᐅᑕᐅᔪᑦ ᖃᐅᔨᒪᔪᑦ, ᑕᒪᒃᑯᐊ ᒐᕙᒪᒃᑯᓐᓄᑦ ᐃᓱᒪᓕᐅᕈᑕᐅᔪᑦ ᐊᖏᖃᑎᒋᓐᓇᓐᖏᑕᕋᓗᐊᒃᑲ. 
 
ᒪᓕᒐᓕᐅᖅᑎᑐᐃᓐᓇᐅᓪᓗᑕ, ᑕᐃᒪᓕ ᐱᔪᓐᓇᐅᑎᒋᕙᕋ ᐊᒻᒪᓗ ᐱᓕᕆᐊᕆᔭᕆᐊᖃᖅᑐᒍᑦ, ᐊᒻᒪᓗ 
ᓂᓪᓕᐊᖃᑦᑕᕆᐊᖃᕐᓂᕋ ᑭᓱᑐᐃᓐᓇᕐᓄᑦ ᐃᓱᒫᓗᒍᑎᒋᔭᕐᓄᑦ ᐊᒻᒪᓗ ᐅᕙᖓ ᑭᒡᒐᖅᑐᖅᑕᖏᓐᓄᒃ. ᑭᓯᐊᓂᓕ, 
ᐅᒃᐱᕈᓱᒃᑐᖓ ᐱᑕᖃᕆᐊᖃᓪᓚᕆᑦᑐᖅ ᑕᒪᒃᑯᐊ ᒥᓂᔅᑕᐅᔪᑦ ᐅᕙᒍᑦ ᒪᓕᒐᓕᐅᖅᑎᐅᓪᓗᑕ ᓂᕈᐊᕐᓯᒪᔭᕗᑦ 
ᐊᐅᓚᑦᓯᔨᓄᑦ ᑲᑎᒪᔨᒋᓂᐊᕐᓗᑎᒍᑦ, ᓂᓪᓕᐊᖃᑦᑕᕆᐊᖃᕐᒥᒻᒪᑕ ᐊᑕᐅᓯᐅᓗᑎᒃ. 

ᐅᖃᖅᑎ, ᐃᒪᐃᓕᖓᑎᒍᓐᓇᖏᑦᑐᒍᑦ ᒐᕙᒪᒋᔭᑦᑕ ᒐᕙᒪᒋᔭᑦᑕ ᐃᓱᒪᒋᔭᖏᓐᓂᒃ ᐃᓛᓐᓂᒃᑯᓪᓗ ᑕᐃᒪᐃᒃᐸᑦᑐᖓ, 
ᐊᒃᓱᕈᕐᓇᖅᑐᓂᒃ ᐊᒻᒪ ᑐᑭᓯᓇᓗᐊᓐᖏᑦᑐᓂᒃ. ᓯᕗᓕᖅᑎᓂᒃ ᑕᐱᕆᓂᒃ ᐱᑕᖃᕈᓐᓇᖏᑦᑐᑦ ᐊᔾᔨᒌᖏᑦᑐᓄᑦ 
ᐱᓇᓱᐊᖅᑐᓄᑦ. ᑕᐃᒪᐃᑦᑐᒥ ᒐᕙᒪᖃᕈᓐᓇᖏᑦᑐᒍᑦ. 
 
ᐅᖃᖅᑎ, ᐅᖃᖅᑐᖃᓚᐅᓐᖏᑦᑐᖅ ᒪᓕᒐᓕᐅᖅᑎᐅᓕᕈᑕ ᐱᔭᕆᐊᑭᓛᕐᒪᑦ ᐊᒻᒪᓗ ᑕᒪᓐᓇ ᐅᒃᐱᕆᔭᕆᐊᖃᖅᑕᕗᑦ 
ᐃᓱᒪᒋᔭᐅᓂᖓ ᐊᑕᐅᓯᐅᓂᕐᒧᑦ ᐊᒻᒪᓗ ᐃᓱᒪᕐᓱᓂᕐᒧᑦ ᐊᒻᒪᓗ ᐅᒃᐱᕈᓱᒃᑐᖓ ᓂᕆᐅᒍᓐᓇᕋᑦᑕ ᒐᕙᒪᒋᔭᑦᑎᓐᓂᒃ 
ᐊᒻᒪᓗ ᑭᒡᒐᖅᑐᖅᑕᕗᑦ ᓂᕆᐅᒍᓐᓇᕐᓗᑎᒃ ᐅᕙᑦᑎᓐᓄᑦ ᓂᓪᓕᐊᓂᖏᓐᓄᑦ ᐊᒻᒪᓗ ᓂᓪᓕᐊᕕᒋᓪᓗᒋᑦ ᐊᑕᐅᓯᕐᒥ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᑲᑎᓯᒋᐊᕐᓗᑕ ᑲᑎᒪᔾᔪᑎᑦᓴᓄ, ᑲᑎᒪᔩᑦ ᐅᖃᐅᓯᑦᓴᖏᑦ. ᑲᑎᒪᔩᑦ 
ᐅᖃᐅᓯᑦᓴᖏᑦ. ᑲᑎᒪᔨ ᐃᖃᓗᑦᑑᑦᓯᐊᖅᒧ. ᒥᓂᔅᑕ ᐃᖕ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 352-1(6): ᐱᒃᑯᒍᓱᓐᓂᖅ ᐃᖃᓗᑦᑑᑦᑎᐊᕐᒥ ᐸᑦᑕᖅᑐᒐᕐᒥᒃ ᐊᖅᓴᖅᑐᓂᑦ 
 
ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ, ᐅᖃᖅᑎ. ᕕᕝᕗᐊᓕ 21-23ᒧ, ᒪᕐᕉᓕᖓᓪᓗᑎ ᐊᖅᓴᖅᑏ ᐃᖃᓗᑦᑑᑦᓯᐊᖅᒥ, 
ᐊᖏᔪᑦᑎᐅᓂᕐᓴᑦ ᐊᖑᑏᑦ ᐊᒻᒪ ᓄᑲᖅᑎᐅᓂᕐᓴᐃᑦ ᐊᖅᓇᐃᑦ ᐱᖑᐊᖅᑎᖏ, ᐊᐅᓪᓚᓂᖃᓚᐅᕐᒪᑕ ᔭᓗᓇᐃᕝᒧ 
ᐱᖑᐊᓂᖃᕆᐊᕐᑐᕐᓱᑎ ᐊᕐᕌᒍᕐᓯᐅᑎᖓᓄ ᐱᖑᐊᖅᓂᕆᕙᒃᑕᖓᓄ ᐊᑑᑎᕙᑦᑕᖓᓄ. 
 
ᐃᒪᐃᑑᑦᓱᓂ ᐊᖏᓛᖑᓪᓗᓂ ᐱᖑᐊᓂᖅᔪᐊᓂ ᐊᑑᑎᕙᑦᑕᖓᓄ ᐊᒥᓱᐃᓪᓗ ᐱᖑᐊᖅᑏᑦ ᑕᒪᓂ ᓇᓪᓕᐊᓂ 
ᓄᓇᑦᓯᐊᖅᒦᖔᕐᓯᒪᓪᓗᑎ ᐱᖑᐊᕆᐊᖅᑐᐃᑦ, ᓄᓇᕗᓗ ᑭᒡᒐᑐᖅᑕᐅᑦᓱᓂ ᐃᖃᓗᑦᑑᑦᓯᐊᖅᒧ. ᐊᑑᑎᔪᒪᑦᓱᖓ 
ᒫᓐᓇᐅᔪᖅ ᐅᐱᒍᔾᔨᒍᒪᑦᓱᖓ ᐊᒻᒪ ᐅᖃᕕᖃᕈᒪᑦᓱᖓ ᓄᑲᖅᑎᓂ ᐊᖑᑎᓂ ᐊᒻᒪ ᐊᖅᓇᓂ 
ᐃᖃᓗᑦᑑᑦᓯᐊᖅᒦᖔᖅᓯᒪᔪᐃ ᐃᓚᐅᓯᒪᓂᑰᔪᐃ ᐱᖑᐊᓂᖅᔪᐊᒧᑦ. 
 
ᐃᓚᒋᐊᕐᓯᒪᔪᒪᑦᓱᖓᓗ, ᐱᓗᐊᖅᑐᒥ ᓄᑲᖅᑎᐅᓂᕐᓴᓄ ᐊᖅᓇᓄ, ᓄᑲᖅᑎᐅᓂᕐᓴᐃ ᐊᖅᓇᐃᑦ, 
ᐱᔪᓐᓇᓂᖃᕐᓯᐊᕐᓯᒪᓂᑰᒻᒪᑕ ᐃᒪᐃᒻᒪᓪᓗ ᓵᓚᑦᓴᖅᓯᒪᓪᓗᑎ ᑕᒪᐃᓄ ᐱᔪᓐᓇᕈᑎᒋᔭᖏᑦᒍ. ᑕᐃᒪᐃᒧ ᐃᓱᒪᒋᑦᓱᒍᓗ 
ᐅᐱᒋᔭᖃᕆᐊᑦᑎᖕᓄ ᑭᒡᒐᖅᑐᐃᓯᒪᓂᖏᓐᓄ ᐅᕙᑎᖕᓄ ᐱᖑᐊᓂᖅᔪᐊᖃᕐᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᑲᑎᒪᔩᑦ ᐅᖃᐅᓯᑦᓴᖏᑦ. ᑲᑎᒪᔨ ᐃᖃᓗᖕᓄ. ᒥᓂᔅᑕ ᐱᑰ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 353-1(6): Hᐋᑭᕐᓂᕐᒧᑦ ᐅᓪᓗᕆᔭᒥ ᑲᓇᑕᒥ ᐊᑐᖅᑕᐅᔪᑦ 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᑕᕿᕆᔪᔭᑦᑎᖕᓂ, ᐃᖃᓗᐃ ᐊᒻᒪ ᓄᓇᕗᓗ ᐅᐱᓐᓂᖃᕐᔪᐊᓚᐅᖁᐃᑦ 
ᓴᕿᐅᒪᑎᑦᓯᓂᕆᔭᖏᓐᓄ ᓰᐲᓰᒃᑯ ᑕᓚᕖᓴᒃᑯ ᕼᐊᑭᖕᓂᖃᕐᑎᓪᓗᒋ ᑲᓇᑕᒥ, ᐅᖃᖅᑏ, ᕼᐊᕿᕐᐸᑦᑐᐃᑦ 
ᐅᖃᖅᑎᒋᕙᑦᑕᖏ, ᑖᓐ ᓯᐅᕆ ᐊᒻᒪ ᕌᓐ ᒪᑲᓚᐃᓐ ᐃᓚᒋᔭᐅᓚᐅᕐᓱᑎᓪᓗ ᖃᐅᔨᒪᔭᐅᔪᐃᑦ 
ᕼᐊᑭᕐᑎᐅᖃᑦᑕᕐᓯᒪᓂᑯᐃᑦ ᑭᖕ ᑐᕋᐃᑕᓐ, ᐅᕆᑦᑑᓪ ᑭᓛᒃ, ᐹ ᕼᐊᓐᑐᓴᓐ, ᐋᖃᓘᓇᑦᑕᐅᖅ, ᐅᖃᖅᑏ, 
ᑕᑯᕋᓐᓂᓛᕆᕙᔪᔭᕋ ᕼᐋᑭᓐᓂᖃᕐᐸᓪᓗᑎᓪᓗᒋ, ᓯᑳᑰ ᕼᐋᔅ, ᖃᐅᔨᒪᑦᓱᖓᓗ ᐃᕿᑦᑐᖅ, ᐊᒥᑦᑐᕐᒥᐅ 
ᐱᐅᑦᓴᕆᐊᓪᓚᑦᑐ ᐆᒥᖓ ᐊᖑᑎᒥ, ᓇᒻᒪ 28, ᓯᑏᕝ ᓚᒨᓪ. 

ᐅᖃᖅᑎ, ᐅᖃᖃᓯᐅᑎᒍᒪᑦᓱᖓᑦᑕᐅᖅ ᐅᐱᑦᑐᒋᐊᓪᓚᐅᔪᒐᑦᑕ ᐃᓚᐅᓚᐅᕐᓂᖏᓄ ᔪᐊᑕᓐ ᑐᑐᑉ ᐊᖓᔪᖄᖏᑦ, 
ᐹᓂ ᐊᒻᒪ ᕉᔅ ᑐᑐ ᑕᒫᓃᓚᐅᕐᓱᑎᑦᑕᐅᖅ ᑕᐃᑦᓱᒪᓂᐅᓚᐅᕐᑐ ᐱᓇᓱᐊᕈᓯᕐᒥ, ᐅᖃᖅᑎ, ᕼᐊᑭᖕᓂᕐᓄᖓᔪᓂ 
ᐊᑑᑎᓂᖃᕐᓱᑎ ᑕᒫᓂ ᐃᓚᒋᑦᓱᒋ ᕼᐊᑭᖅᑎᐅᕙᑦᓯᒪᔪᐃ ᐊᒻᒪ ᓄᑲᖅᑎᖁᑎᒋᔭᕗ ᐃᓄᐃᑦ. 
 
ᐊᑭᑦᑐᕋᐅᑎᓂᕐᓄ ᐊᒻᒪ ᓂᕆᖃᑎᒌᓐᓂᐅᔪᕐᓗ ᐊᑑᑎᔭᐅᑦᓱᑎ ᐊᒻᒪ ᕼᐋᑭᖅᑎᐅᓂᑯᐄᑦ ᐳᓛᕆᐊᓐᓂᖃᕐᓯᒪᓪᓗᑎ 
ᑕᒪᐃᓄ ᐃᖃᓗᖕᓂ ᐃᓕᓐᓂᐊᖅᕕᖕᓄ. ᐅᖃᖅᑏ, ᑭᒡᒐᑐᖅᓱᒋ ᕼᐋᑭᖅᑏᑦ ᑲᑐᔾᔨᖃᑎᒌᖓ, ᕼᐋᑭᖅᑏᑦ 
ᑲᑐᔾᔨᖃᑎᒌᖓᑦ, ᐱᓕᑦᓯᑦᓱᑎ ᐃᓄᐃᓴᒐᓚᑦᑑᒐᓗᐊᓂ ᕼᐋᑭᖅᑐᕐᓯᐅᑎᓂ ᐊᒻᒪ ᑐᓐᓂᕈᑎᐅᓪᓗᑎᓪᓗ ᓄᓇᕗᒥ 
ᓄᓇᓕᐅᔪᓄ. 
 
ᐅᖃᖅᑎ, ᖁᔭᓐᓇᒦᕈᒪᑦᓱᒍ ᓰᐲᓰᑯ ᐊᒻᒪ ᖁᔭᓐᓇᒦᖅᓱᖓᓗ ᒋᓚᖕ ᕼᒋᓐᔅᒥ, ᐊᖓᔪᖄᕆᔭᖓ ᐃᖃᓗᐃ 
ᕼᐋᑭᖅᑎᖏᓐᓄ ᑲᑐᔾᔨᖃᑎᒌᖏᓄ, ᒪᐃ ᑯᐊᑦᓂ ᐊᒻᒪ ᕕᐊᓐ ᖁᕕᖅᓗ ᐊᒻᒪ ᕼᐋᑭᖅᑎᐅᔪᐃᓪᓗ ᐊᒻᒪ 
ᐱᑦᑕᓯᐊᖅᓯᒪᓂᖏᓄ ᐱᓕᕆᔭᖏᓄ, ᐅᖃᖅᑎ, ᐱᑦᑕᓯᐊᖅᓯᒪᓪᓗᑎ ᐱᓕᕆᓯᒪᓂᑯᐃᑦ ᐃᓕᖓᔪᒧ 
ᐳᓛᕆᐊᖅᓯᒪᓂᐅᔪᒧ. 
 
ᐅᖃᖅᑎ, ᐅᖃᖃᓯᐅᑎᒍᒪᑦᓱᖓᓗ ᐃᒪᐃᒻᒪ ᑕᓚᕖᓴᒃᑯ ᑕᑯᑦᓴᐅᑎᑦᓯᓂ ᑕᑯᑦᓴᐅᑎᑕᐅᓂᖃᕐᑎᑕᐅᓪᓗᑎᓗ 
ᑕᑯᑦᓴᐅᕕᒃᑯ ᒪᖕᑐᕆᐊᓪᒥ ᐃᒪᐃᒻᒪᓗ ᔫᒥ ᐃᓕᓐᓂᐊᖅᕕᖕᒥ ᐃᖏᖅᑎᖏ ᐱᕕᖃᔪᑦᓱᑎ ᐃᖏᖅᓂᖃᕐᓱᑎ ᐆ 
ᑳᓇᑖᒥ ᐃᓄᑦᑎᑑᕐᓱᑎ, ᑕᒪᐃᑎᒍ ᑕᐅᑐᑦᑕᐅᓂᖃᕐᓱᑎ ᓄᓇᓕᒋᔭᐅᔪᓂ ᑲᓇᑕᓕᒫᒥ. 
 
ᑕᒪᓐᓇᓗ ᐱᐅᓂᖃᕐᕈᑎᒋᑦᓱᓂᐅ ᓄᓇᕗᑉ. ᓴᕿᑎᓯᓯᒪᓂᖃᕐᓱᓂ ᐱᔪᓐᓇᓂᕆᔭᑎᖕᓄ ᐊᒻᒪ ᐱᐅᓴᓂᕆᔭᑎᖕᓄ 
ᐱᖑᐊᖅᓂᐅᕙᑦᑐᓂ ᑕᒫᓂ ᐊᖏᕐᕋᕆᔭᑎᖕᓂ ᑲᓇᑕᒥ ᓄᑖᖑᓛᕆᔭᒥ ᓇᔪᖅᑕᑎᖕᓂ. ᐅᖃᖅᑎ, ᐃᓚᒋᐊᕐᓯᒍᒪᑦᓱᖓ 
ᐅᑯᓄᖓ ᕼᐋᑭᖅᑎᐅᔪᓄ ᐱᖑᐊᖅᑎᒋᕙᑦᑕᖏᑦᑕ ᑲᑐᔾᔨᖃᑎᒌᖏᓄ, ᐱᖑᐊᖅᑏᓪᓗ ᑕᒪᐅᖓᕐᓂᑯᐃᑦ, ᒪᒥᐋᓪ, 
ᒑᑦᓄ, ᑐᖓᓇᑦᓯᐊᖅᓱᑎᓪᓗ ᐃᓅᖃᑎᒋᑦᓯᐊᕐᓱᑎᒍ. 
 
ᐱᕕᖃᔪᒻᒪᑎ ᐳᓛᕆᐊᓐᓂᖃᕐᓱᑎ ᐊᖏᖅᕋᕆᔭᐅᔪᓄ. ᐱᕕᖃᔪᑦᓱᖓᓗ ᓄᓇᓕᐅᕋᔭᖃᑎᒋᑦᓱᒍ ᑐᕋᐃᑕᓐ. 
ᐃᓚᖓᓐᓂ, ᐃᖅᓂᕋ ᐸᑲ ᐊᓐᓄᕌᕋᓗᐊᕐᑎᓪᓗᒍ ᐊᓐᓄᕌᕐᕕᐅᔪᒥ ᐊᒻᒪ ᐅᑭᐅᖃᖅᓱᓂ 7ᓂ, ᑐᐊᕕᕐᓱᐊᕆᑦᓱᒍᓗ 
ᐸᑲ, ᑐᐊᕕ, ᑐᐊᕕᖅᓲᕐᓱᒍ. ᑐᕋᐃᑕᓐ ᖃᐃᑦᓱᓂ ᐅᕙᓐᓄ ᐅᖃᕐᓱᓂᓗ ᐱᑰ, ᐱᐅᑦᓴᕐᑐᒋᐊᓪᓚᐅᕙᓪᓚᐃᔪᑎ 
ᕼᐋᑭᖅᓂᒥ ᐃᒪᐃᒍᓐᓇᕐᓯᒪᕆᓪᓗᑎ ᐊᑦᓰᓚᕿᒪᕆᑦᑐᒥᓂᐅᔪᑎ ᐃᖅᓂᖕᓂᐅᕕᑦ ᐊᔫᕈᑎᐅᑉ ᐊᑎᕆᔭᖓᓄ. 
 
ᐃᒪᐃᓕᑦᓱᖓᓗ, ᐋᒡᒐ, ᐋᒡᒐ, ᐊᑎᕆᔭᖓ ᐸᑲ, ᑕᑯᒃᑕᓕᕈᓪᓕ ᓇᓴᖓᑦᑕ ᐊᑎᖓ. ᑕᐃᒍᕐᐸᑦᑕᕗ ᐸᒃ 
ᓇᐃᓈᖅᓯᒪᑎᓪᓗᒍ. ᑕᐃᒪᐃᒻᒪᓪᓗ ᐅᖃᖅᑎ, ᖁᔭᓐᓇᒦᕈᒪᑦᓱᒋ ᑲᑎᒪᔩᑦ ᐊᑎᓕᐅᖅᑐᒥᓃᑦ ᐊᑎᖅᒥᓂ ᐊᒻᒪ 
ᐊᑭᑦᑐᕋᐅᑎᓪᓗᓂ ᒪᕐᕉ ᓄᓇᕗ ᒪᓕᒐᓕᐅᖅᑏ ᕼᐋᑭᖅᑐᕐᓯᐅᑎᖏᓐᓄ ᐅᕕᓂᕉᓐᓄ ᐃᒪᐃᑐᕌᓯᔪᑦᓱᑎ 2 ᑕᐅᓴᓐ 
ᑖᓚᕋᓯᑦᓱᑎ ᐊᑭᑦᑐᕋᐅᑎᓂᕐᒥ ᑕᒫᓂ ᓄᓇᕗᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. ᑲᑎᒪᔩᑦ ᐅᖃᐅᓯᑦᓴᖏᑦ. ᑲᑎᒪᔩᑦ ᐅᖃᐅᓯᑦᓴᖏ. ᐅᑎᖅᕕᒋᓗᒍ 
ᑲᑎᒪᔾᔪᑎᑦᓴᐃᑦ. ᑲᑎᒪᔾᔪᑎᔅᓴᖅ 4. ᑭᐅᔾᔪᑎᑦ ᐅᖃᐅᓯᒃᑯ ᐊᐱᖁᑎᑦᓴᓄᑦ. ᑭᐅᔾᔪᑎᑦ ᐅᖃᐅᓯᒃᑯ ᐊᐱᖁᑎᑦᓴᓄᑦ. 
ᑲᑎᒪᔾᔪᑎᔅᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓕᑕᖅᓯᒍᒪᒐᒪ ᐃᓕᑕᖅᓯᔭᔅᓴᖃᑦᑕᓯᓐᓇᓕᕋᒪ 
ᐅᕙᖓ ᓂᕈᐊᖅᑎᒋᔭᖏᓐᓂᑦ. ᓯᕗᓪᓕᖅᐹᒥ ᓯᑏᕕ ᐊᐅᓚᕿᐊᖅ, ᐊᖅᑲᐅᒪᔨᐅᖃᑕᐅᔪᖅ ᕿᑭᖅᑕᕐᔪᐊᓂ. 

ᐊᒻᒪ ᑕᓕᖅᐱᓐᓂᑦ ᔭᐃᒥᓯ ᐋᕆᐊᒃ, ᑲᖏᖅᑐᒑᐱᒻᒥᐅᖅ. ᓇᒻᒥᓂᖁᑎᖃᖅᑐᓂ ᓯᕗᓪᓕᖅᐸᐅᖃᑕᐅᓯᒪᔪᖅ 
ᓇᒻᒥᓂᖅᑖᖅᑐᓂ ᓄᓇᑦᑎᓐᓂᑦ. ᐊᐃᑉᐸᖓᓗ ᐊᐅᓚᕿᐊᖅᑕᐅᖅ ᐃᖅᑲᐅᒪᓐᖏᓐᓇᒃᑯ ᐊᑎᖓ. ᐃᓕᑕᕆᔪᒪᕙᒃᑲ 
ᐊᒻᒪ ᑐᓐᖓᓱᑦᑎᖁᓪᓗᒋᑦ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ 
ᒪᓕᒐᓕᐅᕐᕕᒻᒧᑦ. ᐅᐃᓕᐊᒻᔅ . 
 
ᐅᐃᓕᐊᒻᔅ  (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᕗᖓ ᒪᕐᕉᓐᓂᒃ ᐃᑉᐱᐊᕐᔪᒻᒥᐅᓐᓂᒃ ᕿᓂᖅᑎᐅᓂᕐᒧᑦ 
ᐃᓕᓐᓂᐊᖃᑕᐅᓚᐅᖅᑑᒃ. ᓂᐅᕆ ᐃᖃᓗᔾᔪᐊᖅ ᒪᐃᔭᐅᓯᒪᔪᖅ ᐃᑉᐱᐊᕐᔪᒻᒥᑦ ᐊᒻᒪ ᑲᑎᒪᔨᐅᓪᓗᓂ ᕼᐊᒻᒪᓚᒃᑯᑦ 
ᑲᑎᒪᔨᖏᓐᓄᑦ ᐃᖅᑲᓇᐃᔭᖅᑎᐅᓪᓗᓂᓗ ᐃᓪᓗᓕᕆᔨᒃᑯᓐᓄᑦ. ᐊᒻᒪ ᖃᖏᐊᕋ ᔪᐃᓕ ᖃᒪᓂᖅ ᐃᑉᐱᐊᕐᔪᒻᒥᐅᖅ, 
ᕼᐋᒻᒪᓚᒃᑯᓐᓄᑦ ᐃᖅᑲᓇᐃᔭᖅᑎᐅᒻᒥᔪᖅ. 
 
ᓇᓗᓇᓐᖏᑦᑐᖅ ᕿᑭᖅᑖᓘᑉ ᖁᑦᑎᑦᑐᖓᓂ ᕿᒧᔅᓯᓕᐅᑎᔪᖃᕐᓂᐊᕐᒪᑦ. ᑖᒃᑯᐊ ᒪᕐᕉᒃ ᐃᓅᒃ ᐱᓕᕆᖃᑕᐅᓂᐊᖅᐴᒃ 
ᓱᒃᑲᓂᑭᓴᐅᑎᔪᓂᑦ ᐊᒻᒪ ᐊᔅᓱᕈᖅᑐᒻᒪᕆᐅᓪᓗᑎᒃ ᐱᓕᕆᐊᒥᓐᓂᒃ, ᑐᓐᖓᓱᑦᑎᒍᒪᕚᒃᑲ ᒪᓕᒐᓕᐅᕐᕕᒻᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᑦᑎᐊᖅᐳᖓ ᐅᓪᓗᒥ ᑐᓐᖓᓱᑦᑎᑦᑎᒐᒪ 
ᒪᓕᒐᓕᐅᕐᕕᒻᒧᑦ ᒪᕐᕉᓐᓂᒃ ᐃᓅᓐᓂᒃ. ᓯᕗᓪᓕᖅᐹᒥ, ᐅᖃᖅᑏ ᑐᓐᖓᓱᑦᑎᒍᒪᕙᕋ ᐊᔪᕆᖅᓱᐃᔨ ᑖᓂᐅ ᐊᐅᐸᓗᒃ. 
ᐅᖃᖅᑏ, ᑲᑎᑎᑕᐅᔪᓃᓚᐅᕋᒪ ᓯᕙᑖᕐᕕᒻᒥᑦ ᐅᓐᓄᒃᑯᑦ ᑖᓂᐅᓗ ᑲᑎᑎᑕᐅᔪᓂᑦ ᐱᓕᕆᑦᑎᐊᓚᐅᕐᒪᑦ. 
ᐱᔪᓐᓇᖅᓯᒐᐃᒍᕕᑦ ᐅᖃᖅᑏ, ᓈᑦᑎᐅᖑᔭᐅᑎᓪᓗᒍ ᑐᒃᓯᐊᕆᐊᖃᑦᑕᕆᑦ ᑖᓐᓂᐅ ᐊᔪᕆᖅᓯᐅᔨᐅᑎᓪᓗᒍ, 
ᑕᐃᒪᐃᓚᐅᕐᒪᑦ ᐱᓇᓱᐊᕈᓯᐅᓚᐅᖅᑐᒥ, ᑐᒃᓯᐊᕆᐊᖏᓐᓇᖃᑦᑕᓕᕋᔭᖅᑐᑎᑦ. 
 
ᑖᓂᐅ ᐱᓕᕆᐊᖃᖅᑐᒻᒪᕆᐅᕙᑉᐳᖅ ᑕᒫᓂ ᓄᓇᑦᑎᓐᓂᑦ ᐃᖃᓗᓐᓂᑦ. ᐱᓕᕆᑦᑎᐊᖅᑐᒻᒪᕆᐅᕙᑉᐳᖅ 
ᑐᒃᓯᐊᕐᕕᒻᒦᓐᓇᐅᓐᖏᑦᑐᖅ ᑭᓯᐊᓂᓗ ᐃᖃᓗᒻᒥᐅᓄᑦ. ᖁᔭᓐᓇᒦᕈᒪᕙᕋ ᑖᓂᐅ ᐱᓕᕆᑦᑎᐊᑐᒻᒪᕆᐅᓚᐅᕐᒪᑦ. 
 
ᐊᒻᒪᓗ ᐅᖃᖅᑏ ᑭᓐᖑᐃᑦᑐᖃᕋᔭᖅᐳᖓ ᐅᖃᐅᓯᕆᓐᓂᖏᒃᑯᒃᑯ ᔭᐃᒥᓯ ᐋᕆᐊᒃ ᒪᓕᒐᓕᐅᕐᕕᒻᒧᑦ ᑐᓐᖓᓱᑦᑎᑦᑐᒍ. 
ᒪᓕᒐᓕᐅᖅᑎᐅᓂᑯ, ᓇᒻᒥᓂᖁᑎᖃᖅᑐᖅ, ᐊᖑᓇᓱᑦᑎᑦᑎᐊᕙᒻᒪᕆᒃ, ᐊᒻᒪ ᐊᒥᓱᐊᖅᑎᖅᑐᒻᒪᕆᐅᓪᓗᓂ 
ᐃᑲᔪᖃᑦᑕᖅᓯᒪᔪᖅ ᐃᓅᖃᑎᒥᓐᓂᒃ. 
 
ᓴᓂᐊᓂᑦ ᐃᒃᓯᕚᖅᑐᖅ ᔭᐃᒥᓯᐅᑉ ᔭᐃᐱᑎ ᐊᐅᓚᕿᐊᖅ. ᔭᐃᐱᑎ ᓴᓂᕋᔭᒻᒥᐅᑕᐅᖃᑦᑕᓚᐅᖅᓯᒪᕗᖅ ᐅᐊᑦᑎᐊᕈ 
ᓴᓂᕋᔭᒻᒥᐅᑕᐅᖃᑦᑕᑎᓪᓗᖓ ᖃᐅᔨᒪᕙᕋᓗ ᐊᖑᓇᓱᑦᑎᑦᑎᐊᕙᒻᒪᕆᐅᓪᓗᓂ. ᐅᑎᖅᓯᒪᖅᑰᓕᖅᑐᖅ 
ᕿᑭᖅᑕᕐᔪᐊᓄᑦ. 
 
ᕿᑭᖅᑕᕐᔪᐊᕐᒥᐅᑕᐅᖅᑰᓕᖅᑐᖅ, ᑭᓯᐊᓂ ᑐᓐᖓᓱᑦᑎᒍᒪᕙᕋ ᔭᐃᐱᑎ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᓄᓇᕗᒻᒥ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 
ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐃᓕᑕᕆᔪᒪᕙᕋ ᒥᑦᑎᒪᑕᓕᒻᒥᐅᖅ ᐃᓕᓐᓂᐊᖅᑎᑦᑎᔪᖅ 
ᕿᓂᖅᑎᐅᓂᕐᒧᑦ, ᐅᕝᕙᓘᓐᓃᑦ ᐃᓕᓐᓂᐊᖅᑎᐅᓂᕐᒧᑦ ᕿᓂᖅᑎᐅᓂᕐᒧᑦ. 
 
ᐃᓚᖓᑦ ᒥᑦᑎᒪᑕᓕᒻᒥᐅᖅ ᑕᒫᓃᑦᑐᓂ, ᑕᐃᕕᑎ ᐊᕐᓇᑦᓯᐊᖅ. ᕿᓂᖅᑎᐅᖃᑕᐅᔪᖅ ᐊᒻᒪ ᐊᖅᑲᐅᒪᓯᐅᖅᑎᐅᓪᓗᓂ. 
ᓘᓯᐊᓐ ᐅᑲᓕᐊᓐᓄᒃ ᖃᐅᔨᒪᔭᕋᑦᑕᐅᖅ. ᐃᖃᓗᒻᒥᐅᑕᐅᖅᑰᖅᑐᖅ ᐃᓕᑕᕆᔪᒪᕙᕋᑦᑕᐅᖅ, 
ᐃᓕᑕᕆᔪᓐᓇᖅᓯᓚᐅᖅᓯᒪᓐᖏᓇᒃᑯ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 
ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᓯᑦᑎᐊᖅᐸᓕᕋᕕᑦ ᐊᑎᑎᑦᑎᓐᓂᑦ ᓄᑕᕋᕐᓗ 
ᓄᑕᕋᐅᓕᑕᐃᓐᓇᖅᑐᓂ. ᓯᕗᓪᓕᖅᐹᒥ ᐃᓕᑕᕆᔪᒪᕙᕋ ᒫᑯ ᐅᑲᓕᐊᓐᓄᒃ, ᐅᕙᖓ ᑐᓄᐊᓂ ᐃᒃᓯᕚᖅᑐᖅ 
ᐃᓪᓗᓕᒻᒥᐅᖅ. 
 
ᐃᓪᓗᓕᒻᒥᐅᑕᐅᖃᑦᑕᓚᐅᖅᓯᒪᔪᖅ ᑭᓯᐊᓂ ᐃᖃᓗᓐᓂᒥᐅᑕᐅᓕᖅᑐᖅ. ᐊᒻᒪ ᐃᓕᑕᕆᔪᒪᓪᓗᒍ ᐱᖃᓐᓇᕆᔭᕋ 
ᔭᐃᑯᐱ ᐊᐅᓚᕿᐊᖅ, ᒥᓂᔅᑕ ᐲᑯᑉ ᕿᑭᖅᑕᕐᔪᐊᕐᒥᐅᑕᐅᓱᒋᖅᑲᐅᔭᖓ. ᑎᑭᓚᐅᖅᑐᒍᑦ ᓴᓂᕋᔭᒻᒥᒃ ᐃᒃᐸᒃᓴᖅ 
ᐊᒻᒪᓗ ᑕᕝᕙᖓᒃᓴᐃᓐᓇᕐᓯᒪᓪᓗᓂ ᐅᕙᖓ ᓄᓇᖓᓂᒃ ᐊᒻᒪᓗ ᒪᐅᖓ ᐃᓕᓐᓂᐊᕆᐊᕐᓯᒪᒻᒪᑦ. ᑐᓐᖓᓱᒃᑎᑦᑐᒪᔭᕋ 
ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᓯᕗᓕᖅᑎ 
ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓕᓴᕆᔭᐅᔭᕆᕐᓯᒪᔪᒐᓗᐊᑦ, ᐃᓕᑕᕆᔪᒪᒻᒥᔭᕋ. 
ᑖᓂᐅ ᐊᐅᐸᓗᒃ, ᐱᕈᖅᐸᓪᓕᐊᑎᓪᓗᖓ, ᐅᕙᑦᑎᓐᓄᑦ ᐳᓚᕆᐊᖃᑦᑕᓚᐅᕐᒪᑦ ᐊᒻᒪᓗ ᓱᓕ ᒫᓐᓇ 
ᑐᓐᖓᓇᖅᑐᒥᓂᖅ. ᖁᔭᒋᑦᑎᐊᖅᐸᕋ ᑐᓐᖓᓇᐃᓐᓇᕐᓂᖓᓄᑦ ᐊᒻᒪᓗ ᓱᕐᕋᒍᓐᓇᖏᓐᓂᖓᓄᑦ. 
 
ᐊᒻᒪᓗ ᓘᓯᐊ ᐅᑲᓕᐊᓐᓄᑦ, ᐊᑖᑕᒋᔪᔭᑐᐃᓐᓇᕋᒃᑯᑦ. ᑐᖅᑐᕋᖃᑦᑕᐅᑎᒐᓐᓄᑦ, ᐊᑎᕈᓯᖅᐳᒃ ᐊᔾᔨᒌᕈᔪᒻᒪᑎᒃ ᑕᐃᒪᓕ 
ᐅᕙᓐᓂ ᐃᕐᓂᓚᕙᒃᐳᖅ, ᐊᒻᒪᓗ ᐊᑖᑕᖃᕈᓐᓃᕋᒪ, ᐊᑖᑕᒋᓂᕋᓱᕆᒻᒥᒐᒃᑯ. 
 
ᐃᓅᓱᒃᑑᑎᓪᓗᖓ, ᓯᕗᓪᓕᖅᐹᒥᒃ ᐃᖅᑲᓇᐃᔭᖅᑕᕋᒪ ᐅᕙᓐᓂᒃ ᐃᑲᔪᖅᑐᐃᓚᐅᕐᒪᑦ ᓂᕈᐊᖃᑕᐅᓪᓗᓂ 
ᐃᖅᑲᓇᐃᔭᖅᑎᐅᑎᓪᓗᖓ. ᐅᓪᓗᒥᒧᑦ ᓱᓕ ᐃᑲᔪᖅᑐᐃᒻᒪᑦ. ᑕᐃᒪᓕ ᒫᓐᓇᐅᔪᖅ ᖁᔭᓐᓇᒦᕈᒪᔭᕋ. ᖁᔭᓐᓇᒦᒃ, 
ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑭᒃᑯᓕᒫᓂᒃ ᑐᓐᖓᓱᒃᑎᑦᑎᔪᒪᕗᖓ ᒪᓕᒐᓕᐅᕐᕕᒻᒧᑦ ᐊᒻᒪᓗ ᖃᐅᔨᒪᒻᒥᒐᒃᑯᑦ 
ᐊᐅᐸᓗᒃ ᑕᓗᕐᔪᐊᕐᒥᐅᑕᐅᓚᐅᓯᒪᒻᒪᑦ. ᑕᐃᒪᓕ ᑐᓐᖓᓱᒃᑎᑦᑎᔪᒪᕗᖓ ᐃᓕᒃᓯᓐᓂᒃ ᐊᑐᓂᑦ ᐊᒻᒪᓗ ᑕᐃᒃᑯᐊ 
ᐃᓕᓴᕆᔭᐅᖃᑦᑕᕋᑖᖅᑐᑦ. 
 
ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐊᑎᓕᐅᕐᓯᒪᔪᓂᒃ ᐱᓯᒪᔪᓐᓃᕋᒪ. ᐃᓕᓴᕆᔪᒪᔭᕋ ᕙᓗᕆ ᐳᑭᕐᓇᖅ 
ᐸᓂᒐ, ᐱᔨᑦᑎᕋᖅᑎᐅᔪᖅ ᐊᒻᒪᓗ ᑐᓐᖓᓱᒃᑎᑦᑐᒪᓪᓗᒍ. ᑲᑎᒪᔾᔪᑎᒃᓴᐃᑦ. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 
 
>>ᐸᑦᑕᑐᖅᑐᑦ 
 
ᑲᑎᒪᔾᔪᑎᒃᓴᐃᑦ. ᓈᓴᐅᑖ 6, ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᕼᐊᕕᐅᔭᖅ. 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 349-1(6): ᐸᓖᓯᒃᑯᑦ ᑎᑭᑎᑕᐅᓯᒪᓂᕆᔭᖏᑦ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᓂᐊᖅᑐᖓ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ ᐸᓖᓯᒃᑯᓐᓄᑦ. 
ᓯᕗᓪᓕᕐᒥ ᐃᓕᓴᕆᔪᒪᓪᓗᒋᑦ ᐊᒃᓱᕈᖃᑦᑕᕐᓂᖏᓐᓄᑦ ᐊᒻᒪᓗ ᐃᑲᔪᖃᑦᑕᕐᓂᖏᓐᓄᑦ ᐸᓖᓯᒃᑯᑦ ᐊᒻᒪᓗ 
ᖁᔭᒋᑦᑎᐊᕋᑦᑎᒍᑦ. 
 
ᐅᖃᕈᒪᔪᖓ ᖃᐅᔨᒪᒐᒪ ᑕᒪᒃᑯᐊ ᐸᓖᓯᒃᑯᑦ ᓄᒃᑎᖃᑦᑕᕐᒪᑕ ᐊᔾᔨᒌᓐᖏᑦᑐᓄᑦ ᓄᓇᓕᐅᔪᓄᑦ. ᑕᐃᒪᓕ 
ᓇᓗᓇᖅᐳᖅ ᖃᓄᖅ ᓄᓇᑦᑎᓐᓂᒃ ᐃᑲᔪᖃᑦᑕᕐᒪᖔᑕ ᓄᒃᑎᖃᑦᑕᖅᑎᓪᓗᒋᑦ ᓄᓇᓕᐅᔪᓄᑦ ᐅᑭᐅᒃ ᐊᒥᓱᓐᖏᑦᑐᑦ 
ᐊᓂᒍᕋᐃᒻᒪᑕ. 
 
ᐊᒃᓱᕈᕐᓇᕈᕐᓇᕈᔪᒻᒪᑦ ᐃᑲᔪᕋᓱᐊᕐᓗᒋᑦ ᐸᓕᓯᒋᔭᕗᑦ ᓄᓇᑦᑎᓐᓂ ᖃᐅᔨᒪᒋᐊᓕᕋᓗᐊᖅᑐᑎᒍᓪᓗ 
ᐊᐅᓪᓚᕆᐊᖃᓕᖅᑐᑎᓪᓗᖃᑦᑕᕐᒪᑕ ᐊᓯᐊᓄᑦ ᓄᓇᓕᓐᓄᑦ. ᐅᖃᖃᑎᖃᕈᓐᓇᖅᐱᑕᖃᐃ ᐋᑐᕙᒥ, ᑕᒪᒃᑯᐊ 
ᐸᓕᓯᒃᑯᑦ ᐊᑯᓂᐅᓂᕐᓴᖅ ᓄᓇᓕᓐᓂᖃᑦᑕᖅᐸᑕ ᐃᑲᔪᖅᑐᐃᑲᓐᓂᖃᑦᑕᕈᓐᓇᕋᓗᐊᕐᒪᑕ ᐅᕕᒃᑲᕆᔭᑦᑎᓐᓂᒃ. 
 
ᐃᓚᖏᓐᓄᖃᐃ ᐊᑲᐅᓐᖏᓕᐅᕈᑕᐅᕙᒃᑐᓄᑦ ᐋᖅᑭᐸᓪᓕᒍᑕᐅᔪᓐᓇᖅᑐᑦ, ᖃᐅᔨᖃᑦᑕᕐᓯᒪᓕᕋᑦ ᑕᒪᒃᑯᐊ ᐸᓕᓯᐅᔪᑦ 
ᓄᓇᓕᓐᓂ ᖃᐅᔨᒪᑦᑎᐊᕈᑎᒃ ᖃᐅᔨᒪᔪᓐᓇᕐᓯᕐᓴᐅᕙᒻᒪᑕ ᐊᑲᐅᓐᖏᓕᐅᕈᑕᐅᔪᓂᒃ ᓄᓇᓕᓐᓃᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᖅᑲᖅᑐᐃᕕᓕᕆᔨᒃᑯᓐᓄᑦ 
ᒥᓂᔅᑕᐅᒐᓗᐊᖅᑐᖓ, ᐊᒻᒪᓗ ᑕᐃᓐᓇ ᐊᖏᖃᑎᒋᑦᑎᐊᖅᑐᒍ ᒪᓕᒐᓕᐅᖅᑎᐅᖃᑎᒐ ᐊᒻᒪᓗ ᑕᒪᓐᓇ 
ᐅᖃᐅᓯᕆᔪᓐᓇᖅᑕᕋ ᐸᓕᓯᓕᕆᔨᒃᑯᓐᓄᑦ. ᑕᐃᒪᓕ ᐊᕕᒃᑐᕐᓯᒪᔪᑎᒍᑦ ᑲᒪᒐᓗᐊᖅᑎᓪᓗᒋᑦ, ᑲᒪᖃᑦᑕᕐᒪᑕ 
ᐊᕕᒃᑐᕐᓯᒪᕕᒋᔭᒥᓂᒃ. 
 
ᑕᐃᒪᓕ ᒪᓕᒐᓕᐅᖅᑎᐅᖃᑎᒐ ᐊᖏᖃᑎᒋᑦᑎᐊᖅᑕᕋ ᐊᒻᒪᓗ ᐃᖅᑲᓇᐃᔭᖅᑎᖃᑦᑎᐊᕈᒪᒐᑦᑕ ᐸᓖᓯᐅᔪᓂᒃ 
ᐊᕕᒃᑐᕐᓯᒪᔪᓂᒃ ᐊᒻᒪᓗ ᓄᓇᓕᐅᔪᑦ ᐃᑲᔪᖅᑐᐃᓗᑎᒃ ᑕᐃᒪᓕ ᐅᖃᐅᑎᔪᒪᕙᕋ ᑕᒪᒃᓱᒧᖓ ᐊᖏᖃᑎᒋᑦᑎᐊᕋᒃᑯ. 
ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒥᒃ. ᐅᖃᖅᑎ ᐊᒻᒪᓗ ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ ᐅᖃᐅᓯᒃᑯᑦ ᑕᒪᒃᓱᒥᖓ 
ᐃᑲᔪᖅᑐᐃᒻᒪᑦ. ᑕᐃᒃᑯᐊ ᐸᓖᓯᒋᔭᕗᑦ ᖁᕐᓗᖅᑐᒥ, ᐃᓄᖁᑎᒋᔭᕗᑦ ᖃᐅᔨᒪᕙᓪᓕᐊᓕᕋᓗᐊᖅᑐᑎᒃ 
ᖃᓄᐃᑦᑑᓂᖏᓐᓂᒃ ᐃᓕᖅᑯᓯᖏᓐᒻᓂᒃ, ᓄᒃᑎᑕᐅᓇᓱᐊᓕᕐᒥᒻᒪᑕ ᐊᓯᖏᓐᓄᑦ ᓄᓇᓕᓐᓄᑦ ᓄᓇᕗᒻᒥ. 
 
ᑕᐃᒪᓕ ᒥᓂᔅᑕᐅᔪᖅ ᑕᒪᒃᓱᒥᖓ ᒫᓐᓇᐅᔪᖅ ᑲᒪᒋᔭᖃᖁᔭᕋ ᑐᐊᕕᕐᓇᕐᓗᒍ ᑐᓴᖅᒻᑎᑕᐅᔪᓐᓇᕐᓂᐊᕋᑦᑕ 
ᑐᒃᓯᕋᕆᓯᒪᔭᑦᑎᓐᓂᒃ ᖁᕐᓗᖅᑐᒥ. ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐱᓕᕆᐊᕆᑲᐅᑎᒋᓇᓱᐊᕐᓂᐊᖅᐸᕗᑦ 
ᑭᓯᐊᓂᓕ ᖃᐅᔨᒪᓐᖏᑦᑐᖓ ᑕᒪᐅᖓ ᓂᓪᓕᕐᕕᖃᕈᓐᓇᕐᒪᖔᑕ ᐅᐊᑦᑎᐊᕈ ᐅᖃᖅᑲᐅᒐᒪ, ᐸᓖᓯᒃᑯᑦ ᐃᒻᒥᓂᒃ 
ᑲᒪᒋᔭᖃᕐᒪᑕ ᐊᒻᒪᓗ ᑲᓇᑕᒥ ᒐᕙᒪᑯᑦ ᑲᒪᒻᒪᑕ ᐸᓖᓯᒃᑯᓐᓂ ᓄᓇᕗᒻᒥ. ᑲᑎᒪᔨᕐᔪᐊ ᓄᓇᕗᒻᒥᑦ ᑭᒡᒐᖅᑐᐃᕗᖅ 
ᑕᒪᔅᓱᒪᓐᖓᑦ ᐅᖃᐅᓯᐅᔪᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑏᑦ ᐅᖃᐅᓯᒃᑯᑦ, ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑲᓐᓂᖅ. ᑐᑭᓯᕙᕋ ᑭᐅᔾᔪᑎᒋᔭᐃᑦ ᐃᓛᓐᓂᒃᑯᑦ 
ᐱᒡᒐᓇᖃᑦᑕᕐᖓᑦ ᑕᐃᒪᐃᑦᑐᓂᑦ ᑐᐊᕕᕐᓇᖅᑐᓂᑦ ᐃᒪᐃᑦᑐᓂᑦ, ᐱᒡᒐᓇᖃᑦᑕᖅᑯᑦ ᐱᓕᕆᐊᖃᕋᓱᑦᑐᓂ ᓄᑦᑎᓂᕐᒧᑦ 
ᐸᓖᓯᐅᔪᓂᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ ᖃᐅᔨᒋᐊᕐᓂᐊᖅᑲᕋ ᐊᒻᒪᓗ 
ᖃᐅᔨᒪᓪᓗᒍ ᐅᖃᐅᓯᐅᔪᖅ. ᐊᐅᓚᑦᑎᔨᐅᔪᖅ ᐸᓖᓯᒃᑯᓐᓂ ᓄᓇᕗᒻᒨᓂᐊᕐᖓᑦ ᐅᖃᖃᑎᖃᕆᐊᖅᑐᕐᓗᓂ ᐅᕙᓐᓂ 
ᑕᒪᔅᓱᒪ ᒥᔅᓵᓄᑦ. ᐅᖃᐅᓯᕆᓂᐊᖅᑲᕋ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒪᓕᒐᓕᐅᖅᑎᐅᔪᖅ ᐊᒥᑦᑐᕐᒧᑦ, ᐃᖅᑭᑦᑐᖅ. 
 
ᐊᐱᖅᑯᑦ 350-1(6): ᐋᓐᓂᐊᓯᐅᖅᑎᐅᔭᕆᐊᖃᖅᑐᑦ ᐃᓄᒋᐊᑎᒎᖅᑐᒥᒃ ᓄᓇᓕᓐᓂ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᕆᖅᑲᐅᒻᒪᔭᕋᓗᐊᕋ, ᑕᒪᓐᓇ ᐊᐱᖅᑯᓯᕆᓂᐊᖅᑲᐅᒐᒃᑯ 
ᐱᓕᕆᐊᖃᖅᑐᓄᑦ ᐋᓂᐊᖃᓐᖏᑦᑐᓕᕆᔨᒃᑯᓐᓄ ᐊᒻᒪᓗ ᐃᓄᓕᕆᔨᒃᑯᓐᓄ. ᐊᕐᕌᓂᐅᕙᓪᓚᐃᓚᐅᖅᑐ ᐅᕝᕙᓘᓐᓃᑦ 
ᐅᖓᑖᓂ ᐊᐱᖅᑯᓯᕆᓚᐅᖅᓯᒪᔭᕋ ᐋᓐᓂᐊᓯᐅᖅᑏᑦ ᓄᓇᓕᓐᓂ ᒥᔅᓴᓄᑦ ᐊᒻᒪᓗ ᐃᓄᖏᑦ ᖃᑦᑎᐅᓂᖏᓐᓄᑦ 
ᐃᓕᔭᐅᖃᑦᑕᖅᑐᑦ ᓄᓇᓕᓐᓄᑦ. 

ᐊᑎᖃᕐᑎᑲᑦᑎᕗᒍ ᐃᓱᐊᕐᓴᐃᔩᑦ ᐊᒥᑦᑐᕐᒥ, ᐋᓐᓂᐊᓯᐅᖅᑎᐅᔪᑦ ᐃᖅᑲᓇᐃᔭᖅᐸᑦᑐᑦ ᐋᓐᓂᐊᕕᐅᔪᓂᑦ ᓄᓇᓕᓐᓂ. 
ᐃᓄᖏᑦ ᐊᒥᓲᓂᖃᖅᑲᑕ 1500, ᓱᓕᕚ ᑕᓪᓕᒪᐅᔪᓂᑦ ᐃᓕᓯᕙᑉᐸᑦ ᓄᓇᓕᓐᓄᑦ ᑕᐃᒪᓐᓇᐅᓂᖏᓐᓄᑦ 
ᐅᕝᕙᓘᓐᓃᑦ ᐊᒥᓲᓂᖅᓴᓂᑦ ᐋᓐᓂᐊᓯᐅᖅᑎᓂᑦ ᐱᔭᕆᐊᖃᖅᑲᑦ? ᑕᒪᓐᓇ ᑭᐅᔭᐅᑦᑕᐅᑎᒋᔪᓐᓇᐸᓪᓚᐃᔪᖅ, 
ᑭᓯᐊᓂᓕ ᖃᐅᔨᕗᖓ ᒥᓂᔅᑕᐅᔪᖅ ᐅᖃᖃᑎᖃᕐᓂᖓᓄᑦ ᐃᖅᑲᓇᐃᔭᖅᑎᖏᓐᓂ. 
 
ᑕᕝᕙᓂ ᐅᖃᐅᓯᖃᕐᑎᓪᓗᑕ, ᑕᒪᓐᓇ ᐊᐱᖅᑯᓯᕆᒃᑲᓐᓂᕈᒪᕙᕋ. ᖃᐅᔨᒍᒪᕗᖓ ᑕᒪᓐᓇ ᖃᑦᑎᐅᒋᐊᖃᕐᓂᖏᓐᓄᑦ 
ᐃᓕᔭᐅᕙᑦᑐᑦ ᐃᓄᖏᑦ ᒪᓕᑦᑐᒋᑦ ᓄᓇᓕᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄ, ᒥᓂᔅᑕ ᐲᑯ. 
 
ᒥᓂᔅᑕ ᐱᑯ: ᓯᕗᓪᓕᖅᐹᒥ, ᐅᖃᕈᒪᕗᖓ ᒪᓕᒐᓕᐅᖅᑎᐅᔪᖅ ᑲᒪᖃᑦᑕᕐᑎᐊᕐᓂᖓᓄᑦ ᐃᓱᒫᓘᑎᐅᔪᓂᑦ, 
ᐱᓗᐊᖅᑐᒥ ᐋᓐᓂᐊᖃᓐᖏᑦᑐᓕᕆᓂᕐᒥᑦ, ᐅᕙᓐᓄᑦ ᐊᒻᒪᓗ ᐱᓕᕆᕕᒃᑯᓐᓄᑦ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓄᑦ. 
 
ᐅᖃᖅᑏ, ᐊᑲᐅᓐᖏᓕᐅᕈᑎᑕᖃᓚᐅᕐᖓᑦ, ᑐᓴᓚᐅᖅᑯᖓ ᒪᓕᒐᓕᐅᖅᑎᐅᔪᑦ ᐅᖃᐅᓯᖏᓐᓂ, ᑕᕝᕙᓂ ᐃᒡᓗᓕᒻᒥ, 
ᐋᓐᓂᐊᓯᐅᖅᑎᑕᖃᓕᕐᓂᓚᐅᖅᑯᑦ ᐱᖓᓱᓂᑦ ᐊᒻᒪᓗ ᑕᒪᓐᓇ ᓱᒃᑲᐃᓕᕐᑎᑦᑎᓚᐅᖅᑯ ᑕᑯᔭᐅᔭᕆᐊᓕᓐᓂᑦ ᓘᑦᑖᓄᑦ 
ᐊᒻᒪᓗ ᐋᓐᓂᐊᕕᒻᒥ ᐱᔨᑦᑎᕋᐅᑎᐅᔪᓂᑦ, ᐋᓐᓂᐊᔪᓂᑦ ᐊᒻᒪᓗ ᐃᓚᖏᓐᓂ. 
 
ᒫᓐᓇᐅᔪᖅ, ᐅᖃᖅᑏ, ᓈᒻᒪᔅᓯᓯᒪᓕᖅᑯᑦ ᑕᓪᓕᒪᓂᑦ ᐋᓐᓂᐊᓯᐅᖅᑎᓂᑦ ᐱᑕᖃᓕᖅᑯᑦ ᐃᒡᓗᓕᒻᒥ ᐊᒻᒪᓗ 
ᒪᓕᒐᓕᐅᖅᑎᐅᔪᖅ ᓱᓕᓪᓗᓂ. ᑕᒪᓐᓇ ᐊᑕᐅᓯᐅᖃᑕᐅᕗᖅ ᖃᓄᐃᓕᐅᕐᓂᕆᔭᕗᑦ ᖃᐅᔨᓴᕐᓂᖅ 
ᐃᖅᑲᓇᐃᔭᖅᑎᑖᕆᐊᖃᕐᑐᓂᑦ ᓄᓇᓕᓐᓂ. 
 
ᐊᒻᒪᓗ ᑕᒪᓐᓇ ᖃᓄᐃᓕᐅᖅᑕᕗᑦ ᑕᑯᓐᓇᖅᑐᒍ ᖃᑦᑎᐅᓂᖏᓐᓄᑦ ᐃᓄᖏᓐᓂ ᓄᓇᓕᓐᓂ. ᑐᓴᕈᒥᓇᖅᑯ 
ᐃᒡᓗᓕᒻᒥ ᓈᒻᒪᑦᑐᓂᑦ ᐋᓐᓂᐊᓯᐅᖅᑎᓂᑦ ᐱᑕᖃᓕᕐᒥᒻᒪᑦ ᐊᒻᒪᓗ ᑐᐊᕕᕐᓇᓂᖅᓴᐅᓂᐊᓕᖅᑯ ᐋᓐᓂᐊᓯᐅᖅᑎᓂᑦ 
ᑕᑯᒍᒪᔪᑦ ᐃᓄᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᖅᑳ ᒪᕐᕈᑲᓐᓃᓐᓂ ᐋᓐᓂᐊᓯᐅᖅᑎᐅᔫᓐᓂᒃ 
ᐱᒃᑲᓂᕐᓂᐊᕗᕋᑦᑕ ᓄᓇᑦᑎᓐᓂ ᓯᕗᓂᑦᑎᐊᑎᓐᓂ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. ᒥᓂᔅᑕ ᐲᑯ. 
 
ᒥᓂᔅᑕ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᔭᒃᑯᓪᓕ ᐱᖓᓱᐃᓐᓇᐅᓕᓚᐅᕐᖓᑕ ᐋᓐᓂᐊᓯᐅᖅᑎᐅᔪᑦ 
ᐃᒡᓗᓕᒻᒥ. ᒫᓐᓇᓕ ᓈᒻᒪᔅᓯᓯᒪᓕᖅᑯᑦ ᐋᓐᓂᐊᓯᐅᖅᑎᐅᔪᑦ ᐃᒡᓗᓕᒻᒥ, ᑕᓪᓕᒪᐅᔪᑦ. ᑕᓪᓕᒪᐅᔪᑦ ᐋᓐᓂᐊᓯᐅᖅᑏᑦ 
ᐋᓐᓂᐊᕕᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓚᒋᐊᕈᑕ ᐅᖃᐅᓯᒃᑯᑦ, ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᕐᕈᑲᓐᓃᓐᓃ ᐋᓐᓂᐊᓯᐅᖅᑏᓐᓂ ᓄᓇᑦᑎᓐᓄᑦ ᑐᓂᓯᒃᑲᓂᕐᓂᐊᖅᑲ 
ᓯᕗᓂᑦᑎᐊᑎᓐᓂ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐲᑯ. 

ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᓕᖓᑦ ᐃᓪᓗᓕᒃ ᐊᒻᒪ ᐊᖏᓂᖓ, ᒪᓕᑦᑐᒋᑦ ᒫᓐᓇᐅᔪᖅ 
ᖃᐅᔨᓴᖅᑕᐅᔪᑦ, ᐅᖃᖅᑏ, ᑕᓪᓕᒪᐅᕗᑦ ᐱᔪᓐᓇᖅᑎᐊᖅᑐᑦ ᐋᓐᓂᐊᓯᐅᖅᑏᑦ ᓄᓇᓕᖓᓐᓂᑦ. 
 
ᑭᓯᐊᓂᓕ ᓄᑦᑎᖅᑕᐅᑐᐃᓐᓇᕆᐊᖃᖅᐳᑦ ᑮᓇᐅᔭᐃᑦ ᐅᖃᐅᓯᐅᓛᖅᑐᑎᒃ ᒪᓕᒐᓕᐅᕐᕕᒻᒥ ᑕᑯᒋᐊᕈᓐᓇᖁᖁᓪᓗᒋᑦ 
ᐊᓯᖏᓐᓂᑦ ᐃᖅᑲᓇᐃᔮᓂᑦ. ᒪᓕᒐᓕᐅᖅᑎ ᖃᐅᔨᒪᒻᒪᑦ ᑎᑭᑎᑦᑎᑲᓐᓂᕐᓂᐊᕋᑦᑕ ᐃᓱᒪᓕᕆᔨᓂᑦ 
ᐋᓐᓂᐊᓯᐅᖅᑎᓂᑦ ᓄᓇᓕᓐᓄᑦ ᐱᓕᕆᐊᖃᕐᓂᐊᖅᑐᑎᒃ ᑕᒪᒃᑯᓂᖓ ᐅᖃᐅᓯᐅᒌᖅᑲᐅᔪᓂᑦ ᐅᓪᓗᒥ ᒪᓕᒐᓕᐅᖅᑏᑦ 
ᐅᖃᐅᓯᔅᓴᖏᓐᓂᑦ. 
 
ᑕᒪᓐᓇ ᐃᓚᒋᐊᕈᑕᐅᓂᐊᖅᐳᖅ ᐃᖅᑲᓇᐃᔭᖅᑎᐅᒌᖅᑐᓄᑦ ᐃᓚᖏᓐᓄᑦ ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐅᖃᐅᓯᔅᓴᓐᓄᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᖅᑲᐅᒻᒪᑦ ᐅᐊᑦᑎᐊᕈ ᐱᖓᓱᐃᓐᓇᐅᒻᒪᑕ 
ᐋᓐᓂᐊᓯᐅᖅᑏᑦ ᓄᓇᓕᒻᒥᑦ ᑕᓪᓕᒪᐅᒋᐊᖃᕋᓗᐊᖅᑎᓪᓗᒋᑦ, ᐅᖃᓕᕐᒥᒻᒪᓪᓕ ᐋ•ᓂᐊᓯᐅᖅᑏᑦ ᓄᓇᓕᖓᓐᓂᑦ 
ᓈᒻᒪᓐᓂᕋᖅᑐᒋᑦ. 
 
ᐅᖃᖅᑲᐅᒐᒪ ᒪᓕᑦᑐᒋᑦ ᐊᒥᓲᓂᖏᑦ ᐋᓐᓂᐊᓯᐅᖅᑎᒋᔭᕗᑦ, ᐱᓕᕆᐊᔅᓴᓕᒻᒪᕆᐅᒻᒪ ᑕᑐᐊᕕᕐᓇᖅᑑᓕᖅᑐᓂᓗ 
ᐋᓐᓂᐊᓯᐅᖅᑎᑖᒃᑲᓐᓂᕆᐊᖃᕐᓂᖅ ᓄᓇᑦᑎᓐᓂᑦ. 
 
ᐅᖃᕋᔭᖅᐳᖓ ᖃᓪᓗᓈᑎᑐᑦ, ᑐᐊᕕᕐᓇᖅᑐᒻᒪᕆᐅᒻᒪᑦ ᒫᓐᓇᐅᔪᖅ. ᐱᖓᓱᐃᓐᓇᐅᖅᑰᕐᒪᑕ ᐋᓐᓂᐊᓯᐅᖅᑏᑦ 
ᓄᓇᑦᑎᓐᓂᑦ ᒫᓐᓇᐅᔪᖅ. ᐅᖃᕋᑖᕋᕕᑦ ᓈᒻᒪᓐᓂᕋᖅᑐᒋᑦ ᐋᓐᓂᐊᓯᐅᖅᑏᑦ ᑕᓪᓕᒪᐅᑉᐸᑕ. 
 
ᐸᕐᓇᐅᑎᖃᖅᐲᑦ ᒪᕐᕈᑲᓐᓃᓐᓂᒃ ᑎᑭᑎᑦᑎᓂᐊᕆᐊᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᔭᒃᑯᑦ ᓱᓕ, ᐅᖃᖅᑏ, ᐃᖅᑭᑦᑐᖅ ᐅᖃᐅᓯᕆᔭᖓᓄᑦ ᐅᕙᓐᓄᑦ, 
ᐊᑲᐅᓐᖏᓕᐅᕈᑎᑕᖃᕐᒪᑦ ᐃᓪᓗᓕᒻᒥᑦ ᐃᖅᑲᓇᐃᔭᖅᑏᑦ ᐊᒥᒐᖅᑎᓪᓗᒋᑦ. ᐱᖓᓱᐃᓐᓇᐅᓚᐅᕐᒪᑕ ᐋᓐᓂᐊᓯᐅᖅᑏᑦ 
ᐃᓪᓗᓕᒻᒥ ᓱᓕᕗᖅ ᐃᖅᑭᑦᑐᖅ, ᐱᓕᕆᐊᔅᓴᓕᒻᒪᕆᐅᓪᓗᑎᒃ ᐃᓪᓗᓕᒻᒥᑦ. 
 
ᐅᖃᖃᑎᖃᖅᓯᒪᒐᒪ ᓯᕗᓕᐅᖅᑎᐅᔪᓂᑦ ᒥᓂᔅᑕᖃᕐᕕᖓᓐᓂᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᒋᐊᕋᓱᐊᖅᑐᑕ 
ᐊᒥᓱᕈᒃᑲᓐᓂᕈᓐᓇᕐᒪᖔᑕ ᐃᖅᑲᓇᐃᔭᖅᑏᑦ. ᐅᓪᓗᒥᐅᔪᖅ, ᐅᖃᖅᑏ ᐊᒻᒪ ᒪᕐᕉᓚᐅᖅᑑᓐᓂᒃ ᐱᓇᓱᐊᕈᓰᓐᓂᒃ 
ᑕᓪᓕᒪᐅᓯᒪᓕᖅᐳᑦ ᐃᖅᑲᓇᐃᔮᑦ ᐃᓪᓗᓕᒻᒥ. 
 
ᐱᖓᓲᓚᐅᖅᑐᑦ ᐃᖅᑭᖅᑐᖅ ᓱᓕᕗᖅ. ᐃᓚᒋᐊᖅᓯᒪᓕᖅᐸᕗᓪᓗ ᒪᕐᕉᓐᓂᒃ. ᑕᓪᓕᒪᐅᓕᖅᑐᑎᒃ. 
ᐊᒥᓱᕈᒃᑲᓐᓂᕆᐊᖅᑎᒍᒪᒍᑦᑎᒃᑯ ᐱᓕᕆᐊᔅᓴᖃᒃᑲᓐᓂᕋᔭᖅᐳᖓᓕ ᐃᓪᓗᓕᒻᒧᑦ, ᐃᓪᓗᔅᓴᖅᑕᖃᒃᑲᓂᕐᓗᓂ 
ᑕᒪᒃᑯᓂᖓᒐᓚᓪᓗ. 
 
ᐅᖃᖅᑏᓕ ᒫᓐᓇᐅᔪᖅ ᓈᒻᒪᓕᖅᐳᑦ ᐋᓐᓂᐊᓯᐅᖅᑏᑦ ᐃᓪᓗᓕᒻᒥ ᑕᓪᓕᒪᐅᓪᓗᑎᒃ. ᓈᒻᒪᔅᓯᓯᒪᓪᓗᑎᒃ 
ᒪᕐᕉᓕᖅᑑᓐᓂᒃ ᐱᓇᓱᐊᕈᓰᓐᓂᒃ. ᑕᒪᔾᔭ ᑐᑭᓯᓯᒪᔭᕋ ᐅᓪᓗᒥ. 

ᐅᖃᖅᑏ, ᐃᒪᐃᒍᒪᕗᒍᓪᓕ ᒥᓂᔅᑕᖃᕐᕕᐅᓪᓗᑕ ᐊᒥᓱᕈᕆᐊᒃᑲᓐᓂᖁᓪᓗᑎᒃᑯ ᐃᖅᑲᓇᐃᔭᖅᑏᑦ, ᑭᓯᐊᓂ ᑕᒪᓐᓇ 
ᐱᔾᔪᑎᖃᕆᕗᖅ ᑮᓇᐅᔭᕐᒥᑦ ᒥᓂᔅᑕᖃᕐᕕᒻᒨᖅᑕᐅᒋᐊᓕᓐᓂᓐᓂᑦ, ᖃᑦᑎᓂᒃ ᑮᓇᐅᔭᓂᒃ ᑐᓂᔭᐅᒋᐊᖃᕐᒪᖔᑕ 
ᐊᔾᔨᒌᓐᖏᑦᑑᑎᓄᑦ ᐃᖅᑲᓇᐃᔮᓄᑦ ᑕᒪᒃᑯᓄᖓᒐᓚᓪᓗ. 
 
ᑕᐃᒪᐃᒻᒪᑦ ᐃᖅᑭᑦᑐᖅ ᓱᓕᕗᖅ, ᑕᓪᓕᒪᐅᕗᑦ ᐋᓐᓂᐊᓯᐅᖅᑏᑦ, ᓈᒪᓪᓗᑎᒃ ᐃᓪᓗᓕᒻᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓄᓕᒻᒧᑦ ᒪᓕᒐᓕᐅᖅᑎ, ᐊᕐᕚᕐᓗᒃ. 
 
ᐊᐱᖅᑯᑦ 351-1(6): ᒑᓯᕐᓘᑎᐅᓚᐅᖅᑐᒧᑦ ᐊᑭᓕᖅᓱᖅᑕᐅᔪᑦ ᖃᑦᓯᐅᓂᖏᑦ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᒥᓂᔅᑕᖓᓐᓄᑦ ᐋᓐᓂᐊᖅᑐᓕᕆᔨᒃᑯᑦ. 
 
ᐅᖃᐅᓯᖃᕐᓂᐊᕋᓗᐊᖅᑎᓪᓗᑕ ᐅᖅᓱᐊᓗᑲᒻᒪᐅᔪᒥᑦ ᑭᓐᖓᕐᓂ ᑕᒪᑐᒥᖓ ᐅᑕᖅᑭᔪᓐᓇᑦᑎᐊᕋᑦᑕ 
ᐅᖃᐅᓯᕆᓂᐊᑐᐃᓐᓇᖅᑕᑎᓐᓂᑦ. ᐊᐱᖅᑯᑎᔅᓴᕋᓕ ᐅᖄᓚᕕᐅᕙᒃᑲᑦᑕ ᑎᑎᖅᑲᐅᓯᐊᖅᐸᑦᑐᑕᓗ ᒫᓐᓇᒧᑦ ᐅᕙᖓ 
ᓂᕈᐊᖅᑎᒋᔭᖏᓐᓂᑦ ᖃᐅᔨᔪᒪᓪᓗᖓᓗ ᖃᑦᑎᐅᒻᒪᖔᑕ ᓱᓕ ᑕᐃᒃᑯᐊ ᐅᑕᖅᑭᔪᑦ ᐊᑭᓕᖅᑕᐅᒋᐊᓖᑦ 
ᒐᓴᓖᑲᒻᒪᐅᓚᐅᖅᑐᒧᑦ ᒫᓐᓇᕋᑖᖑᓚᐅᖅᑐᖅ.  ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑮᓇᐅᔭᓕᕆᓂᕐᒧᑦ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᑦᑐᒋᑦ 22-ᕼᐋᓐᓇᓚᐅᓯᒪᕗᑦ ᑎᑎᕋᖅᓯᒪᔪᑦ 
ᐊᑭᓕᖅᑕᐅᔪᒪᓪᓗᑎᒃ. ᑕᐃᒃᑯᓇᓐᖓᑦ 76% ᐱᔭᕇᖅᑕᐅᓯᒪᓕᖅᐳᑦ. 
 
ᐊᒻᒪᓗ ᐅᖃᖅᑏ, ᐅᖃᕈᒪᕗᖓ ᑕᐃᒃᑯᐊ 22-ᕼᐋᓐᓇᓚᐃᑦ, 1,950 ᓯᕗᕐᖓᒎᓚᐅᖅᐳᑦ ᐃᓱᓕᕝᕕᖓ 
ᑎᑭᓚᐅᖅᑎᓐᓇᒍ. ᑕᒫᓃᑉᐳᓪᓕ 250 ᑕᐃᒃᑯᐊ ᐃᓱᓕᕝᕕᖓᓄᑦᑎᐊᖅ ᑎᑎᕋᓚᐅᖅᑐᑦ. ᑕᐃᒃᑯᓇᓐᖓᑦ ᓯᕗᕐᖓᒍᑦ 
ᐃᓱᓕᕝᕕᐊᑕ, 85%-ᖏᑦ ᑖᒃᑯᓇᓂ ᖃᓄᐃᑕᐅᓯᒪᔪᓂ ᐱᔭᕇᕐᑎᑕᐅᓯᒪᓪᓗᑎ. ᑕᐃᒪᐃᒧ ᐱᑕᖃᕐᑐ ᒥᑭᔫᒐᓗᐊᒥ 
ᖃᑦᓯᐅᓂᖏᓄ ᓴᕿᓯᒪᔪᓄ. 
 
ᐃᒻᒪᖃ ᐱᑕᖃᖃ ᓇᓪᓕᐊᓄ ᓇᓪᓕᐊᓂ ᑭᒡᒐᑐᖅᑕᓂ ᐅᕝᕙᓗ ᐃᓱᒪᖃᕐᓯᒪᒍᑎ ᑭᖒᒪᓯᒪᔭᖓᓄ 
ᐱᓕᕆᔭᐅᓯᒪᓂᑰᖏᑦᑐᒧ ᐊᑲᐅᓈᕆᐊᕐᓯᒪᑦᓱᑎ, ᑕᐃᒪᐃᒧ ᐃᒻᒪᖃ ᐱᑕᖃᕐᓂᖃ ᓇᓪᓕᐊᓄ ᑐᓐᓂᕈᑎᐅᓯᒪᔪᒧ 
ᓯᕗᖓᒍ ᑎᓰᕝᕙ 31, ᐊᑏᒎᖅ ᖃᐅᔨᒃᑲᓛᖃᖓ, ᐱᔾᔪᑎᖓᓗ ᑐᑭᓯᒪᒐᒪ ᖃᑦᓯᐅᓯᒪᓂᖏᓄ ᑕᒪᒃᑯᓄᖓ 
ᐊᑭᓕᐅᑎᓯᒪᒌᕐᑐᓄ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓕᖓᔪᑦ ᐅᕗᖓ ᑎᓰᕝᕙ 31ᒧ, ᐃᓄᐃᓪᓗ ᑐᑦᓯᕋᕐᓯᒪᓂᑰᔪᐃᑦ 
ᐅᑎᖅᕕᐅᒍᒪᓯᒪᓪᓗᑎ ᐱᐅᔪᖏᑦᑐᒧ ᒑᓴᓖᒧᑦ, ᐃᓚᖏ ᐱᓯᒪᖏᒻᒪᑕ ᐅᑎᖅᕕᐅᓯᒪᓇᑎ ᑮᓇᐅᔭᖏᓄ. ᑕᐃᒪᐃᒧ 
ᑕᒪᓐᓇ ᐳᓴᑎᒋᔭᖏᓄ ᐱᓕᐅᑎᒋᔭᐅᓯᒪᖏᑦᑐᓄ ᑮᓇᐅᔭᑦᓴᓂ ᑐᑦᓯᕋᖅᓯᒪᔭᖏᓄ, ᖃᖓᒃᑯᓪᓕ ᐱᓂᐊᕐᓱᕆᕕᒋ 
ᑮᓇᐅᔭᖏᓐᓄ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍ): ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓛᖃᐄ ᐱᓇᓱᐊᕈᓯᒐᓴᖕᓂ. ᐱᑕᖃᔪᑦᓱᓂ ᑭᖑᓪᓕᐹᒥ 
ᐊᑭᓕᐅᑎᓄ ᑭᖒᒪᓯᓯᒪᔪᓄ ᐃᓚᖏᓄ ᓄᓇᓕᐅᔪᓄ, ᐃᒪᐃᑦᓱᓂᓗ ᐱᓯᒪᓇᒋᑦ ᓇᓪᓕᐊᓅᖓᓪᓚᕆᑦᑐᓅᖓᒻᒪᖔᑕ.  

ᐃᒻᒪᖃ ᑕᐃᒪᐃᓐᓂᖃᑕ, ᐃᒪᐃᓕᖃᐅᑦᓱᖓᓗ, ᐃᒻᒪᖃ ᐱᑕᖃᕐᑐᒥᓂᐅᑉᐸ ᐅᓂᑦᓯᒪᔾᔪᑎᖓᓄ ᐃᒪᐃᓂᐊᕐᓱᑕᓗ 
ᑲᔪᓯᑎᒋᐊᕐᓂᐊᕐᓱᑎᒍ ᖃᓄᐃᒋᐊᕐᓗᒋ ᐱᓕᕆᔭᐅᑎᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍ): ᒥᓂᔅᑖ ᐅᖃᕆᐊᕈᓐᓇᖃ ᐅᕙᖕᓄ ᐱᔾᔪᑎᖓᓗ ᐃᓄᐃ ᑐᑦᓯᕋᖅᓯᒪᔪᐃ ᐅᑎᖅᕕᐅᒍᒪᓪᓗᑎ 
ᐅᑕᕿᓯᒪᓂᖃᕐᓯᒪᓕᕐᒪᑕ ᐊᑯᓂᕈᓘᓕᕐᑐ, ᑲᔪᓯᔭᕆᐊᖃᕐᒪᑕ ᖃᒧᑕᐅᔭᖃᓂᐊᕐᓗᑎ, ᐃᒪᐃᑦᑐᓂ ᖃᒧᑕᐅᔭᖅᓂ ᐊᒻᒪ 
ᐊᐅᓚᐅᑎᓂ ᕿᐊᖒᔫᓄ. ᒥᓂᔅᑖ ᐅᖃᕆᐊᕈᓐᓇᖃ ᐅᕙᑎᖕᓄ ᖃᖓᒃᑯ ᐅᑎᕕᖃᑎᑦᓯᓂᐊᕐᓂᖏᓄ ᑕᐃᒃᑯᓄᖓ 
ᐃᓄᖕᓄ ᐅᑕᕿᓯᒪᓕᕐᑐᓄ ᐊᑯᓂᕈᓘᓕᕐᑐ? ᐅᐱᖅᖔᒍᓛᖄ, ᐅᕝᕙᓗ ᐊᐅᔭᖅᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᒪᐃᓕᓯᒪᓂᑰᑦᓱᖓᓗ, 85ᐳᓴᖏ ᑕᐃᒃᑯᐊ 
ᑐᓐᓂᕈᑎᖃᕐᓯᒪᔪᐃ ᑐᑦᓯᕋᕈᑎᖓᓄ ᐃᓕᖓᓂᖃᕐᓱᑎ ᑎᓰᕙ 31ᒧ, ᐊᑭᓕᖅᑕᐅᓯᒪᓕᕐᑐᐃᑦ ᑕᒪᐃᓄ 
ᐃᑲᔪᖅᑕᐅᒍᑎᖏᓄ ᐃᓕᖓᔪᑦ ᓱᕋᑦᓯᒪᓂᑰᔪᓄ. ᐃᓕᖓᔪ ᐊᒥᐊᑯᒋᔭᖏᓄ 15ᐳᓴᓄ, ᐃᓗᐊᓂᖃᐄ 
ᐱᓇᓱᐊᕈᓯᒐᓴᖅᓂ ᐱᔭᕇᕐᑕᐅᓇᓱᐊᕐᓂᖏᓄ ᑕᐃᒃᑯᐊ ᑐᑦᓯᕋᖅᓯᒪᔪᓄ ᓈᒻᒪᒋᔭᐅᓯᒪᓂᑯᓄ. 
 
ᑕᐃᒪᐃᒧ ᐃᒻᒪᖃ ᓇᓪᓕᐊ ᑭᖒᒪᑦᓯᓯᒪᔪ ᑕᖄᓃᑦᑐᓂ, ᐃᒪᐃᒻᒪᓗ ᑲᑎᒪᔨ, ᐅᕝᕙᓗ ᓇᓪᓕᐊ ᑲᑎᒪᔩᑦ 
ᐅᔾᔨᖅᓱᕐᑐᐃᑦ ᑕᒪᑐᒧᖓ, ᐱᓕᑕᐅᓯᒪᖏᑦᑐᓄ ᐊᑭᓕᐅᑎᒋᔭᖏᓄ, ᓇᓪᓕᐊᓄᑐᐃᓐᓇᑦᓯᐊᖅ ᐱᔾᔪᑎᒧ, ᐊᑏᒎᖅ 
ᖃᐅᔨᒃᑲᐅᑎᔭᐅᕙᓪᓕ ᐅᕙᖕᓄ, ᐊᒻᒪ ᐃᖃᓇᐃᔭᖅᑎᖁᑎᑲᓄ ᖃᐅᔨᒪᔭᐅᒃᑲᕆᐊᓂᐊᕋᒃᑭ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᐹᑦ ᐃᓚᒋᐊᕈᑎᓂ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒍ ᐃᓱᓕᑦᑐᖅ): ᒐᕙᒪᑰᑦ, ᐱᓕᕆᕕᒋᔭᖓ ᑮᓇᐅᔭᓕᕆᔨᒃᑯᑦ, 
ᐱᓕᕆᔭᖃᕐᑐᐃ ᐅᕝᕙᓗ ᖃᓄᐃᒋᐊᕐᓯᒪᔭᖏᓄ ᑭᐅᒍᑎᐅᔪᓄ ᑐᑦᓯᕋᖅᓯᒪᔪᒧ, ᓇᓪᓕᐊᖑᒐᓗᐊᕐᒪᖔᕐᓗ 
ᓈᒻᒪᒋᔭᐅᓂᖏᓄ ᐅᕝᕙᓗ ᐊᖏᖅᑕᐅᓂᖏᓄ? ᖃᓄᐃᒋᐊᕈᑎᖃᕋᓗᐊᖄᑦ ᑕᐃᑯᓱᒧᖓ ᑐᑦᓯᕋᕐᓯᒪᔪᒧ 
ᑭᐅᔭᐅᓯᒪᓪᓗᓂ, ᓇᓪᓗᐊᒍ ᖃᓄᑭᐊᖅ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ, ᐊᕐᕚᓗᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙ ᐃᖕ: ᐄᖕ, ᐅᖃᖅᑎ, ᐊᑑᑎᕙᑦᑕᕗ ᐃᖃᓇᐃᔭᖅᑎᐅᔪᐃᑦ ᐱᓕᕆᔭᖃᕐᑐᐃᑦ ᐱᔭᑦᓴᒧᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᑲᑎᒪᔾᔪᑎᑦᓴᐃᑦ. ᐅᖃᒃᑯ ᐊᐱᖁᑎᑦᓴᐃᑦ. ᑲᑎᒪᔨ ᖁᑦᑎᑦᑐᒧ. 
ᐅᐃᓕᐊᒻᔅ. 
 
ᐊᐱᖅᑯᑦ 352-1(6): ᐃᖅᑲᓇᐃᔭᕐᓂᕐᒧᑦ ᖃᓄᐃᓕᖓᔭᕆᐊᖃᖅᑐᓄᑦ ᒪᓕᒐᕐᒧᑦ ᐋᖅᑭᒋᐊᕈᑎᒃ 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᒐᓕ ᑐᕌᒐᔪᖅ ᒥᓂᔅᑖᓄ ᐃᓕᖁᓯᓕᕆᔨᑯ, 
ᐅᖃᐅᓯᓕᕆᓂᖅᓄ, ᐃᖕᓇᖅᓄ ᐊᒻᒪ ᒪᒃᑯᑦᑐᓄ. 
 
ᐅᖃᖅᑏ, ᑲᑎᒪᔩᑦ ᐅᔾᔨᖅᓱᕐᒪᑕ ᐱᑕᖃᕐᓯᒪᒻᒪ ᐃᓚᒋᐊᕈᑎᒥ ᐅᑯᓄᖓ ᐃᖃᓇᐃᔭᖅᑏ ᖃᓄᐃᓂᕆᕙᑦᑕᖏᓐᓄ 
ᒪᓕᒐᖅᒧ, ᐃᒪᐃᑦᑐᓄᓪᓗ ᓇᔾᔨᓂᐊᓂ ᐃᖃᓇᐃᔭᖏᑲᐃᓇᕐᓱᓂ. ᐱᑕᖃᕐᓯᒪᒻᒪ ᐅᖓᕝᕙᕆᐊᕐᓯᒪᔪᓂ ᓇᔾᔨᓂᐊᓂ  

ᐃᖃᓇᐃᔭᖏᑲᐃᓇᕐᓱᓂ ᐃᑲᔫᑎᖏᓄ ᐊᖅᓇᓄ. ᐃᓱᒪᒋᑦᓱᒍ ᐃᒪᐃᑑᓯᒪᒋᐊᖓᓄ 37ᓄ ᐱᓇᓱᐊᕈᓯᖅᓄ 
ᐃᓚᒋᐊᕐᑕᐅᑦᓱᓂ ᐅᑯᓄᖓ ᓇᔾᔨᓂᐊᓂ ᐃᖃᓇᐃᔭᖏᑲᐃᓇᕐᓂᖓᓄ. ᒪᓕᒐᐅᔪᖅ ᐋᖅᑭᒋᐊᖅᑕᐅᓚᐅᕐᒪᑦ. 
 
(ᑐᓵᔨᑎᒍᑦ ᐃᓱᓕᑦᑐ) ᑕᐃᒪᓕ, ᑲᓇᑕᒥ ᑮᓇᐅᔭᐃᑦ ᐊᑐᖅᑐᒃᓴᐃᑦ ᑕᖅᑭᐅᓚᐅᖅᑐᒥ, ᓴᖅᑭᕋᑖᓕᓚᐅᕐᒪᑕ 
ᐋᓐᓂᐊᓪᓚᕆᑦᑐᖃᖅᑎᓪᓗᒍ ᑲᒪᓂᕐᒧᑦ ᐃᓚᒋᔭᖏᓐᓂᒃ ᐃᑲᔪᕈᑕᐅᔪᓂᒃ ᒪᓕᓪᓗᒍ ᑲᓇᑕᒥ ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᓄᑦ ᒪᓕᒐᕐᒥ ᐊᑐᓕᕆᐊᕐᓂᐊᖅᑐᓂ ᔮᓐᓄᐊᕆ 4, 2004. ᑕᒪᓐᓇ ᑐᕌᖓᔪᖅ ᐃᖅᑲᓇᐃᔭᐃᓐᓇᖅᑐᓄᑦ 
ᐊᐅᓚᑕᐅᔪᓄᑦ ᒐᕙᒪᒃᑯᓐᓄᑦ, ᐊᐅᓚᑕᐅᓪᓗᓂ ᑲᓇᑕᒥ ᐃᖅᑲᓇᐃᔭᕐᓂᕐᒧᑦ ᒪᓕᒃᑕᐅᔭᕆᐊᖃᖅᑐᓄᑦ. 
 
ᐅᖃᖅᑎ, ᑕᒪᒃᑯᐊ ᐃᓄᐃᑦ ᐱᔪᒪᔪᓐᓇᖃᑦᑕᓂᐊᕐᒪᑕ ᑕᐃᒃᓱᒧᖓ ᐃᑲᔪᑎᒃᓴᐅᔪᒧᑦ ᐊᒻᒪᓗ ᐱᔪᓐᓇᖃᑦᑕᕐᓂᐊᖅᑐᑎᒃ 
ᐱᓇᓱᐊᕈᓯᕐᓄᑦ 6-ᓄᑦ ᐃᖅᑲᓇᐃᔭᖅᑎᓪᓗᒋᑦ ᐃᓚᒥᓐᓂ ᐋᓐᓂᐊᔪᓄᑦ ᑲᒪᓂᕐᒧᑦ ᐃᑲᔪᕈᑕᐅᔪᒧᑦ ᐱᓗᐊᖅᑐᒥᒃ 
ᑕᒪᒃᑯᓄᖓ ᐊᒃᓱᐊᓗᒃ ᐋᓐᓂᐊᔪᓄᑦ ᐊᒻᒪᓗ ᑐᖁᓂᐊᓕᖅᑐᓄᑦ ᕿᑐᓐᖓᕆᔭᐅᔪᒧᑦ, ᐊᖓᔪᖅᑳᕆᔭᖓᓄᑦ 
ᐅᕝᕙᓘᓐᓃᑦ ᐊᐃᒃᐸᕆᔭᖓᓄᑦ. 
 
ᐅᖃᖅᑎ, ᐊᐱᕆᔪᒪᔪᖓ ᒥᓂᔅᑕᐅᔪᒧᑦ, ᑕᐃᒃᑯᐊ ᐱᓕᕆᕕᒋᔭᖏᑦ, ᕿᒥᕐᕈᓯᒪᕙ ᐋᖅᑭᒋᐊᕆᓂᕐᒧᑦ 
ᐃᖅᑲᓇᐃᔭᖅᑎᓄᑦ ᒪᓕᒐᐅᔪᒥᒃ ᑕᒫᓂ ᐊᕐᕌᒍᔪᒥ ᑕᒪᒃᑯᐊ ᓄᓇᕗᒻᒥᐅᑕᐅᔪᑦ ᑕᒪᒃᓱᒥᖓ 
ᐱᑕᖃᑕᐅᔪᓐᓇᖃᑦᑕᓂᐊᕐᒪᑕ ᐃᑲᔪᕈᑕᐅᔪᒦᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᐅᑲᓕᖅ. 
 
ᒥᓂᔅᑕ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᑲᓇᑕᒥ ᒪᓕᒐᐅᒻᒪᑦ ᐊᒻᒪᓗ 
ᒪᓕᑦᑕᕆᐊᖃᕐᓂᐊᕐᒥᔭᕗᑦ ᐃᒃᐱᓐᓇᕐᓂᖃᕐᓂᐊᕐᒥᒻᒪᑦ ᓄᓇᕗᒻᒥᐅᑕᐅᔪᓄᑦ ᐊᒻᒪᓗ ᑲᓇᑕᓕᒫᒧᑦ. 
ᑕᐃᒪᐃᒐᔪᓱᖑᒻᒪᑕ ᒪᓕᒐᐅᔪᓄᑦ, ᑕᒪᓐᓇ ᑕᐃᒪᐃᓐᓂᐊᕐᒥᔪᖅ ᐃᑲᔪᕈᑕᐅᓗᓂᑦᑕᐅᖅ ᓄᓇᕗᒻᒥᐅᓄᑦ. ᐊᒻᒪᓗ 
ᑕᐃᒪᐃᑎᓪᓗᒍ, ᑕᒪᓐᓇ ᒪᓕᒃᑕᕆᐊᖃᕐᓂᐊᕐᒥᔭᕗᑦ ᒪᑐᐃᖓᕕᒋᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᓄᑕᕋᖅ 
 
ᐊᐱᖅᑯᑦ 353-1(6): ᒫᔾᔨ ᓂᕆᑦᑎᐊᕆᐊᖃᕐᓂᐅᑉ ᑕᖅᑭᖓ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕ ᑲᒪᒋᔭᖃᖅᑐᖅ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓄᑦ ᐅᖃᖅᑲᐅᒻᒪᑦ ᒥᓂᔅᑕᐃᑦ ᐅᖃᐅᓯᖏᓐᓂ ᑕᒪᓐᓇ ᑕᖅᑭ ᒫᑦᓯᐅᔪᖅ 
ᓂᕿᑦᑎᐊᕙᓕᕆᕕᐅᓂᖓᓂᒃ, ᐊᒻᒪᓗ ᑲᒪᕙᒋᔭᖃᓛᖅᑐᑎᒃ ᓂᕿᑦᑎᐊᕙᐅᔪᓂᒃ ᓄᓇᕗᓕᒫᒥ. ᐊᐱᕆᔪᒪᔪᖓ 
ᑕᒪᓐᓇ ᓴᖅᑭᔮᖅᑎᑕᐅᓚᕐᒪᖓᖅ ᐊᒻᒪᓗ ᑲᔪᓯᑎᑕᐅᖏᓐᓇᕋᓱᐊᕐᓗᓂ ᒪᑦᓯ ᑕᖅᑭᕐᒥᑐᓐᖏᑦᑐᖅ ᑭᓯᐊᓂᓕ 
ᐅᖔᑕᓄᒃᑲᓐᓂᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒫᑦᓯ ᓂᕿᑦᑎᐊᕙᓕᕆᕕᐅᒻᒪᑦ ᑲᓇᑕᓕᒫᒥ ᐊᒻᒪ ᑕᐃᓐᓇ 
ᐅᖃᐅᓯᕆᖅᑲᐅᔭᕋ ᐅᓪᓗᒥᐅᔪᑦ ᓇᓗᓇᐃᕐᓯᔪᖅ ᐱᓕᕆᐊᑦᑎᐊᕙᐅᕙᒃᑐᓂᒃ ᐱᓕᕆᐊᕆᔭᐅᓂᐊᖅᑐᓂᒃ ᓄᓇᕗᒻᒥ 
ᓂᕿᑦᑎᐊᕙᓕᕆᓂᕐᒧᑦ. 
 
ᒪᓕᒐᓕᐅᖅᑎᐅᔪᖅ ᑕᒻᒪᖏᑦᑐᖅ; ᓂᕿᑦᑎᐊᕙᓕᕆᓂᕐᒧᑦ ᑐᑭᓯᒋᐊᕈᑎᒃᓴᐅᔪᖅ ᓴᖅᑭᔮᖅᑎᑕᐅᕙᒃᑐᖅ ᓄᓇᕗᓕᒫᒥ, 
ᐅᓪᓗᐃᑦ 365 ᐊᕐᕋᒍᒥ. ᐅᖃᕈᒪᔪᖓ, ᐅᖃᖅᑎ ᓄᓇᕗᒻᒥ ᓂᕿᓄᑦ ᒪᓕᒐᐅᔪᖅ, ᐊᔾᔨᐅᓐᖏᒻᒪᑦ ᓴᖅᑭᓚᐅᕐᓯᒪᔭᕗᑦ 
ᒪᓕᒐᓕᐅᕐᕕᒻᒥ ᐊᕐᕌᓂ ᐊᒻᒪᓗ ᒫᓐᓇᐅᔪᖅ ᐊᑐᖅᑕᐅᓪᓗᓂ ᐃᓕᓐᓂᐊᖅᑎᑦᑎᔾᔪᑕᐅᓪᓗᓂ ᑲᓇᑕᓕᒫᒥ. ᐊᒻᒪᓗ 
ᑕᒪᓐᓇ ᐅᕙᒍᑦ ᓄᓇᕗᒻᒥᐅᑕᐅᓪᓗᑕ ᐊᒃᓱᐊᓗᒃ ᐅᐱᒋᔭᕆᐊᖃᖅᑕᕗᑦ. 

ᑕᐃᒪᓕ, ᑕᒪᓐᓇ ᓂᕿᑦᑎᐊᕙᓕᕆᓂᖅ ᑲᔪᓯᓐᓇᕐᒪᑦ ᖃᐅᑕᒫᑦ. ᑕᖅᑭᖓ ᒪᑦᓯᐅᔪᖅ ᑲᓇᑕᒥ ᑕᖅᑭᐅᒻᒪᑦ 
ᐃᓕᓴᕆᔭᐅᓂᖏᓐᓄᑦ ᓂᕿᑦᑎᐊᕙᓕᕆᓂᐅᔪᖅ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖃᐅᔨᒪᔪᖓ ᓂᕿᑦᑎᐊᕙᓐᓂ ᓂᕆᖃᑦᑕᕋᓂ ᖃᓂᒻᒪᒃᓴᕋᐃᓕᕐᓇᖅᑐᖅ. ᑕᒪᓐᓇ 
ᖃᓄᐃᓐᖏᑦᑎᐊᖅᑐᒥᒃ ᐃᓄᓇᓱᐊᕐᓂᐅᒻᒪᑦ. ᒥᓂᔅᑕᐅᔪᖅ ᐅᖃᐅᓯᕆᖅᑲᐅᔭᖏᑦ ᐊᒻᒪᓗ ᐅᖃᐅᓯᖃᖅᑲᐅᒻᒪᑦ 
ᑎᒥᖓᒍᑦ ᓱᑲᖃᓗᐊᕐᓂᕐᒧᑦ ᐊᒻᒪᓗ ᐅᓪᓗᐃᑦ 365 ᐊᕐᕌᒍᒥ ᑭᒃᑯᑐᐃᓐᓇᐃᑦ ᑎᒥᖓᓂ ᓱᑲᖃᓗᐊᓕᖅᐸᒻᒪᑕ. 
 
ᖃᐅᔨᒍᒪᑐᐃᓐᓇᖅᑐᖓ, ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᐸ ᓂᕿᑦᑎᐊᕙᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑕᕝᕙᓃᑐᓐᖏᑦᑐᖅ ᑕᖅᑭᕐᒥ ᒪᑦᓯᒥ, ᑭᓯᐊᓂᓕ ᐊᕐᕋᒍᓕᒫᒥ ᑕᐃᒪᐃᑦᑐᕈᔪᓐᓂᒃ ᑐᓴᖅᑎᑎᖃᑦᑕᕐᓗᓂ ᑕᐃᒪᐃᑦᑐᒥᒃ 
ᑐᓴᖅᑎᑎᖃᐅᒻᒪᑦ ᐊᔾᔨᐸᓗᖓᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᖁᔭᒋᕙᕋ ᑲᑎᒪᔨ ᐃᑲᔪᖅᓱᕐᒪᑦ ᑕᒪᒃᑯᓄᖓ ᓂᕿᑦᑎᐊᕙᓕᕆᓂᕐᓄᑦ. 
ᑕᒪᔾᔭ ᐃᓚᒋᕚ ᐅᖃᐅᓯᕆᓯᒪᔭᑦᑕ ᒪᓕᒐᓕᐅᕐᕕᒻᒥ. ᐊᒥᓲᕗᑦ ᓄᖅᑲᖓᑎᑕᐅᔪᓐᓇᖅᑐᑦ ᐋᓐᓂᐊᓕᕈᑕᐅᕙᑦᑐᑦ 
ᐊᑦᑐᐃᓂᖃᖅᐸᑦᑐᑦ ᓄᓇᕗᒻᒥᐅᓂᑦ. 
 
ᐆᑦᑑᑎᒋᓗᒍ, ᑕᕝᕚᑲ ᑳᓐᓱᑖᕈᑕᐅᕙᒻᒪᑦ. ᖃᐅᔨᒪᒐᑦᑕ ᑕᑯᖃᑦᑕᐸᓪᓕᐊᑐᐃᓐᓇᕈᑦᑕ ᓄᓇᕗᒻᒥᐅᓂᑦ ᑐᖁᕋᖅᑐᓂᒃ 
ᐊᒻᒪ ᑳᓐᓱᖃᖅᑐᓂᒃ ᓄᖅᑲᖅᑎᑕᐅᔪᓐᓇᖅᑑᒐᓗᐊᓂᑦ. ᐅᖃᖅᑏ, 42 ᐅᐸᓚᐅᖅᐳᑦ ᓇᔾᔨᔪᓄᑦ 
ᓂᕿᑦᑎᐊᕙᓕᕆᓂᕐᒧᑦ ᑕᒫᓂ ᐃᖃᓗᓐᓂ 15-ᓂᒃ ᓄᓇᓕᓐᓂᑦ ᓄᓇᕗᒻᒥ ᐃᓕᓐᓂᐊᒃᑲᓐᓂᖅᑎᑕᐅᓪᓗᑎᒃ 
ᓂᕿᑦᑎᐊᕙᓕᕆᓂᕐᒥᑦ. 
 
ᑕᐃᒃᑯᐊ ᓄᓇᓕᖏᓐᓄᑦ ᐅᑎᖅᓯᒪᓕᖅᑐᑦ ᖃᐅᑕᒫᑦ ᐱᓕᕆᐊᖃᖅᐸᑦᑐᑦ ᐊᒻᒪ ᐃᑲᔪᖅᐸᑦᑐᑎᒃ ᓇᔾᔨᔪᓂᑦ 
ᓂᕿᑦᑎᐊᕙᓕᕆᓂᕐᒥᑦ ᐃᓕᓐᓂᐊᖅᑎᑦᑎᓪᑎᓗᑎᒃ. ᐅᖃᖅᑏ, ᐱᔾᔪᑎᒋᓪᓗᒍ ᐊᐅᒻᒧᑦ ᓱᑲᖃᓗᐊᕐᓂᖅ, ᖃᐅᔨᒪᒐᑦᑕ 
ᒪᕐᕉᒻᒪᑎᒃ ᐊᔾᔨᒌᓐᖏᑦᑑᒃ ᐊᐅᓪᓚᓇᖅᑑᒃ ᐱᔾᔪᑎᖃᕐᒪᑎᒃ ᐃᓅᓯᕐᒥᒃ ᐱᖅᑯᓯᐅᔪᒃᑯᑦ ᓂᕆᓂᖅᓴᐅᖃᑦᑕᑎᓪᓗᑕ 
ᓴᓇᒌᖅᓯᒪᔪᓂᒃ ᓂᕿᓂᒃ ; ᐃᒃᓯᕚᖏᓐᓇᓕᖃᑦᑕᕋᑦᑕ. ᑕᓚᕖᓴᓗᐊᖅᐸᑦᑐᑕ. ᐃᖃᐃᓕᓴᓐᖏᓗᐊᖅᐸᓕᕋᑦᑕ. 
 
ᑕᒪᔾᔭᐅᕗᑦ ᑐᓴᖅᑕᐅᒃᑲᓐᓂᕆᐊᓖᑦ. ᒫᓐᓇᐅᔪᖅ ᐆᑦᑑᑎᒋᓗᒍ, ᑕᓚᕖᓴᒃᑯᑦ ᑕᑯᓐᓇᖅᐸᓕᕋᑦᑕ 
ᓄᖅᑲᖓᑲᐃᓐᓇᖅᑐᓂᒃ, ᐅᖃᖅᑏ, ᐅᖃᐅᓯᖃᖅᑐᓂᒃ ᒪᕐᕉᓐᓂᒃ ᐊᐅᓪᓗᓐᓇᖅᑐᑕᖃᕆᐊᖓ ᐊᒻᒪ ᖃᓄᖅ ᐃᓅᓯᖅ 
ᐊᓯᔾᔨᕐᓗᒍ ᐃᑲᔫᑎᖃᕈᓐᓇᕐᒪᖔᖅ ᐋᓐᓂᐊᖅᑖᖅᑕᐃᓕᓂᕐᒧᑦ ᑕᐃᒪᑦᑐᒥᑦ. 
 
ᑕᒪᓐᓇᓕ ᑲᔪᓰᓐᓇᕐᓂᐊᕐᒪᑦ ᐊᑲᐅᓐᖏᓕᐅᕈᑦ ᓄᑕᕋᖅ ᓱᓕᕗᖅ ᐅᖃᐅᓯᕆᕋᑖᖅᑕᖓᓄᑦ, 
ᑕᐃᒪᐃᖃᑦᑕᕆᐊᖃᕋᓗᐊᕋᑦᑕ ᖃᐅᑕᒫᑦ ᐊᕐᕌᒎᑉ ᐃᓗᐊᓂ ᑕᐃᒪᐃᒐᓱᐊᖅᑐᑕᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐃᑦ ᐅᖃᐅᓯᔅᓴᖏᓐᓂᑦ ᐅᖃᐅᓯᖃᖅᑲᐅᒻᒪᑦ ᐃᓄᐃᑦ 
ᓂᕿᑐᐃᓐᓇᖏᓐᓂᑦ ᓲᕐᓗ ᓇᑦᑎᒥᓂᕐᓂᑦ, ᐃᖃᓗᓐᓂᑦ ᐊᒻᒪ ᑐᑦᑐᒥᓂᕐᓂᑦ. ᐊᓯᖏᓐᓂᑦ ᓂᕿᑦᑎᐊᕙᑦᑕᖃᒃᑲᓂᖅᐹ 
ᐅᖃᐅᓯᕆᖅᑲᐅᓐᖏᑕᖏᓐᓂᑦ ᐃᓄᔅᓯᕆᔭᑦᑎᓐᓃᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 

ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᕐᓂᐅᓴᓕᖅᑲᐅᒐᓗᐊᖅᑐᖓ ᐃᒍᓇᕐᒥᑦ, ᑭᓯᐊᓂ 
ᐅᕙᓐᓄᓪᓕ ᐃᒍᓇᖅ ᒪᒪᕆᓕᓚᐅᖅᓯᒪᓐᖏᓇᒃᑯ. ᑭᓯᐊᓂ ᖃᓄᐃᑦᑐᑐᐃᓐᓇᐃᑦ ᓂᖀᑦ ᐃᓄᔅᓯᐅᑏᑦ ᐅᖃᖅᑏ, 
ᓂᕿᑐᐃᓐᓇᐃᑦ ᓴᓇᒌᖅᓯᒪᓐᖏᒻᒪᑕ. 
 
ᑕᒪᓐᓇ ᑐᑭᖃᖅᐳᖅ ᓂᕿᓕᕆᕕᒃᑰᖅᐸᓐᖏᒋᐊᖏᑕ. ᑕᕆᐅᓕᖅᓯᒪᓐᖏᒻᒪᑕ, ᓂᕿᓄᑦ ᓄᑖᖑᔮᓕᕈᑏᑦ. ᐅᖃᖅᑏ, 
ᖃᓄᐃᑦᑐᑐᐃᓐᓇᐃᑦ ᐃᓄᒃᓯᐅᑏᑦ ᓂᖀᑦ ᐊᕿᒡᒋᐅᒐᓗᐊᖅᐸᑦ, ᐅᑲᓕᒥᓂᐅᒐᓗᐊᖅᐸᑦ, ᑐᑦᑐᒥᓂᐅᒐᓗᐊᖅᐸᑦ, 
ᓇᑦᑎᒥᓂᐅᒐᓗᐊᖅᐸᑦ, ᒪᑦᑖᖑᑉᐸᑦ, ᑭᓱᑐᐃᓐᓇᐅᑉᐸᑦ ᐅᖃᖅᑏ, ᐱᑕᕋᑦᑕ ᑲᓇᑕᒥ ᓂᕿᑦᑎᐊᕙᓕᕆᓂᕐᒧᑦ 
ᐊᑐᐊᒐᕐᒥᑦ. 
 
ᐊᒻᒪᓗ ᓇᓗᓄᐃᖅᓯᓪᓗᑎᒃ ᓄᓇᕗᒻᒥ ᓂᕿᑦᑎᐊᕙᓕᕆᓂᕐᒧᑦ ᐊᑐᐊᒐᕐᓂᑦ, ᓂᕿᑦᑎᐊᕙᓕᕆᓂᖅ ᑕᕝᕙᐅᓯᒪᓕᕐᒪᑦ 
ᐊᒥᓱᑲᓪᓚᓐᓂᑦ ᐊᕐᕌᒍᓂᑦ, ᐱᐅᓂᖅᐹᑦ ᓂᖀᑦ ᐅᕙᑦᑎᓐᓄᑦ ᐊᑐᐃᓐᓇᐅᕗᑦ ᐃᓄᒃᓯᐅᑏᑦ, ᓄᓇᒦᓐᖔᖅᐸᑕ 
ᐃᒪᕐᒦᓐᖔᖅᐸᑕᓘᓐᓃᑦ. 
 
ᐅᖃᐅᑎᒍᒪᕙᕋᓕ ᒪᓕᒐᓕᐅᖅᑎ ᑕᒪᒃᑯᐊᓕᒫᑦ ᐸᐅᕐᖓᓂᑦ ᒪᑦᑖᕐᒧᑦ ᐃᒍᓇᖅ, ᑐᑦᑐᒥᓂᕐᒥᑦ ᐊᓯᖏᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ ᑲᑎᒪᔾᔪᑎᔅᓴᖅᑎᓐᓄᑦ. ᑲᑎᒪᔾᔪᑎᔅᓴᖅ 6. ᓗᓄ ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 354-1(6): ᑎᒥᐅᔪᓂᑦ ᐋᓐᓂᐅᓯᐅᖅᑎᑦ ᐊᑐᖅᑕᐅᓂᕆᔭᖏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᒥᓂᔅᑕᖓᓐᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ.  
 
ᐅᖃᖅᑏ, ᐃᖅᑲᐅᒪᖅᑰᕐᒪᑦ ᒪᓕᒐᓕᐅᖅᑎ ᐊᕐᕌᒍ ᐊᒻᒪ ᐊᕝᕙᖓ ᓈᑎᓪᓗᒋᒃ ᐊᐱᖅᓱᓚᐅᖅᓯᒪᒐᒃᑯ ᒥᓂᔅᑕ 
ᐊᑐᖅᑕᐅᖃᑦᑕᕐᓂᖏᓐᓄᑦ ᑐᐊᕕᕐᓇᖅᑐᒃᑯᑦ ᐋᓐᓂᐊᓯᐅᖅᑏᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ.  
 
ᑏᓰᕝᕙ 4-ᒥ ᑭᐅᔭᐅᓚᐅᖅᓯᒪᒐᒪ ᒥᓂᔅᑕᒧᑦ, ᑭᐅᑦᑎᐊᖅᑐᒻᒪᕆᐅᓪᓗᓂ ᐅᖃᖅᑐᓂ ᒫᓐᓇᒧᑦ 9 ᓯᕗᓪᓕᖅᐹᑦ ᑕᖅᑮᑦ 
ᐊᕐᕌᒍᒥ ᒥᓂᔅᑕᖃᕐᕕᒻᒥᑦ ᐊᑐᓚᐅᕐᒪᑕ $2.3-ᒥᓕᐊᓂᒃ ᑐᐊᕕᕐᓇᖅᑐᓕᕆᓂᕐᒧᑦ ᐋᓐᓂᐊᓯᐅᖅᑎᓄᑦ ᑮᓇᐅᔭᑎᒍᑦ 
ᐊᕐᕌᒍᒥ 2001-2002. 
 
ᐊᐱᕆᔪᒪᕙᕋ ᒥᓂᔅᑕ ᒥᓂᔅᑕᖃᕐᕕᒃ ᐊᖏᓪᓕᖅᐹᓪᓕᖅᓯᒪᒻᒪᖔᖅ, ᒥᑭᓪᓕᖅᐹᓪᓕᖅᓯᒪᒻᒪᖔᖅ ᐅᕝᕙᓘᓐᓃᑦ 
ᑕᐃᒪᐃᓕᖓᔅᓴᐃᓐᓇᕐᒪᖔᖅ ᐊᑐᖅᑕᐅᕙᓐᓂᖏᑦ ᑐᐊᕕᕐᓇᖅᑐᓄᑦ ᐋᓐᓂᐊᓯᐅᖅᑏᑦ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑏ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓚᖏᑦ ᐊᑭᑦᑐᕆᐊᕈᑕᐅᖃᑦᑕᖅᑐᑦ ᐊᑐᓗᐊᕐᓂᑯᓅᖅᑐᑦ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓂᑦ ᐊᕐᕌᒍᑕᒫᑦ ᐊᑐᖃᑦᑕᕐᓂᖏᓐᓄᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ 
ᐊᒻᒪ ᑐᐊᕕᕐᓇᖅᑐᒃᑯᑦ ᐋᓐᓂᐊᓯᐅᖅᑏᑦ ᑎᑭᑎᑕᐅᕙᑦᑐᓄᑦ. 
 
ᐊᑭᑦᑕᕆᐊᖅᓯᒪᕗᑦ. ᐅᖃᖅᑏ, ᐱᓕᕆᐊᕆᓇᓱᐊᖅᓯᒪᕙᕗᑦ ᒪᓕᒐᓕᐅᕐᕕᒻᒥ 2000ᒥ, ᐃᖅᑲᐅᒪᒐᕕᑦ, ᐅᖃᖅᑏ, 
ᐃᓕᓚᐅᖅᓯᒪᔭᕋ ᓇᐅᔮᑦ ᐅᓂᒃᑳᓕᐊᖓ, ᐃᓗᓕᖃᖅᑐᑎ 23ᓂ ᐱᖁᔭᐅᓯᒪᔪᓂ ᐃᖅᑲᓇᐃᔭᖅᑎᑖᕐᓂᐅᔪᒥ ᐊᒻᒪ 
ᐱᓯᒪᑦᑎᓂᐅᔪᓂ ᐋᓐᓂᐊᓯᐅᖅᑐᓂ. 

ᐃᓚᖓ ᐱᓕᕆᐊᖑᓚᐅᖅᑐᖅ ᐱᒋᐊᖅᑎᑦᑎᓗᓂ ᐅᕙᒍᑦ ᓇᒻᒥᓂᕆᔭᖓᓂ ᐋᓐᓂᐊᓯᐅᖅᑎᒧᑦ ᐱᓕᕆᐊᖅ, ᐊᒻᒪ 
ᓄᓇᒋᔭᑦᑎᓐᓂ ᐃᓕᓐᓂᐊᖅᓯᒪᓗᓂ, ᐊᒻᒪᓗ ᐊᓯᖏᑦ. ᑕᒪᓐᓇ ᑲᔪᓯᕙᓪᓕᐊᔪᖅ, ᑭᓯᐊᓂᓕ ᐊᕐᕌᒍᐃᑦ 
ᐊᒥᓱᒐᓚᐅᓂᐊᖅᑐᑦ ᑕᒪᒃᑯᐊ ᐃᓅᔪᑦ ᐃᖅᑲᓇᐃᔭᓚᐅᖏᓐᓂᖏᓐᓂ. 
 
ᑕᐃᒪᐃᓐᓂᖓᓄ ᐊᑐᖃᑦᑕᕆᐊᖃᖅᓯᒪᔪᒍᑦ ᑎᒥᒦᖔᖅᑐᓂ ᐋᓐᓂᐊᓯᐅᖅᑎᓂ. ᖃᑦᑏᓐᓇᕈᕆᐊᖅᓯᒪᔪᑦ 
ᐊᒥᓲᓂᕆᔭᖏ ᑎᒥᒦᖔᕐᑐᑦ ᐋᓐᓂᐊᓯᐅᖅᑏᑦ. ᑲᔪᓯᑦᑎᐊᖅᓯᒪᓂᖅᓴᐅᔪᒍᑦ, ᐅᖃᖅᑏ, ᑕᖅᑭᒐᓚᐅᓕᖅᑐᓂᑦ, 
ᐃᖅᑲᓇᐃᔭᖅᑎᑖᕐᓂᐅᔪᓂ ᐊᑯᓂᐅᔪᒧ ᐋᖅᑭᒃᓯᒪᔪᒥ ᐊᒻᒪ ᐃᖅᑲᓇᐃᔭᑲᐃᓐᓇᖅᑐᓂ ᐋᓐᓂᐊᓯᐅᖅᑎᓂ. 
 
ᑕᐃᒪᐃᓐᓂᖓᓄ ᐊᑐᖏᓂᖅᓴᐅᓯᒪᔪᒍᑦ ᑎᒥᒥᖔᕐᑐᓂ ᐋᓐᓂᐊᓯᐅᖅᑎᓂ, ᑮᓇᐅᔭᖅᑐᕈᑎᒋᓛᖑᔪᑦ 
ᐋᓐᓂᐊᖅᑐᓕᕆᓂᕐᒧ ᐊᑐᓗᐊᖅᓯᒪᓂᕆᔭᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐱᑯ. ᑐᑑ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓕᐅᖅᑲᒐᓚᑦᑯᖓ. ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᐊᑭᒋᔭᖓ 
ᖁᕙᕆᐊᖅᓯᒪᔪᖅ, ᑭᓯᐊᓂᓕ ᐊᒥᓲᓂᖏ ᖃᑦᑏᓐᓇᕈᕆᐊᖅᓯᒪᔪᑦ. ᐅᑉᐱᕆᒐᒃᑯ ᑕᐃᒫᒃ ᐅᖃᖅᑲᐅᒪᑦ ᑭᐅᔪᑎᖓᓂ. 
 
ᐊᐱᕆᔪᒪᔭᕋ ᒥᓂᔅᑕᐅᔪᖅ ᐊᒥᓲᓂᖏᓐᓂ ᖃᐅᔨᒪᒻᒪᖔᖅ ᑎᒥᒦᖔᖅᑐᓂ ᐋᓐᓂᐊᓯᐅᖅᑎᓂ ᐋᓐᓂᐊᖅᑐᓕᕆᔨᒃᑯᑦ 
ᑳᓐᑐᕌᖅᑎᐸᑦᑕᖏ, ᐊᒻᒪ ᓇᓚᐅᖅᑖᖅᑕᐅᓯᒪᔪᑦ ᐊᑭᖏᑦ ᑳᓐᑐᕌᖑᓚᐅᖅᑐᓄ ᐊᕐᕌᓂᓃᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑑ. ᒥᓂᔅᑕ ᐲᑯ. 
 
ᒥᓂᔅᑕ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓇᐃᖅᓯᔪᒪᑐᐃᓐᓇᖅᑐᖓ. ᐅᖃᕋᓱᖅᑲᐅᔪᖓ 
ᐃᖅᑲᓇᐃᔭᖅᑎᑖᕋᐃᒐᑦᑕ ᑎᒥᒦᖔᖅᑐᓂ ᐋᓐᓂᐊᓯᐅᖅᑎᓂ, ᐊᑭᓖᓂᖅᓴᐅᕙᒃᑲᑦᑕ ᑎᒥᒦᖔᖅᑐᓂ 
ᐋᓐᓂᐊᓯᐅᖅᑎᓂ, ᐃᑲᕋᑎᒍᑦ ᐊᑭᓖᓂᖅᓴᐅᕙᑦᑐᒍᑦ. ᒪᐅᖓᓗ ᑎᑭᑎᒋᐊᖃᖅᐸᑦᑐᒋ ᐊᒻᒪ ᐊᐅᓪᓚᖅᑎᓕᒻᒥᓗᒋ. 
ᐋᓐᓂᐊᓯᐅᖅᑏᑦ ᑕᒫᓃᑦᑐᑦ ᐊᑯᓂᐅᓂᖅᓴᐅᕙᑦᑐᑦ ᓄᓇᓕᒻᒥ. 
 
ᐃᓕᓯᓯᒪᔪᒍᑦ, ᖃᐅᔨᒪᒐᕕᑦ, ᐊᑭᓕᐅᑎᒃᑲᓐᓂᐅᔪᓂ ᑲᔪᓯᑦᑎᐊᖅᓯᒪᔪᓂ. ᖃᑦᑏᓐᓇᕈᖅᑎᓪᓇᓱᐊᖅᑕᕗ ᑎᒥᒦᖔᖅᑐᑦ 
ᐋᓐᓂᐊᓯᐅᖅᑏᑦ ᐊᑐᖃᑦᑕᖅᑕᕗ. ᐃᓚᒋᔭᐅᔪᖅ ᐊᑐᖅᑲᐅᒪᑦ 2.3 ᒥᓕᐊᓂ, ᑖᓐᓇ ᓱᓕᔪᖅ. 
 
ᐅᖃᖅᑏ, ᓇᒻᒪᖏᓐᓂ ᐱᓯᒪᖏᑦᑐᖓ ᑎᒥᒦᖔᖅᑐᓂ ᐋᓐᓂᐊᓯᐅᖅᑎᓂ, ᐃᖅᑲᓇᐃᔭᖅᑎᓪᓚᕆᓐᓂ, 
ᐃᖅᑲᓇᐃᔭᑲᐃᓐᓇᐸᑦᑐᓂ ᐊᒻᒪ ᐃᓕᓯᒪᔭᐅᓪᓗᑎ ᐃᖅᑲᓇᐃᔭᑲᐃᓐᓇᐸᑦᑐᑦ. ᑭᓯᐊᓂᓕ, ᑖᒃᑯᐊ ᑐᑭᓯᒋᐊᕕᒃᓴᐅᔪᑦ 
ᐊᑐᐃᓐᓇᐅᑎᒐᓐᓇᑕᒃᑲ ᐃᓚᒋᔭᐅᔪᒧ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᓴᑐᐃᓐᓇᐃᑦ. ᑐᑑ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊ ᑕᑯᔪᒥᓇᕐᓂᐊᖅᑐᑦ, ᖃᓄᐃᓕᖓᓂᕆᔭᖏᑦ, ᐊᑏᑐᖅ, ᒥᓂᔅᑕᐅᔪᖅ 
ᓇᓗᓇᐃᖅᓯᖃᐅᒪᑦ ᐊᑎᓕᐅᕐᓂᕐᓱᑦ ᐱᒃᑲᓂᖅᐸᒻᒪᑕ ᑲᔪᓯᑦᑎᐊᖅᓯᒪᒻᒪᑦ. ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᕐᐸ ᖃᑦᑎᑦ 
ᐋᓐᓂᐊᓯᐅᖅᑎᐅᔪᑦ ᐱᓯᒪᓕᕐᐸᑦ ᐊᑎᓕᐅᓂᕐᒧ ᐱᒃᑲᓐᓂᖃᑦᑕᖅᑐᑦ? 

ᐃᓚᖏ ᐱᓯᒪᒻᒪᖔᑕ ᐅᕝᕙᓘᓐᓃᑦ ᐱᓯᒪᖏᒻᒪᖔᑕ? ᐃᓚᖏ ᐱᓯᒪᖏᑉᐸᑕ, ᓇᓗᓇᐃᖅᓯᕙᓪᓕᐊᕚᑦ 
ᐊᑎᓕᐅᖃᑦᑕᖏᓐᓂᖏᓐᓄ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑑ. ᒥᓂᔅᑕ ᐲᑯ. 
 
ᒥᓂᔅᑕ ᐲᑯ: ᖁᔭᓐᓇᒦᒃ, ᐅᖃᖅᑏ. ᐃᓕᒐᒃᑯ ᓇᐅᔮᒥ ᐅᓂᒃᑳᓕᐊᖅ ᐱᖁᔭᐅᔪᓂ ᐃᖅᑲᓇᐃᔭᖅᑎᑖᕐᓂᐅᔪᒥ, 
ᐃᑲᔪᓱᖅᑕᐅᓚᐅᖅᑐᖅ ᑕᕙᓂ ᑲᑎᒪᕕᐅᔪᒥ, ᐊᒻᒪ ᑲᑎᒪᔨᕋᓛᓄ ᐋᓐᓂᐊᖅᑐᓕᕆᓂᕐᒧ. ᕿᒥᕈᓂᐊᓚᐅᕐᒪᑕ 
ᓯᓚᑎᒋᔭᖓᓂ ᑕᖅᑲᐅᖓᕈᓐᓇᕐᒪᖔᑦᑕ ᐊᒻᒪ ᐃᖅᑲᓇᐃᔭᖅᑎᖃᓪᓚᕆᓕᕐᓗᑕ. 
 
ᐃᓚᒋᔭᐅᔪᖅ ᓱᓕᔪᖅ. ᑕᒪᑐᒥᖓ ᑲᔪᓯᓂᖃᑦᑎᐊᖅᓯᒪᔪᒍ ᐃᖅᑲᓇᐃᔭᖅᑎᓪᓚᕿᐅᔪᓂ ᐊᑎᓕᐅᕆᖃᑦᑕᖅᓯᒪᔪᒍ 
ᓄᓇᕗᒻᒥ, ᐱᔾᔪᑎᒋᓪᓗᒍ ᐊᑎᓕᐅᕐᓂᕐᒧᑦ ᐱᒃᑲᓂᕐᓂᐅᔪᑦ. ᐊᑎᓕᐅᓂᕐᒧᑦ ᑮᓇᐅᔭᖅᑖᑲᓂᕐᓂᐅᔪᖅ 
ᐃᖅᑲᓇᐃᔭᕈᒪᓯᒪᔪᑦ ᒐᕙᒪᒋᔭᖓᓄ ᓄᓇᕗᑦ ᐊᕐᕌᒎᓐᓄ ᒪᕐᕌᓐᓄ ᐅᕝᕙᓘᓐᓃᑦ ᐅᖓᑖᓄᑦ. 
 
ᐅᖃᖅᑏ, ᐊᒥᓲᓂᖅᓴᐅᔪᑦ ᐃᖅᑲᓇᐃᔭᖅᑎᑖᕆᓯᒪᔭᕗᑦ, ᐃᓚᒋᔭᐅᔪᖅ ᓱᓕᔪᖅᓱᓕ, ᐃᖅᑲᓇᐃᔭᖅᑎᓪᓚᕆᐅᓯᒪᔪᑦ, 
ᐊᒻᒪ ᐃᖅᑲᓇᐃᔭᑲᐃᓇᓂᕐᒧ ᐃᓂᐅᔪᑦ. ᐅᖃᖅᑏ, ᖃᑦᑎᐅᓂᓪᓚᕆᒋᔭᖏ ᐅᓪᓗᒥ ᐱᓯᒪᖏᑕᒃᑲ. ᑭᓯᐊᓂᓕ, 
ᐃᓚᒋᔭᐅᒧ ᑐᓂᔪᓐᓇᑕᒃᑲ ᐊᒻᒪ ᐱᔭᕆᐊᖃᕈᑎ ᑲᑎᒪᕕᐅᔪᒧ, ᐱᔭᐅᔪᒪᓐᓂᕈᑎ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ):ᖁᔭᓐᓇᒦᒃ. ᑭᖑᓕᖅᐹᑦ ᐊᐱᖅᑯᑎᒃᓴᐃᑦ. ᑐᑑ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓇᐃᖅᓯᔪᒪᑐᐃᓐᓇᖅᑐᖓ ᒥᓂᔅᑕᒧᑦ ᐊᑲᐅᓇᓱᒋᓪᓗᒍ ᑐᑭᓯᒋᐊᕐᕕᒃᓴᐅᔪᑦ 
ᐊᑐᐃᓐᓇᐅᓗᑎ ᑲᑎᒪᕕᐅᔪᒧ, ᐅᕙᑦᑎᓐᓂ ᐃᑲᔪᕐᓂᐊᕐᒪᑦ ᖃᓄᖅ ᑲᔪᓯᓂᖃᑦᑎᐊᖅᓯᒪᒻᒪᖔᖅ ᐱᓕᕆᐊᖑᔪᖅ, ᐊᒻᒪ 
ᐊᑐᖅᑕᐅᕙᑦᑐᑦ ᑭᓲᒪᖔᑕ. 
 
ᐊᐱᕆᔪᒪᕙᕋ ᒥᓂᔅᑕ ᖃᐅᔨᒪᒻᒪᖔᖅ, ᐅᕙᑦᑎᓐᓄᑦ ᓇᓗᓇᐃᖅᓯᔪᓐᓇᕐᒪᖔᖅ ᖃᖓᒃᑯᑦ ᑕᒪᑐᒥᖓ 
ᑐᑭᓯᒋᐊᖅᑎᑦᑎᔪᓐᓇᕋᔭᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᖑᓂᑦᑎᓐᓂᑦ ᑕᒪᑐᒥᖓ ᑐᑭᓯᒋᐊᖅᑎᑦᑎᓯᒪᕗᖓ 
ᒪᓕᒐᓕᐅᕐᕕᒻᒥᑦ ᐅᖃᖅᑐᖓ ᐅᖃᐅᓯᒃᑯᑦ ᐊᐱᖅᑯᑎᐅᔪᓂᒃ. ᐅᖃᖅᑏ, ᓄᑖᓐᖑᖅᑎᑐᐃᓐᓇᕆᐊᖃᓕᖅᐸᕋᓕ 
ᑕᒪᑐᒪᓂ ᑲᑎᒪᓐᓇᖅᑎᓐᓂᑦ. 
 
ᑭᖑᓪᓕᕐᒥᐅᖅᑰᖅᑐᖅ ᕿᒥᕐᕈᓚᐅᕋᒪ ᓅᕖᕝᕙᐅᑎᓪᓗᒍ, ᑐᓂᔪᓐᓇᕐᓂᐊᖅᐸᒃᑲᓕ ᑲᑎᒪᔨᓄᑦ ᐃᒻᒪᖃ ᒪᕐᕉᒃ ᐅᓪᓘᒃ 
ᓈᑉᐸᑎᒃ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᐃᒃᑲᕐᕆᐊᓗᒃ. 
 
ᐊᐱᖅᑯᑦ 355-1(6): ᐸᕐᓇᐅᑎᑦ ᐅᖅᓱᐊᓗᑐᐃᓐᓇᕐᒧᑦ ᖃᐅᔨᓴᕐᓂᕐᒥᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᕙᕋ ᒥᓂᔅᑕ ᓴᓇᔪᓕᕆᔨᒃᑯᓐᓄᑦ. 
ᓄᓇᑦᑎᓐᓃᑎᓪᓗᖓ ᑕᑯᒋᐊᕋᐅᕋᒃᑯ ᐅᖅᓱᐊᓗᖃᐃᐅᑦ ᐊᐱᕆᔪᒪᓪᓗᒍᓗ ᒥᓂᔅᑕ ᖃᐅᔨᓴᖅᑕᐅᓂᐊᕐᒪᖔᖅ 
ᐅᖅᓱᐊᓗᒃ ᓄᓇᑦᑎᓐᓂᑦ ᐱᐅᒐᓗᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ (ᑐᓵᔨᑎᒍᑦ): ᒥᓂᔅᑕ ᓴᓇᔪᓕᕆᔨᒃᑯᓐᓄᑦ, ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ, ᒪᒥᐊᓇᖅ. ᓴᓇᔪᓕᕆᔨᒃᑯᑦ ᑐᓴᖅᑎᑕᐅᓚᐅᓐᖏᒻᒪᑕ 
ᐊᑲᐅᓐᖏᓕᐅᕈᑎᑕᖃᕆᐊᖓ ᓄᓇᔅᓯᓐᓂᑦ, ᑭᓯᐊᓂ ᑕᑯᓚᐅᖅᐳᒍᑦ, ᓇᓗᓇᓐᖏᑦᑐᖅ ᐱᕙᓪᓕᐊᔪᓕᕆᔨᒃᑯᑦ 
ᑐᓴᖅᓯᒪᒻᒪᑕᑦᑕᐅᖅ ᐊᑲᐅᓐᖏᓕᐅᕈᑎᑕᖃᕆᐊᖓ. 
 
ᐅᖃᐅᔾᔭᐅᖃᑦᑕᐸᓪᓕᐊᓕᕋᑦᑕ ᐱᓕᕆᐊᕆᓂᐊᖅᑐᑎᒍᓗ ᑕᒪᓐᓇ ᐅᖅᓱᐊᓗᒃ ᐱᐅᒐᓗᐊᕐᒪᖔᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑏ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᐃᑭᑦᑐᖃᖃᑦᑕᓕᕐᒪᑦ ᐃᓚᖏᓐᓂᑦ ᓄᓇᓕᓐᓂᑦ ᓄᓇᕗᒻᒥ ᐃᑭᑦᑐᖃᓚᐅᕐᒪᓪᓗ 
ᓄᓇᑦᑎᓐᓂᑦ ᑕᒪᓐᓇᓗ ᓴᖅᑮᒻᒪᑦ ᐊᐱᖅᑯᑎᐅᔪᓂᑦ ᐅᖅᓱᐊᓗᒃ ᐱᐅᒐᓗᐊᕐᒪᖔᖅ, ᑕᑯᕙᓪᓕᐊᑐᐃᓐᓇᓕᕋᑦᑕ 
ᐃᑭᖃᑦᑕᖅᑐᓂᒃ ᐅᖅᑰᓴᐅᑎᓃᓐᖔᖅᑐᓂᒃ. 
 
ᐊᔪᕐᓇᕋᔭᓐᖏᓛᖅ ᒥᓂᔅᑕᖃᕐᕖᑦ ᖃᐅᔨᓴᕐᓂᖅᐸᑦ ᑐᓴᓚᐅᓐᖏᓂᑦᑎᓐᓂᑦ ᐊᑲᐅᓐᖏᓕᐅᕈᑎᑕᖃᒃᑲᓐᓂᕆᐊᖓ 
ᐱᕙᓪᓕᐊᔪᑎᒍᑦ ᐅᕝᕙᓘᓐᓃᑦ ᓄᓇᓕᓐᓂᑦ. ᓗᓄ ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᖃᐅᔨᓴᕐᓂᐊᖅᐳᑦ ᐊᒻᒪ ᐃᓱᒫᓘᑎᑕᖃᕋᑖᓚᐅᕐᒪᑦ 
ᒫᓐᓇᒫᖅ ᑭᓐᖓᕐᓂ ᐃᓚᐅᖅᑕᐅᓯᒪᓐᓂᖏᑦᑐᒧᑦ. ᑖᒃᑯᐃᓐᓇᐅᕘᒃ ᓄᓇᓖᒃ ᑐᓴᖅᓯᒪᔭᕗᑦ 
ᐊᑲᐅᓐᖏᓕᐅᕈᑎᑕᖃᕆᐊᖏᑕ. 
 
ᐊᓯᔾᔩᓚᐅᖅᐳᒍᑦ ᐃᓚᐅᕈᑎᓂᒃ, ᑭᓯᐊᓂ ᐊᓯᒃᑲᓐᓂᖏᑦ ᓄᓇᓖᑦ ᐊᑲᐅᓐᖏᓕᐅᕈᑎᖃᖅᐸᑕ, 
ᓇᓗᓇᐃᖅᓯᔪᓐᓇᑦᑎᐊᖅᐳᑦ ᐅᕙᖓ ᒥᓂᔅᑕᖃᕐᕕᖓᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑭᐅᔾᔪᑎᓐᓄᑦ. ᓇᓗᓇᐃᖅᓯᕕᒋᒃᑲᓐᓂᓛᖅᐸᒋᑦ 
ᖃᓄᐃᓕᖓᒻᒪᖔᑕ ᓄᓇᑦᑎᓐᓂᑦ. ᒑᓯᑲᒻᒪᓕᕆᑎᓪᓗᑕ ᒪᒪᓐᖏᑦᑐᐊᓘᓚᐅᖅᑐᖅ, ᐊᒻᒪ ᐅᖅᓱᐊᓗᑐᐃᓐᓇᒋᓕᖅᑕᕗᑦ  

ᒫᓐᓇ ᒪᒪᓗᐊᕋᓂᓗᑦᑕᐅᖅ. ᑐᖁᓂᐊᖅᑰᔨᓇᒻᒪᕆᑦᑐᖅ ᓇᐃᑐᐃᓐᓇᖅᑐᒍ. 
 
ᐅᖃᖅᑎ (ᑐᓵᔨᑎᒍᑦ): ᐊᕐᕚᕐᓘ. 
 
ᐊᐱᖅᑯᑦ 356-1(6): ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃ ᐅᐃᓂᐸᐃᒥ 
 
ᐊᕐᕚᕐᓗᒃ: ᐊᐱᕆᔪᒪᕙᕋ ᒥᓂᔅᑕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ. ᐊᖏᔪᖅᑳᑉ ᑐᖏᓕᐊ ᑭᕙᓪᓕᕐᒥᑦ 
ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ᐅᐃᓂᐸᐃᓕᐊᖅᓯᒪᓚᐅᕐᒪᑦ ᐳᓚᕋᕆᐊᖅᑐᖅᑐᓂ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒥᒃ. 
ᒥᓂᔅᑕ ᐊᐱᕆᔪᒪᔭᕋ ᑲᑎᒪᖃᑎᖃᓚᐅᕐᒪᖔᖅ KIAᒃᑯᑦ ᐊᖓᔪᖅᑳᖓᑕ ᑐᓪᓕᐊᓂᒃ ᐅᕝᕙᓘᓐᓃᑦ 
ᐅᖃᖃᑎᖃᓚᐅᕐᒪᖔᖅ ᑐᔪᕐᒥᕕᐅᑉ ᒥᒃᓵᓄᑦ ᐊᒻᒪ ᐊᐅᓚᑕᐅᑎᖓᑕ ᑲᑎᒪᔨᒋᔭᐅᔪᓄᑦ ᑕᐅᓇᓂ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐋᒡᒐ, ᑕᒃᓱᒪᓐᖓᑦ ᑐᓴᓚᐅᓐᖏᑦᑐᖓ ᒥᓗᖅᑐᕐᒥᒃ. ᑐᔪᕐᒥᕕᑎᒍᓪᓕ, 
ᑐᓴᓚᐅᖅᑐᖓ ᐱᕙᓪᓕᐊᔪᑎᒍᑦ ᓈᓚᐅᑎᒃᑯᑦ ᐊᒻᒪ ᒪᒥᐊᒍᓐᓇᕐᓇᑕ ᒥᓗᖅᑐᕐᒧᑦ 
ᐃᓗᐊᓐᖏᓕᐅᕈᑎᒋᓚᐊᖅᑕᖓᓐᓄᑦ. 
 
ᐃᓚᒃᑲᓐᓂᕈᒪᕗᖓ, ᐅᖃᖅᑏ, ᐃᓱᒫᓘᑎᑕᖃᓚᐅᕐᒪᑦ ᐅᐃᓂᐸᐃᒥ ᑐᔪᕐᒥᕕᒻᒧᑦ, ᐃᓚᖓ ᓄᐃᑎᑕᐅᓪᓗᓂ ᑕᕝᕙᓂ 
ᒪᓕᒐᓕᐅᕐᕕᒻᒥ ᐊᒻᒪ ᒪᓕᒐᓕᐅᖅᑎ ᖃᐅᔨᒪᔪᖅ ᐱᓕᕆᕙᓪᓕᐊᓂᖃᕋᑦᑕ ᐱᓇᓱᐊᕈᓯᑦ 6ᑦ ᖁᓕᓄᑦ ᑎᑭᓪᓗᒍ. 
ᓄᑖᒥᒃ ᒪᑐᐃᖅᓯᓂᐊᖅᐳᒍᑦ ᐱᓕᕆᔾᔪᑕᐅᓂᐊᖅᑰᖅᑐᒥᒃ ᐱᒻᒪᕆᐅᔪᓂᑦ ᐅᐃᓂᐸᐃᒥ ᑐᔪᕐᒥᕕᒻᒧᑦ. ᓄᑖᒥᒃ 
ᐊᒻᒪᖅᓯᓯᒪᓕᖅᐳᒍᑦ ᑐᔪᕐᒥᕕᒻᒥᒃ ᐃᑦᒪᓐᓇᓐᒥ. 
 
ᐅᖃᖅᑏ, ᐃᓚᒋᐊᖅᑎᑦᑎᓯᒪᒻᒥᔪᒍᑦᑕᐅᖅ ᓄᑖᒧᑦ ᑐᔪᕐᒥᕕᒻᒧᑦ ᐋᑐᐋᒥ. ᐱᔭᒃᓴᓯᐅᖅᐳᒍᑦ ᔭᓗᓇᐃᒥ ᐊᒻᒪᓗ ᒫᓂ 
ᐃᖃᓗᓐᓂ. ᑕᒪᓐᓇ ᐃᖏᕐᕋᐃᓐᓇᖅᑑᕗᖅ ᑐᔪᕐᒥᕕᓕᕆᓂᖅ ᐊᒻᒪ ᖃᐅᔨᒋᐊᕐᕕᐅᓯᒪᓇᖓ ᒥᓗᖅᑐᕐᒧᑦ. 
 
ᑭᓯᐊᓂᑦᑕᐅᖅ ᐋᓐᓂᐊᖅᑐᓕᕆᔨᒃᑯᑎᒍᑦ ᒪᒥᐊᑉᐳᒍᑦ ᐃᓗᐊᓐᖏᓕᐅᕈᑎᒋᓚᐅᖅᑕᕐᓂᒃ ᐊᒻᒪ ᓂᕆᐅᑉᐳᖓ 
ᑕᑯᓂᐊᕆᐊᒃᓴᖅ ᑎᑎᖅᑲᒥᒃ KIAᒃᑯᓐᓂᑦ ᐅᐃᓂᐸᐃᒥ ᑐᔪᕐᒥᕕᒻᒧᐊᖓᔪᒥᒃ. 
 
ᐊᒻᒪᓗ ᓂᕆᐅᑉᐳᒍᑦ ᑕᒪᒃᑯᐊ ᐋᖅᑭᒋᐊᕆᓂᐊᖅᑐᑦ ᐱᓇᓱᐊᕈᓯᐅᓂᐊᖅᑐᓂ ᖃᐃᔪᓂᑦ ᒪᑐᐃᖅᓯᕙᓪᓕᐊᑎᓪᓗᑕ 
ᓄᑖᒥᒃ ᑐᔪᕐᒥᕕᒻᒥᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᕐᓘ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑏ. ᒥᓂᔅᑕᒧᑦ ᐅᖃᐅᑎᔭᐅᕗᖔ ᓄᑖᑦ ᑐᔪᕐᒥᕖᑦ ᒪᑐᐃᖅᑕᐅᓚᐅᖅᑎᓐᓇᒋᑦ 
ᑎᓕᐅᕆᔪᓐᓇᓐᖏᒻᒪᑦ ᑳᓐᑐᕌᒃᑎᒥᒃ ᐃᖅᑲᓇᐃᔭᖅᑏᑦ ᐱᑦᑎᐊᕐᓂᖅᓴᐅᖁᓪᓗᒋᑦ ᐋᓐᓂᐊᕕᓕᐊᖅᑐᒥᒃ ᐊᒻᒪ ᐅᖃᖅᐹ 
ᑕᒪᓐᓇ ᒫᓐᓇ ᐊᔪᕐᓇᕐᒪᑦ? ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐲᑰ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᑕᐃᒪᐃᓕᖃᑖᓐᖏᑦᑐᖓ ᐅᖃᖅᑏ, ᐊᐱᕆᔭᐅᖅᑲᐅᒐᒪ 
ᖃᐅᔨᒋᐊᖅᑕᐅᓚᐅᕐᒪᖔᕐᒪ, ᑲᑎᒪᖃᑎᖃᓚᐅᕐᒪᖔᕐᒥ ᒥᓗᖅᑐᕐᒥᒃ. ᑭᐅᖅᑲᐅᔪᖓ, ᐋᒡᒐ, 
ᖃᐅᔨᔭᐅᓪᓚᑦᑖᓚᐅᓐᖏᑦᑐᖓ ᐸᓯᔾᔪᑕᐅᔪᓂᑦ ᑐᓴᓚᐅᖅᑕᕐᓂᑦ ᓈᓚᐅᑎᒃᑯᑦ. 
 
ᒪᑐᐃᖓᒐᔭᖅᐳᖓ ᑐᓴᒐᒃᓴᓂᑦ ᖃᐃᑕᐅᔪᓂᑦ ᐊᒻᒪ ᒪᒥᐊᔾᔪᑎᒋᓪᓗᒋᑦ ᒥᓂᔅᑕᐅᕝᕕᒃ ᑕᒪᒃᑯᓄᓐᖓ. 
 
ᑕᑯᓯᒪᓐᖏᓚᖓ ᓱᓇᑐᐃᓐᓇᕐᒥᒃ ᑐᑭᑖᖅᑎᑦᑎᔪᓂᑦ ᑐᓴᖅᓯᒪᔭᕐᒪ ᓈᓚᐅᑎᒃᑯᑦ ᐊᓯᖏᓐᓂᑦ ᐃᓱᒫᓘᑕᐅᓯᒪᔪᓂᑦ. 
ᐅᖃᖅᓯᒪᕗᖓ, ᐅᖃᖅᑏ, ᒪᓕᒐᓕᐅᕐᕕᒻᒥ ᐊᒻᒪᓗ ᒫᓐᓇᐅᔪᖅ ᐅᐃᓂᐸᐃᒥ ᑐᔪᕐᒥᕕᒻᒧᑦ ᐃᓱᒫᓘᑎᑦ ᓄᐃᓯᒪᓕᕐᒪᑕ 
ᐊᒻᒪ ᑕᒧᓐᓇ ᐱᔾᔪᑕᐅᖃᓯᐅᔾᔭᐅᓪᓗᓂ ᑐᐊᕕᖅᓯᒪᓂᑦᑎᓐᓄᑦ ᓄᑖᒥᒃ ᒪᑐᐃᖅᑕᐅᔪᖃᖁᓪᓗᒍ. 
 
ᑕᒪᑐᒨᓇ ᐱᖃᓯᐅᑎᒐᔭᖅᑐᖅ ᐃᖅᑲᓇᐃᔮᑎᒎᖓᔪᓂᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᖃᑖᖅᑕᖏᓐᓂᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑦ ᐊᕐᕚᕐᓘ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ ᖃᐅᔨᒋᐊᖅᑕᐅᒍᓂ KIAᒃᑯᓐᓄᑦ ᐋᓐᓂᐊᕕᓕᐊᖅᑐᑦ 
ᐱᑦᑎᐊᖅᑕᐅᓐᖏᓐᓂᖏᓐᓂᑦ ᑐᔪᕐᒥᕕᓐᓂ, ᑮᓇᐅᔾᔭᓵᓂᑦ ᐆᑦᑑᑎᒥᒃ ᖃᓄᖅᑑᕈᑎᒥᒃ ᐋᖅᑮᓚᐅᖅᐳᖅ ᑕᒪᒃᑯᐊ 
ᐱᑦᑎᐊᖅᑕᐅᖁᓪᓗᒋᑦ ᑐᔪᕐᒥᕕᒻᒦᓐᓂᖏᓐᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐲᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᕆᐊᑲᓂᕐᓗᖓᑲᐄ ᓯᕗᓪᓕᖅᐹᒥ, ᐃᒪᐃᒻᒪ ᑕᒪᖅᒥ 
ᐋᓐᓂᐊᖅᕕᓕᐊᕐᐸᑦᑐᐃᑦ ᐊᐅᓪᓚᐸᑦᑐᐃᑦ ᓄᓇᕗᒥ ᑐᔪᒻᒥᕕᓕᐊᖅᑐᓄ, ᑕᒫᓂᐊᒐᓗᐊᕐᐸ ᐃᖃᓗᖕᓂ, ᓄᓇᑦᓯᐊᖅᒥ, 
ᐋᕘᑕᒥ ᐅᕝᕙᓗ ᐋᓐᑎᐅᕆᐅᓪᒥ, ᐅᕝᕙᓗ ᒫᓂᑑᐸᒥ, ᐊᐅᓚᑦᓯᓂᖃᕕᒋᔭᕐᑎᖕᓄ ᑐᔪᖅᒥᕕᐅᔪᒧ, ᐅᖃᖅᑎ, 
ᐋᓐᓂᐊᖅᕕᓕᐊᕐᐸᑦᑐᐃᑦ ᐃᑉᐱᒋᔭᐅᓂᖏᓄ, ᐊᑦᑕᓈᕿᑦᑕᐅᓕᓂᖏᓄ ᐊᒻᒪ ᖃᓄᐃᓐᓂᕆᔭᖏᓄᓗ 
ᓯᕗᓪᓕᐅᔾᔭᐅᔭᕆᐊᖃᕐᓱᑎ ᐊᒻᒪ ᖃᐅᔨᒪᔭᐅᒋᐊᓂᖃᕐᐸᑦᓱᑎ. 
 
ᐃᒻᒪᖃ ᐱᑕᖃᓂᖃ ᖃᓄᐃᑦᓯᒪᓂᐅᔪᓂ ᐅᕝᕙᓗ ᖃᓄᐃᑦᓯᒪᓂᖅᓄ ᐃᓗᐊᓂ ᖃᓄᐃᑑᓂᖏᓄ ᐅᕝᕙᓗ 
ᓴᕿᓯᒪᔪᓄ ᖃᓄᐃᒋᐊᕐᑕᐅᓯᒪᓂᑰᖏᑦᑐᓄ ᓇᓪᓕᐊᓄ ᐊᑑᑎᔭᐅᓂᕆᔭᖏᓄ, ᐃᒻᒪᖃᖃᐄ ᐱᓯᒪᒍᒃᑭ 
ᑎᑎᕋᖅᓯᒪᓂᖏᑎᒍ, ᐅᖃᕆᐊᓯᒪᓂᖃᕐᓯᐊᕐᓱᑎ ᐃᒪᐃᑦᓱᓂ, ᐅᓪᓗᕆᔭᖏᓄ ᐊᒻᒪ ᑕᐃᒫᕈᓘᔭᕐᓗ, ᐃᒪᐃᓂᐊᕐᓱᑕ 
ᖃᓄᐃᒋᐊᕐᓗᑕ ᑕᒪᒃᑯᓄᖓ. 
 
ᑕᐃᒪᐃᒧ, ᐅᖃᖅᑎ, ᑕᒪᖅᒥ ᑐᓴᖅᓯᒪᔭᒃᑲᓄ ᐅᓪᓗᒥᒧᓄ ᐊᓪᓚᕕᑦᑎᒍ ᐃᒪᐃᑦᑐᐃᑦ ᑐᓴᐅᒪᔭᕐᑎᒍ ᓈᓚᐅᑎᑎᒍ, 
ᐃᓱᒫᓘᑎᐅᔪᐃ ᓴᕿᑕᐅᔪᐃ ᑐᖏᓕᐊᑕ ᐊᖓᔪᖄᖓᑦᑕ ᕿᑎᖅᒥᐅ ᐃᓄᐃᑦ ᑲᑐᔾᔨᖃᑎᒌᖏᓂ. ᐱᓯᒪᖏᑦᑐᖓ 
ᑐᑭᓯᓯᒍᑎᓄ ᑎᑎᕋᖅᓯᒪᔪᓂ ᐅᕝᕙᓗ ᐅᖄᓚᕕᐅᓚᐅᕐᓯᒪᓇᖓᓗ ᕿᑎᖅᒥᐅ ᐃᓄᐃ ᑲᑐᔾᔨᖃᑎᒌᖏᓂ 
ᐅᖃᕆᐊᕐᓯᒪᔪᓂ ᖃᓄᐃᑑᓂᖏᓄ ᓴᕿᓯᒪᓂᖏᓄ. 
 
ᑕᐃᒪᐃᒧ ᑕᒪᓐᓇ ᐱᓕᕆᔭᐅᒐᓗᐊᕐᓂᖓᓄ, ᑕᐃᑦᓱᒪᓂᒧᓄᓪᓗ, ᐃᒪᐃᒍᒪᓯᒪᑦᓱᑕᓗ ᖃᐅᔨᒃᑲᕈᒪᑦᓱᑎᒍ ᒥᑦᓵᓄ 
ᖃᓄᐃᑑᓯᒪᓂᕆᔭᖏᓄ ᐊᒻᒪ ᕿᒥᖅᕈᓇᓪᓗᒋ ᖃᓄᐃᑐᖃᑲᓂᕐᓂᐊᖁᓇᒋ. ᐅᖃᕆᐊᕈᒪᑦᓱᖓᓗ ᓄᓇᕗᒥᐅᓄ  

ᐃᒪᐃᒻᒪ ᐃᒻᒪᖃ ᖃᓄᐃᑦᑐᖃᓯᖕᓂᖃ ᐊᑑᑎᔭᐅᑦᓱᓂ, ᐃᒻᒪᖃ ᐱᑦᑕᓯᐊᖅᑕᐅᓂᖏᑯᑎ ᐅᕝᕙᓗ 
ᐱᓕᕆᔭᐅᓯᐊᖏᒃᑯᑎ, ᐃᒪᐃᒍᓐᓇᓂᐊᕐᒪᑕ ᐋᔩᖃᑎᒌᓪᓗᒍ ᑐᕋᐃᓐᓇᕐᑐᒥ ᒥᓂᔅᑕᒧ, ᒥᓂᔅᑕᐅᑉ 
ᐃᖃᓇᐃᔭᖅᑎᖁᑎᖏᓄᓪᓗ ᐊᒻᒪ ᐱᓕᕆᓂᐊᕋᑦᑎᒍ, ᖃᐅᔨᒪᒋᐊᕐᓂᐊᖃᕗᑦ ᑕᒪᓐᓇ. 
 
ᐊᒻᒪ ᐅᖃᖅᑎ, ᐃᓚᒋᐊᖅᓯᑲᓂᕈᒪᑦᓱᖓ, ᐃᒪᐃᓂᕆᕙᑕᑎᖕᓄ ᖃᖓᕈᕋᐃᒻᒪ ᖃᖓᐅᓕᕋᐃᒻᒪ ᐱᑕᖃᕐᐸᒻᒪ 
ᐃᓱᒫᓘᑎᓄ ᓴᕿᑕᐅᓯᒪᔪᓄ ᐃᓄᖕᓂ ᓇᔫᑎᕙᑦᑐᓄ ᑐᔪᒻᒥᕕᖕᓄ. ᐃᒪᐃᑑᓇᓂᓗ ᓄᑖᖑᓇᑎ ᐅᕝᕙᓗ 
ᐊᔾᔨᐅᖏᓐᓂᖃᖏᑦᑑᑎᓱᑎ ᑕᐃᒪᐃᒧᓪᓗ ᕿᒥᖅᕈᓇᒍᓐᓇᕐᓱᑎᒍ. 
 
ᓱᓕᒃᑲᓂᕐᑕᐅᖅ ᐃᓚᖏᑦᑕᐅᖅ ᑲᑎᒪᔩᑦ, ᐱᕕᖃᕈᓐᓇᓚᐅᕋᑦᑕ ᖃᐅᔨᓴᖅᓂᒥ ᔭᓗᓇᐃᕝᒥ ᑐᔪᒻᒥᕕᐅᔪᒧ 
ᐊᓂᒍᖅᓯᒪᓕᕐᑐ ᐱᓇᓱᐊᕈᓯᕋᓴᐃᑦ, ᐊᒻᒪᑦᑕᐅᖅ ᐃᖕᒪᑕᒦᑦᑐ ᐱᔾᔪᑎᖓᓗ ᐃᓚᖏ ᐃᓱᒫᓘᑎᐅᓯᒪᓂᖏᓄ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑎᓂ ᐊᐱᖁᑎ. ᐊᕐᕚᓗᒃ. 
 
ᐊᕐᕚᓗᒃ: ᖁᔭᓐᓇᒦᒃ, ᐅᖃᖅᑎ. ᐃᒪᐃᓕᕇᕐᓱᓂ ᑭᖑᓪᓕᖅᐹᒥ ᐃᓚᒋᐊᕈᑎᒥ ᐊᐱᖁᑎ, ᑭᓯᒥ ᖃᑦᓯᒨᓐᓂᕆᔭᖓ 
ᓱᒃᑲᐃᑦᑐᒋᐊᓪᓚ. 
 
>>ᐃᓪᓚᖅᑐᐃᑦ 
 
ᐅᖃᖅᑎ, ᐊᕐᕌᓂ ᑖᓐᓇ ᐃᓱᒫᓘᑎ ᓴᕿᑕᐅᓂᖃᕐᑎᓪᓗᒍ, ᒥᓂᔅᑕ ᐅᖃᓚᐅᕐᓯᒪᑦᓱᓂᓗ ᐃᒪᐃᓯᒪᓂᕋᕐᓯᒪᓂᕋᕐᓱᓂ 
ᓴᖀᓯᒪᓂᕋᕐᓱᓂ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯ ᐃᖃᓇᐃᔭᖅᑎ ᑲᑎᒪᔨᐅᓗᓂ 
ᖃᐅᔨᒪᒋᐊᕐᐸᓂᐊᕐᓱᓂ ᖃᓄᐃᑦᓯᒪᓂᐅᔪᓄ ᐅᕝᕙᓗ ᐱᑦᑕᓯᐊᕐᓯᒪᓂᐅᖏᑦᑐᓄ. 
 
ᑐᑐ ᐸᓯᑦᓯᓚᐅᕐᓱᓂᓗ ᑐᔪᒻᒥᕕᐅᔪᒥ ᐃᒪᐃᑑᓯᒪᔪᓂ ᐆᓇᖅᓯᑲᓂᕐᑎᑕᐅᓯᒪᔪᓂᑦ ᐊᒥᐊᑯᓂᕐᓗᑯᓄ ᓂᕿᓄ, ᓂᖀᑦ 
ᑕᒪᒃᑯᐊᕈᓘᔭᐃᓪᓗ, ᑕᐃᒪᐃᑐᒐᓚᐃᑦ. ᑐᓴᕋᒥ ᖃᓄᐃᑑᓯᒪᓂᕐᓄ, ᐱᓕᕆᕕᐅᔪᕐᓗ ᐅᖄᓚᓂᕋᑎ ᐅᐃᓂᐹᐄᒧ ᐊᒻᒪ 
ᖃᐅᔨᒋᐊᕐᓱᑎ ᖃᓄᐃᑑᓯᒪᓂᕐᓄ ᑐᑭᓯᓇᓱᐊᖄᓯᒪᓇᑎᓪᓗ ᑭᑎᖅᒥᐅ ᐃᓄᐃᑦ ᑲᑐᔾᔨᖃᑎᒌᖏᓄ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓱᒫᓘᑎᐅᓯᒪᔪᐃ ᓴᕿᑕᐅᓯᒪᓂᑯᐃᑦ ᒫᓐᓇᓂᓴᒐᓚᐃᑦ 
ᑲᑎᒪᕕᖕᒥ ᐃᓕᖓᓂᖃᕐᑐᐃᑦ ᐅᐃᓂᐹᐄᑉ ᑐᔪᖅᒥᕕᖓᓐᓄ ᑐᕌᖓᓪᓗᑎ, ᐃᒪᐃᑑᔪᑦᓱᑎ, ᒪᑲᓚᐃᓐ, 
ᓴᕿᑎᑦᓯᓯᒪᓪᓗᓂ ᐃᓱᒫᓘᑎᒥ ᐆᑦᑑᑎᒋᓗᒋ ᖁᐱᕈᐃᑦ ᐅᕝᕙᓗ ᐊᕕᖓᐃᑦ ᓇᔫᑎᓯᒪᓂᑯᐃᑦ ᐃᓪᓘᔪᒥ. 
 
ᐅᖃᖅᑎ, ᑕᒪᒃᑯᐊ ᐃᓱᒫᓘᑎᐅᓯᒪᓪᓗᑎᓗ ᐋᖓᔮᓐᓇᖅᑐᓄ ᐱᓕᕆᓂᐅᔪᐃ ᐃᒪᐃᑑᓯᒪᓂᑰᔪᑦ 
ᐊᑑᑎᓯᒪᔭᐅᓂᑰᓪᓗᑎ ᓴᓂᐊᐱᐊᓂ ᐃᓪᓘᔫᑉ. ᐱᑕᖃᕐᓯᒪᑦᓱᓂ ᐃᓱᒫᓘᑎᐅᔪᓄ ᐃᓚᖏ ᐃᒥᐊᓗᖕᒧ ᐊᒻᒪ 
ᑕᐃᒫᕈᓘᔭᕐᓗ. ᐅᖃᖅᑏ, ᖃᓄᐃᓂᕆᔭᐅᓯᒪᓂᕋᕐᑕᐅᔪᑦ ᐅᕝᕙᓗ ᑐᑭᓯᒍᑎᓄᓪᓗ ᓈᓚᐅᑎᑰᕈᑎᒥᓃᑦ 
ᐱᓇᓱᐊᕈᓯᐅᔪᔪᒥ, ᓱᓕᒃᑲᓐᓂᖅ, ᐱᓕᑕᐅᓚᐅᕐᓯᒪᖏᑦᑐᖓ ᖃᓄᐃᓐᓂᕆᔭᖏᓄ ᑕᒪᒃᑯᓄᖓ ᓱᓕ. 
 
ᑕᐃᒪᖓ ᑐᓴᕋᐃᒐᒪ ᓈᓚᐅᑎᒃᑯ ᐅᖃᖅᑏ, ᖃᐅᔨᒪᒋᐊᕐᓗᒍ ᐊᒻᒪ ᐃᓱᒪᒋᕕᖃᕆᐊᕐᓗᒍ. ᐃᒪᐃᓕᒍᓐᓇᕐᓱᖓᓗ 
ᐃᓕᖕᓄ ᐱᑕᖃᕐᓯᒪᓪᓗᓂ ᐱᓕᕆᓂᐅᔪᒥ ᑭᒡᒐᑐᖅᓱᑎ ᐱᓕᕆᕕᒋᔭᐃᑦ ᐃᓕᖓᓂᐊᕐᑐᐃᑦ ᐅᐃᓂᐹᐄᑉ 
ᑐᔪᖅᒥᕕᖁᑎᐊᓄ. 
 
ᑲᑎᒪᔨ ᓱᓕᔪᖅ, ᐱᑕᖃᕐᑐᑦᓴᐅᒻᒪ ᐃᖃᓇᐃᔭᖅᑎᓂ ᐱᓕᕆᔪᓂ ᒐᕙᒪᑯᓄ ᐱᓕᕆᔭᖃᕐᑐᓂ ᑕᒪᑐᒧᖓ ᑐᔪᖅᒥᕕᖕᒧ. 
ᐅᔾᔨᖅᓱᕐᑐᒍ ᐃᓚᖏᓄ ᖃᓄᐃᑑᓯᒪᓂᐅᔪᓄ ᓴᕿᐸᑦᑐᓄ. ᐱᓗᖃᖅᑐᒥ ᐊᐱᖁᑎᐅᑦᓯᒪᑦᓱᓂ ᑲᑎᒪᔨᒧ ᐃᒻᒪᖃ  

ᖃᐅᔨᒃᑲᕐᑕᐅᒍᓇᕐᒪᖔᕐᒪ ᐅᕝᕙᓗ ᐃᒻᒪᖃ ᐱᓕᑕᐅᓯᒪᓂᑰᒻᒪᖔᕐᒪ ᓇᓪᓕᐊᓄ ᑐᑭᓯᒍᑎᓄ ᑐᕋᐃᓐᓇᕐᓯᒪᔪᓂ 
ᑭᑎᖅᒥᐅ ᐃᓄᐃᑦ ᑲᑐᔾᔨᑎᖃᑎᒌᖏᓂ ᐅᕝᕙᓗ ᑐᖏᓕᖓᓂ ᐊᖓᔪᖄᖓᑦᑕ. 
 
ᑭᐅᖃᐅᑦᓱᖓᓗ ᐱᓚᐅᕐᓯᒪᖏᒋᐊᒧ. ᐃᒪᐃᓕᖃᐅᑦᓱᖓᓗ ᓯᕗᓪᓕᕐᒥ, ᐱᕕᖃᑎᑦᓯᒍᓐᓇᕐᓱᖓᓗ ᐃᒪᐃᓂᐊᕐᓱᖓ 
ᖃᐅᔨᓴᖅᓂᖃᕐᓗᑎ ᑕᐃᒃᑯᓄᖓ ᖃᓄᐃᑑᓯᒪᓂᑰᔪᓄ ᐊᒻᒪ ᐱᓕᕆᓂᖃᕐᓗᑎ ᖃᐅᔨᓴᖅᓂᒥ ᐃᓗᐊᓂ 
ᖃᓄᐃᑦᑑᓯᒪᓂᐅᔪᓂ ᐊᒻᒪ ᖃᓄᐃᓯᒪᓂᕆᔭᐅᔪᓄ ᐃᓱᒪᒋᕕᒋᔭᖃᕐᕕᒋᓗᒋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. ᐅᖃᒃᑯ ᐊᐱᖁᑎᑦᓴᐃᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᐃᖅᑭᑦᑐᖅ. 
 
ᐊᐱᖅᑯᑦ 357–1(6): ᒪᓕᑦᑕᐅᔭᕆᐊᓖᑦ ᐊᒻᒪᓗ ᐱᔨᑦᑎᕋᕐᓃᑦ ᐊᓄᓪᓚᔅᓯᐊᖑᔪᓄᑦ ᓄᓇᓕᓐᓂ 
 
ᐃᖅᑭᑦᑐᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᐅᓇᖃᐃ ᑭᐅᓇᓱᓐᓂᐊᕐᒥᔭᖓ. ᐅᖃᖅᑏ, ᐊᑲᐅᖏᓕᐅᕈᑎᐅᔪᖅ 
ᓴᖅᑭᖃᑦᑕᑐᐃᓐᓇᕐᒪᑦ ᐃᖅᑲᖅᑐᐃᕕᓕᕆᔨᒃᑯᑎᒍᑦ ᐊᒻᒪ ᐋᖅᑭᒐᓱᐊᕆᐊᖃᕋᑦᑎᒍ ᐊᑲᐅᖏᓕᐅᕈᑕᐅᔪᑦ 
ᓴᖅᑭᐸᓪᓕᐊᔪᑦ. 
 
ᑖᒃᑯᐊ ᐊᑲᐅᖏᓕᐅᕈᑕᐅᔪᑦ ᓴᖅᑭᓚᐃᖅᓯᒪᔪᑦ ᒐᕙᒪᕈᓚᐅᖅᑎᓐᓇᑕ ᐊᒻᒪ ᒫᓐᓇᒧ ᐊᑲᐅᖏᓕᐅᕈᑕᐅᕙᑦᑐᓂ, 
ᑭᓯᐊᓂᓕ ᑕᒫᓂ ᓄᓇᔪᒻᒥ ᑲᒪᒋᔭᕆᐊᖃᕋᑦᑎᒍ. ᐊᐱᖅᑯᑎᖃᓂᐊᕋᒪ ᒥᓂᔅᑕᐅᔪᒧ ᑕᒪᑐᒪ ᒥᒃᓵᓄ. 
 
ᐊᑲᐅᖏᓕᐅᕈᑕᐅᓯᒪᔪᖅ, ᑕᑯᒋᐊᕐᓗᒍ 1997, 1998ᒥᖃᐃ, ᐃᓅᔪᑦ ᐃᖅᑲᖅᑐᕋᓴᐅᓯᒪᔪ ᓄᓇᓕᐅᔪᓂ, ᖃᓄᖅ 
ᐊᑐᓲᖑᕙᑦ ᐊᐅᓪᓚᖅᑎᑕᐅᔭᕋᐃᒻᒪᑕ ᓄᓇᓕᐅᔪᒥ ᐊᓯᐊᓄ ᓄᓇᓕᐅᔪᒧ ᐃᑲᔪᖅᑕᐅᕕᒻᒨᕈᓐᓇᕐᓇᑎ? 
 
ᐊᒥᓲᓂᖅᓴᐅᔪᑦ ᐃᓄᐃᑦ ᐊᐅᓪᓚᖅᑎᑕᐅᕙᓕᕐᒪᑕ ᓴᓂᕋᔭᒃᒧ, ᐊᓯᖏᓐᓄᓗᑦᑕᐅᖃᐃ ᓄᓇᓕᐅᔪᓄ. 
ᐊᐅᓪᓚᖅᑎᑕᐅᔭᕋᐃᒻᒪᑕ ᓯᓚᑖᓄ, ᐱᓗᐊᖅᑐᒥ ᓄᓇᓕᕋᓛᓄ, ᖃᓄᖅ ᐊᑐᓲᖑᕙᑦ? ᓂᐅᔭᐅᑐᐃᓐᓇᖅᑐᔮᖅᐸᒻᒪᑕ 
ᐊᒻᒪ ᖃᓄᐃᓕᔭᐅᓐᓇᑎ. 
 
ᐊᑕᐅᓯᕐᒥ ᖃᐅᔨᒪᒻᒥᒐᒪ ᐃᓅᔪᖅ ᐃᓚᖏᓐᓃᒋᐊᖃᓚᐅᕋᓗᐊᕐᒪᑦ ᐊᓂᑎᑕᐅᑐᐃᓐᓇᓚᐅᕐᒪᑦ ᐊᒻᒪ 
ᓇᒦᕕᒃᓴᖃᕈᓐᓃᖅᑐᓂ ᐊᒻᒪ ᑕᑯᓚᐅᕋᒃᑯ ᓂᐅᕕᕐᕕᒻᒥ, ᐃᓚᖃᕋᓗᐊᖅᑐᓂ ᓄᓇᓕᐅᔪᒥ. ᑕᐃᒪᓐᓇᐃᑦᑐᒐᓚᐅᔪᑦ 
ᐸᕐᓇᑕᐅᓯᒪᑦᑎᐊᕆᐊᖃᕐᒪᑕ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᓕᒐᓕᕆᔨᒃᑯᓐᓂ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᑦᑐᒥ ᑐᓴᕆᐅᖅᑐᖓ. ᑕᐃᒪᐃᑦᑐᒥ 
ᑐᓴᓚᐅᖅᓯᒪᖏᑦᑐᖓ ᐊᒻᒪ ᑕᒪᓐᓇ ᒪᓕᑦᑕᐅᖁᖏᑕᕋ ᓇᒥᑐᐃᓐᓇᖅ ᓄᓇᕗᒻᒥ. ᐊᑐᐊᒐᑕᖃᖅᐳᖅ 
ᒪᓕᒐᖅᑕᖃᖅᑐᓂᓗ ᐊᑐᖅᑕᐅᓲᓂ ᐃᓄᒻᒥ ᐊᐅᓪᓚᖅᑎᑕᐅᓂᐊᖅᑐᒥ ᐊᓯᐊᓄ ᓄᓇᓕᐅᔪᒧ. 
 
ᐃᓪᓗᖃᖅᑎᑕᐅᔪᑦ ᐊᖏᕋᕆᔭᐅᔪᓂ ᐊᒻᒪ ᓯᕗᓂᐊᒍᑦ, ᖃᐅᔨᓴᖅᑖᖅᖃᐅᓲᑦ ᐊᖏᕋᕆᔭᐅᔪᑦ ᐊᒻᒪ ᐊᐅᓚᓂᕆᔭᖏ. 
ᑕᐃᒪᐃᑉᐸᑦᑐᑦ ᐊᐅᓪᓚᖅᑎᑕᐅᓚᐅᖅᑎᓐᓇᒍ. ᑕᐃᒪᐃᑦᑐᒥ ᑕᑯᔪᒪᖏᑎᐊᖅᑐᖓ ᐊᒻᒪ ᑐᓴᕋᐃᒐᑦᑕ  

ᐊᑲᐅᖏᓕᐅᕈᑎᐅᔪᓂ, ᑕᑯᓂᐊᖅᐸᑦᑕᕗᑦ ᐋᖅᑭᒋᐊᖃᕋᐃᒻᒪᑕ ᐋᖅᑭᒋᐊᐸᑦᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᓯᕗᓪᓕᐹᑦᑎᐊᕐᒥᑦ ᑐᓴᕆᐅᕆᕙᕋ ᐅᖃᐅᓯᐅᔪᖅ 
ᐊᒻᒪᓗ ᑕᑯᒍᒪᓐᖏᓚᖓ ᐊᓄᓪᓚᓯᔅᓯᐊᖑᔪᓂᑦ ᑕᐃᒫᒃ ᑲᒪᒋᔭᐅᔪᓂᑦ. 
 
ᑲᒪᒋᔭᐅᑦᑎᐊᕆᐊᖃᕐᖓᑕ ᐱᔪᓐᓇᐅᑎᖃᕐᖓᑕ. ᑐᓴᓚᐅᖅᓯᒪᓐᖏᒃᑲᓗᐊᖅᑐᖓ ᐊᑲᐅᔅᓯᖏᓐᓂᐅᔪᓂᑦ 
ᐅᖃᐅᓯᕆᔭᐅᔪᒥᑦ, ᑭᓯᐊᓂᑦᑕᐅᖅ ᑕᑯᔪᒪᒋᕗᖓ ᐋᖅᑭᒋᐊᖅᑕᐅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ (ᑐᓵᔨᑎᒍᑦ):ᖁᔭᓐᓇᒦᒃ. ᑭᖑᓕᖅᐹᖅ ᐅᖃᐅᓯᒃᓴᐃᑦ, ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᓗᐊᕆᕗᖓ ᐅᐊᑦᑎᐊᕈ. ᑖᓐᓇ ᑕᐃᒪᐃᓚᐅᕐᒪᑦ ᐊᒻᒪ 
ᖁᐊᖅᓵᓇᖅᑐᖅ ᒐᕙᒪᒃᑯᑦ ᖃᐅᔨᒪᖏᒻᒪᑕ ᑖᓱᒥᖓ. ᑕᒪᓐᓇ ᐊᕐᕋᒍᓂ ᐊᒥᓱᓂ ᑕᐃᒪᐃᓕᖅᑐᖅ. ᐅᐱᓐᓇᕋᓂᐅᔪᖅ 
ᐃᓄᐃᑦ ᐅᑕᖅᑭᑎᐊᖅᑐᑎ ᐋᖅᑭᑦᓯᓇᓱᐊᖅᓯᒪᔪᑦ ᑭᓯᐊᓂᓕ ᓄᓇᓕᐅᔪᑦ ᑕᐃᒪᐃᑉᓯᒪᕗᑦ ᐊᒻᒪ ᐃᓚᖏᑦ 
ᑲᒪᒋᔭᐅᓯᒪᖏᑦᑐᑦ. 
 
ᐊᐅᓪᓚᑎᑦᑎᓂᐊᕈᕕ ᔨᐊᓗᓇᐃᒧ ᐅᕝᕙᓘᓐᓃᑦ ᐋᑐᕚᒧ, ᖃᓄᑎᒋ ᐅᐊᑦᑎᔭᐅᓂᐊᖅᐸ ᑎᒍᔭᐅᓯᒪᔪᖅ? ᑕᒪᓐᓇ 
ᐅᖃᐅᓯᕆᓇᓱᐊᖅᑕᕋ, ᐊᕐᕋᒍᓂ ᐊᒥᓱᓂ ᑕᑯᓴᐅᓕᖅᑐᖅ, ᐊᒻᒪ ᓯᕗᓪᓕᖅᐹᒥ ᒐᕙᒪᒃᑯ ᑐᓴᕆᐅᖅᑐᑎ? 
 
ᐊᑲᐅᖏᓕᐅᕈᑕᐅᔪᑦ ᖃᓄᐃᑦᑐᑐᐃᓐᓇᐃᑦ ᓴᖅᑭᐸᓪᓕᐊᔪᑦ, ᐱᓗᐊᖅᑐᒥ ᑎᒍᔭᐅᒪᕕᒃᓴᖃᖅᑎᓐᓇᒍ. 
ᐅᖃᖅᑲᐅᒋᕗᖓ, ᑖᓐᓇ ᑕᐃᒪᐃᔅᓯᒪᒻᒪ, ᐅᓪᓗᒥ ᑕᐃᒪᐃᓘᖅᑐᓂ ᑕᐃᒪᐃᓘᖏᓇᓂᐊᖅᑐᓂᓗ. 
 
ᐅᖃᖅᑏ, ᑐᓴᓚᐅᕋᒪ ᒥᓂᔅᑕᐅᔪᖅ ᕿᒥᕈᓂᐊᕐᓂᕋᖅᑐᓂ, ᐃᒻᒪᖃᖃᐃ ᐱᒋᐊᕈᓐᓇᖅᑐᖅ ᓴᓂᕋᔭᖕᒥ ᑕᐃᒪᐃᑕᐅᔪᑦ 
ᖃᑦᑎᐅᒻᒪᖔᑕ ᐊᒻᒪ ᐅᓪᓗᒥ ᖃᓄᐃᓕᖓᓕᕐᒪᖔᖅ? 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᑭᑦᑐᖅ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᑕᒪᑐᒥᖓ ᑐᓴᓚᐅᖅᓯᒪᖏᑦᑐᖓ. ᑕᒪᑐᒪ 
ᐊᐅᓚᓂᕆᔭᖓᓂ ᖃᐅᔨᒋᐊᕈᓐᓇᖅᑐᒍ ᐊᒻᒪ ᐅᐊᑦᑎᐊᕈᒃᑲᓐᓂ ᐅᑎᖅᕕᒋᓗᒍ ᐃᓇᒋᔭᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ):ᖁᔭᓐᓇᒦᒃ, ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖃᓄᐃᓕᖓᕙ ᐃᖅᑲᑐᖅᑕᐅᔭᕆᐊᓖᑦ ᑎᒍᔭᐅᓯᒪᔪᑦ? ᖃᓄᖅ ᓄᓇᓕᐅᑉ ᐊᓯᖏᓐᓄ 
ᐊᐅᓪᓚᕆᐊᖃᖃᑦᑕᖅᐸᑦ? 
 
ᐅᖃᖅᑎ (ᑐᓵᔨᑎᒍᑦ):ᖁᔭᓐᓇᒦᒃ ᐃᖅᑭᑦᑐᖅ. ᒥᓂᔅᑕ ᐃᖅᑲᖅᑐᐃᕕᓕᕆᓂᕐᒧ. ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖃᐃᔨᓴᖃᑦᑕᖅᑕᕗ ᐃᓄᐃᑦ, ᐊᖏᕋᕆᔭᐅᔪᑦ ᓇᔪᕐᓂᐊᖅᑕᖓᓂ ᐊᒻᒪ ᓇᒥ 
ᐃᑲᔪᖅᑕᐅᒍᒪᓯᒪᒻᒪᖔᑕ, ᐊᑐᕋᓱᐊᕐᐸᑦᑕᕗ ᐱᒍᒪᓯᒪᔭᖏᓐᓂ ᐱᓗᐊᖅᑐᒥ ᒪᓕᒐᐃᑦ ᐊᓱᖅᑕᐅᒋᐊᖃᖅᑎᓪᓗᒋ. 
 
ᐃᓕᓐᓂᐊᑎᑦᑎᕙᒻᒥᔪᒍᑦ ᐊᒻᒪ ᐅᖃᐅᔭᐅᔭᕋᐃᒐᑦᑕ ᐊᑲᐅᖏᓕᐅᕈᑕᐅᔪᓂ, ᕿᒥᕈᖃᑦᑕᖅᑐᒍ ᐊᐅᓚᓂᕆᔭᖏᓐᓂ 
ᐊᒻᒪ ᒪᑐᓪᓗᒋ ᐊᓯᒃᓴᖃᕈᓐᓃᕋᐃᒻᒪᑕ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᐃᖅᑭᑦᑐᖅ. 

ᐃᖅᑭᑦᑐᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᓯᕗᓕᖅᑎᐅᔪᖅ ᐅᖃᖅᑲᐅᒪᑦ ᕿᒥᕈᖃᑦᑕᕐᓂᕋᖅᑐᓂ 
ᓇᒦᕕᒋᓂᐊᖅᑕᖏᓐᓂ. ᐱᔪᑎᖃᓗᐊᖅᑐᑦ ᐃᓄᒻᒥ, ᐊᑎᕐᓂ ᐅᖃᒃᔮᖏᑦᑐᖓ ᐅᕙᓂ, ᑭᓯᐊᓂᓕ ᑖᓐᓇ ᐃᓅᔪᖅ 
ᓇᔪᖅᓯᕈᒪᓚᐅᖅᑐᖅ ᕿᑐᖓᖏᓐᓂ ᐊᒻᒪ ᓇᔪᖅᓯᖅᑎᑕᐅᔪᓐᓇᓚᐅᖅᑐᓂ. 
 
ᑕᕙ ᑕᐃᓐᓇᑎᒋ ᐃᑉᐱᒍᓱᑦᑎᐊᖏᑦᑐᑎᒍ, ᐃᓅᔪᖅ ᖃᐅᔨᔭᐅᓚᐅᖅᑐᖅ ᓱᕈᓰᑦ ᓴᓂᐊᓃᒋᐊᖃᕐᓂᖏᑦᑐᖅ 
ᐊᕐᕌᒍᓕᖅᓂ 14 ᐊᑖᓂ. ᐃᓄᑑᖃᑎᖃᕆᐊᖃᓚᐅᖏᑦᑐᖅ ᓱᕈᓯᕐᓂ. ᑕᕙ ᑕᐃᒪᓐᓇᑎᒋ ᑲᑉᐱᐊᓇᖅᓯᒪᔪᖅ. 
ᓯᕗᓕᖅᑎᐅᔪᖅ ᑕᐃᒫᒃ ᐅᖃᖅᑲ ᐊᖏᕋᒦᑎᑕᐅᓂᖏᓐᓄ? ᖁᔭᓐᓇᒦᒃ, ᐅᖃᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ):ᖁᔭᓐᓇᒦᒃ ᑕᐃᒪᓐᓇ ᐅᖃᐅᔭᐅᔭᕋᐃᒐᑦᑕ ᑕᐃᒪᐃᑦᑐᓂ ᖃᓄᐃᑕᐅᔪᓂ ᐊᒻᒪ 
ᐊᑲᐅᖏᓕᐅᕈᑕᐅᔪᓂ, ᐱᒋᐊᕈᓐᓇᓕᖅᐸᕗ ᕿᒥᕈᓂᐅᔪᑦ ᐊᒻᒪ ᖃᓄᑐᐃᓐᓇᖅ ᖃᒧᐃᓕᔪᖃᓂᕐᐸᑦ, 
ᐋᖅᑭᒋᐊᕈᓐᓇᖅᐸᕗ ᐊᑲᐅᖏᓕᐅᕈᑎᐅᔪᑦ. 
 
ᐱᔪᑎᒋᓪᓗᒍ ᑖᓐᓇ ᖃᓄᐃᓕᖓᓂᐅᔪᖅ ᐃᓚᒋᔭᐅᔫᑉ ᐅᖃᐅᓯᕆᔭᖓ ᑐᓴᓚᐅᖅᓯᒪᖏᑕᕋ ᐊᒻᒪ ᖁᔭᒋᔭᕋ 
ᐃᓚᐱᔭᐅᔪᖅ ᐅᕙᓐᓄ ᓇᓗᓇᐃᖅᓯᒻᒪ. ᐅᖃᐅᔭᐅᔭᕋᐃᒐᒪᑭᓯᐊᓂ ᑕᐃᒪᐃᑦᑐᓂ ᐊᑲᐅᖏᓕᐅᕈᑕᐅᔪᓂ 
ᐋᖅᑭᒍᑎᒃᓴᓂ ᕿᓂᕈᓐᓇᖅᑐᖓ. 
 
ᐅᕙᖓ ᑐᓴᖅᑕᖏᓐᓂ, ᑖᓐᓇ ᑕᐃᒪᐃᓐᓂᕐᖓᑦ ᐊᕐᕌᒍᓂ ᐊᒥᓲᓕᖅᑐᓂ, ᐃᒻᒪᖃᖃᐃ ᐃᓚᒋᔭᐅᔪᖅ ᓯᕗᓂᐊᒍ 
ᓇᓗᓇᐃᖅᓯᓐᓂᕈᓂ, ᑲᒪᒋᔪᓐᓇᑲᓴᑦᑕᕗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ, ᐃᓚᒋᔭᐅᔪᖅ ᐃᖃᓗᐃᑦ ᕿᑎᐊᓄ, ᑑᑑ. 
 
ᐊᐱᖅᑯᑦ 358–1(6): ᐅᖅᑰᓴᐅᑎᓯᐅᑦ ᐅᖅᓱᐊᓗᒻᒧᑦ ᐃᓱᒫᓘᑎᑦ ᑐᓴᒐᒃᓴᐃᓪᓗ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐊᐱᖅᑯᑎᒋᔭᕋ ᒥᓂᔅᑕᐅᔪᖅ ᐅᖅᓱᐊᓗᓕᕆᓂᕐᒧ. ᐅᖃᖅᑏ, 
ᒫᓐᓇᕈᓘᓚᐅᖅᑐᖅ ᐊᒻᒪ ᒥᓂᔅᑕ ᐃᖕ ᓇᓗᓇᐃᖅᓯᖃᐅᒪᑦ ᒫᓐᓇᕈᓗᒃ ᑲᑎᒪᕕᐅᔪᒥ ᐱᔭᕇᖅᐸᓪᓕᐊᓕᕐᒪᑕ 
ᑮᓇᐅᔭᖅᑖᑎᑦᑎᓂᐅᔪᒥ ᒑᓵᓖᒧ ᐱᐅᖏᓐᓂᖓᓄ ᐱᔾᔪᑎᐅᔪᖅ ᓄᓇᕗᓕᒫᒥ. 
 
ᐊᒻᒪ, ᐱᓇᓱᐊᕈᓰᓐᓂ ᒪᕐᕉᓕᖅᑑᓐᓂ ᐅᕝᕙᓘᓐᓃᑦ ᐱᕙᓪᓕᐊᔪᓕᕆᔨᓂ ᐅᓂᒃᑳᖑᕙᑦᑐᑦ ᐅᖅᓱᐊᓗ 
ᐱᐅᖏᓐᓂᕋᖅᑕᐅᔪᖅ ᓄᓇᓕᓐᓂ, ᐊᐱᕆᔪᒪᔭᕋ ᒥᓂᔅᑕ: ᐱᓕᕆᕕᒋᔭᖓ ᕿᒥᕈᓯᒪᕙ ᐅᓂᒃᑳᓕᐊᖑᓯᒪᔪᓂ ᐊᒻᒪ 
ᐃᓱᒫᓗᓇᕐᒪᖔᖅ ᐅᖅᓱᐊᓗᒻᒧ ᐱᕝᔪᑎᐅᔪᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ):ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ ᓴᓇᔪᓕᕆᔨᒃᑯᓐᓂ, ᒥᓂᔅᑕ ᑲᑦᑐᒃ. 
 
ᒥᓂᔅᑕ ᑲᑦᑐᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᐅᔪᖅ, ᐊᑕᐅᓯᐅᔪᖅ ᓄᓇᓕᐅᔪᖅ 
ᓇᓗᓇᐃᖅᓯᓯᒪᔪᖅ ᐅᖅᓱᐊᓗᑲᒻᒪᐅᓂᕋᐃᓪᓗᓂ ᐊᒻᒪ ᐊᐱᖅᑯᑎᖃᓚᐅᖅᑐᑎ ᐅᖅᓱᐊᓗᖓᓂ ᐊᑕᐅᓯᑑᒻᒪᑦ 
ᓄᓇᓕᐅᔪᖅ ᓇᓗᓇᐃᖅᓯᓯᒪᔪᖅ ᑕᐃᒪᐃᓐᓂᖓᓂ. 

ᒫᓐᓇᐅᔪᒥ, ᖃᐅᔨᒪᓪᓚᕆᖏᑦᑐᒍ ᐊᑲᐅᖏᓕᐅᕈᑕᐅᔪᒥ ᐅᖅᓱᐊᓗᒻᒥ. ᐊᑕᐅᓯᑐᐊᖑᓯᒪᒻᒪᑦ ᓄᓇᓕᐅᔪᖅ. 
ᑕᐃᒪᐃᓐᓂᖓᓄ ᑭᐅᓪᓚᕆᒍᓐᓇᖏᒃᑭᒃᑭᑦ ᖃᓄᖅ ᐱᕝᔪᑎᖃᕐᒪᖔᑕ, ᐅᖅᓱᐊᓗᒃ ᐱᐅᖏᒻᒪᖔᖅ, ᑭᓯᐊᓂᓕ 
ᒫᓐᓇᐅᔪᒥ, ᖃᐅᔨᓴᖅᑕᐅᕙᓪᓕᐊᔪᑦ. 
 
ᒪᓕᒐᓕᐅᖅᑎᐅᖃᑎᒐ, ᐃᒃᑲᕐᕆᐊᓗᒃ, ᐊᐱᕆᖅᑲᐅᒻᒪᑦ, ᑕᒪᒃᑯᐊ ᓄᓇᓕᐅᔪᑦ ᐃᓱᒪᓗᒍᑎᖃᕐᒪᑕ 
ᐅᖅᑯᓴᐅᑎᓯᐅᑎᒥᒃ ᐅᖅᓱᐊᓗᒻᒥᒃ. ᐊᑎ ᑕᒪᓐᓇ ᐅᕙᑦᑎᓐᓄᑦ ᐅᖃᐅᓯᕆᓛᖅᐸᑦ. 
 
ᐅᖃᐅᑎᖅᑲᐅᒻᒥᒐᒃᑯᑦ ᐃᒃᑲᕐᕆᐊᓗᒃ, ᑐᓴᑐᐊᕈᕕᑦ ᐅᖃᐅᓯᕆᓛᖅᐸᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᓱᖅᑯᐃᒋᔭᕋ ᒥᓂᔅᑕᐅᑉ ᑭᐅᔾᔪᑎᒋᖅᑲᐅᔭᖓ ᐃᒃᑲᕐᕆᐊᓘᑉ 
ᐊᐱᖅᑯᑎᒋᖅᑲᐅᔭᖓᓄᑦ. 
 
ᑕᐃᒪᓕᖃᐃ ᐃᓱᒪᒋᓪᓗᒋᑦ ᒐᕙᒪᒃᑯᑦ ᓇᓗᓇᖅᑐᒥᓕᓚᐅᕐᒪᑕ ᒑᓴᓕᕐᓗᓂᕐᒧᑦ, ᑕᒪᓐᓇ ᓴᖅᑭᐸᓪᓕᐊᑎᓪᓗᒍ, ᑖᒃᑯᐊ 
ᐱᓕᕆᕕᐅᔪᖅ ᕿᒥᕐᕈᓇᓱᐊᖅᐸ ᑕᒪᒃᓱᒧᖓ ᐅᕝᕙᓘᓐᓃᑦ ᐅᑕᖅᑭᑐᐃᓐᓇᕐᓂᐊᖅᐸᑦ ᐊᑲᕐᓴᖏᑦᑐᓂᒃ 
ᓇᓚᑐᐃᓐᓇᕐᒥᓗᑎᒃ ᑕᒪᒃᑯᓄᖓ ᐊᑲᐅᓐᖏᓕᐅᕈᑎᖃᖅᑐᓄᑦ ᐅᖅᓱᐊᓗᓪᓗᒻᒧᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᔪᖅ ᑭᓐᖓᕐᓄᑦ ᐅᕙᓐᓂᒃ ᐅᖃᐅᑦᔨᓯᒪᔪᖅ 
ᑕᒪᓐᓇ ᖃᐅᔨᓴᖅᑕᐅᕙᓪᓕᐊᕐᒪᑦ ᐅᖅᑯᓴᐅᑎᓯᐅᑕᐅᔪᖅ ᐅᖅᓱᐊᓗᒃ. 
 
ᐱᓕᕆᕕᒋᔭᕗᑦ ᐊᒃᓱᕈᑦᑎᐊᕋᓱᐊᖅᑐᑦ ᑕᒪᒃᑯᐊ ᐅᓂᒃᑳᖓᔪᑦ ᕿᒥᕐᕆᓂᐊᕐᓗᒋᑦ ᐱᑕᖃᑦᑕᕐᓯᒪᕙᒍᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑕᐃᒪᓕ ᐅᖃᖅᑎ ᐃᓱᒪᔪᓐᓇᖅᑐᖓ ᑐᑭᓯᓪᓗᖓ ᒥᓂᔅᑕᐅᔪᖅ ᐅᖃᕐᒪᑦ 
ᐃᒃᓯᕙᑐᐃᓐᓇᖅᑐᑦ ᐊᒻᒪᓗ ᐅᑕᖅᑭᑐᐃᓐᓇᕐᒪᑕ, ᑐᑭᓯᓯᒪᔪᖓ ᑕᐃᒃᑯᐊ ᑭᓐᖓᕐᓂᑦ ᖃᐅᔨᓴᖅᑕᐅᑎᑦᑎᒻᒪᑕ 
ᐅᖅᑯᓴᐅᑎᓯᐅᑎᖓᓄᑦ ᐅᖅᓱᐊᓗᒧᑦ ᑭᓯᐊᓂᓕ ᑖᒃᑯᐊ ᐱᓕᕆᕕᐅᔪᑦ ᖃᓄᐃᓕᒐᓱᐊᓐᖏᒻᒪᑕ 
ᐅᑕᖅᑭᑐᐃᓐᓇᖅᑐᑎᒃ ᖃᐅᔨᔭᐅᔪᓂᑦ ᓄᓇᓕᓐᓂ ᑕᐃᒃᑯᓂᖓ ᐃᓱᒪᓗᒍᑎᖃᖅᑐᓂᒃ ᐊᒻᒪᓗ ᒫᓐᓇᐅᔪᖅ 
ᖃᓄᐃᓕᐅᕋᓱᐊᕋᑎᒃ ᐊᑲᐅᓐᖏᓕᐅᕈᑕᐅᑐᐃᓐᓇᕆᐊᖃᖅᑐᒥᒃ. ᑕᐃᒪᐃᓕᐅᖅᑐᕐᖑᓈ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᒪᐃᓕᓇᓱᐊᖅᑐᖓ ᓱᓕ ᖃᐅᔨᓴᖅᑕᐅᓯᒪᔪᓂ 
ᖃᓄᐃᓕᖓᒻᒪᖔᑕ ᐱᓯᒪᓐᖏᓐᓇᑦᑕ ᑕᐅᕙᓐᖓ ᑭᓐᖓᕐᓂᑦ. 
 
ᖃᓄᐃᓕᓪᓚᕆᒍᓐᓇᖏᑦᑐᒍᑦ ᑭᓯᐊᓂᓕ ᖃᐅᔨᓴᖅᑕᐅᓂᐅᔪᓂ ᖃᐅᔨᓯᒪᓕᕈᑦᑕ. ᑕᒪᓐᓇ ᑲᒪᒋᓛᖅᑕᕗᑦ 
ᖃᐅᔨᓯᒪᓕᕈᑦᑕ ᐊᑲᐅᓐᖏᓕᐅᕈᑎᖃᕐᒪᖔᖅ ᐅᖅᑯᓴᐅᑎᓯᐅᑕᐅᔪᖅ ᐅᖅᓱᐊᓗᒃ. 

ᑕᐃᒪᓕ ᒫᓐᓇᐅᔪᖅ ᖃᐅᔨᓴᖅᑕᐅᓂᐅᔪᓂᒃ ᐅᑕᖅᑭᒐᑦᑕ. ᖃᓄᐃᓕᒋᐊᕈᓐᓇᕐᓯᓚᖅᑕᕗᑦ ᖃᐅᔨᓯᒪᓕᕈᑦᑕ ᖃᓄᖅ 
ᐊᑲᐅᓐᖏᔾᔪᑎᖃᕐᒪᖔᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᐱᕐᓱᕐᓇᐅᔪᖅ ᐊᓂᒍᖅᑐᖅ. ᐅᑎᕐᓗᑕ 
ᑲᑎᒪᔾᔪᑎᒃᓴᓄᑦ. ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑐᑐ. 
 

ᑲᑎᒻᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 005-1(6): ᐆᒃᑐᕋᖁᔨᓂᕐᒧᑦ ᑐᒃᓯᕋᕈᑎᐅᔪᖅ ᐱᓕᕆᔪᒪᔪᓄᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ, ᐅᖃᖅᑏ, ᑎᑎᖅᑲᑎᒍᑦ ᐊᐱᖅᑯᑎᒐ ᑐᕌᖓᔪᖅ ᒥᓂᔅᑕᒧᑦ ᓴᓇᔪᓕᕆᔨᒃᑯᓐᓄᑦ, 
ᑲᑦᑐᒻᒧᑦ. 
 
ᒪᓕᒐᓕᐅᖅᑎᐅᔪᑦ ᖃᐅᔨᒪᒻᒪᑕ, ᐃᓚᖓ ᓴᖅᑭᑕᐅᓚᐅᕐᓯᒪᔪᖅ ᒪᓕᒐᓕᐅᕐᕕᒻᒥ ᐊᒻᒪᓗ ᑮᓇᐅᔭᓄᑦ ᖃᐅᔨᓴᕐᓂᕐᒧᑦ 
ᑲᒪᔨᐅᔪᒧᑦ ᑲᓇᑕᒥ, ᒪᑐᐃᖓᑦᑎᐊᕐᓂᕐᒧᑦ ᐊᒻᒪᓗ ᐃᔨᕐᓯᓯᒪᓐᖏᓂᕐᒧᑦ ᒐᕙᒪᑦᑎᓐᓂ. ᐊᒻᒪᓗ ᒐᕙᒪᒃᑯᑦ 
ᓇᓗᓇᐃᕐᓯᓯᒪᓗᑎᒃ ᑎᑎᕋᕐᓯᒪᔪᓂᒃ ᑳᓐᑐᕌᖑᔪᓂᒃ ᐊᒻᒪᓗ ᑳᓐᑐᕌᒃᑕᕋᓱᐊᕈᑎᓂᒃ ᑐᓂᔭᐅᓯᒪᔪᓂᒃ. 
 
ᐅᖃᖅᑎ, ᑎᑎᖅᑲᑎᒍᑦ ᐊᐱᖅᑯᑎᒋᔭᕋ ᒥᓂᔅᑕᒧᑦ ᑕᒪᒃᑯᓄᖓ ᑲᒪᔪᖅ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔪᕈᑕᐅᔪᓂᒃ 
ᐊᑐᐊᒐᕐᒧᑦ ᐃᒪᐃᑦᑑᕗᑦ: 
 
ᐃ. ᖃᓄᐃᑦᑐᑦ ᑎᒥᐅᔪᑦ ᑐᓂᓯᓚᐅᖅᐸᑦ ᑐᒃᓯᕋᐅᑎᒥᓐᓂᒃ ᑭᐅᔾᔪᑕᐅᔪᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ 
ᑳᓐᑐᕋᒃᑕᕋᓱᐊᖅᐸᑦᑐᓅᑦ? 
 
ᐱ. ᓇᓕᐊᑦ ᑎᒥᐅᔪᑦ ᑐᓂᔭᐅᓯᒪᕙᒃ ᒪᓕᒃᑐᒋᑦ ᒪᓕᒃᑕᐅᔭᕆᐊᖃᖅᑎᑕᐅᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᑳᓐᑐᕋᒃᑕᕋᓱᐊᖅᐸᑦᑐᓅᑦ? 
 
ᑎ. ᖃᑦᓯᓂᑦ ᐊᑭᖃᕐᓯᒪᕙᒃ ᐊᑐᓂᑦ ᑐᓂᔭᐅᖃᑦᑕᕐᓯᒪᔪᑦ ᑳᓐᑐᕌᒃᑕᐅᓇᓱᐊᕈᑎᐅᔪᓅᑦ? 
 
ᐅᖃᖅᑎ, ᐃᓚᐃᓐᓇᖏᑦ ᐅᖃᓕᒫᕐᓂᐊᖅᐸᒃᑲ, ᐊᒻᒪᓗ ᑕᒪᒃᑯᐊ ᐃᓚᖏᑦ ᓴᖅᑭᑕᐅᖁᓛᖅᐸᒃᑲ ᐅᖃᓕᒪᕐᓗᒋᑦ. 
ᐊᒥᓱᐊᓗᒻᒪᑕ ᑳᓐᑐᕌᒃᑕᑎᑕᐅᓯᒪᔪᑦ ᑐᓂᔭᐅᓯᒪᔪᑦ. 
 
ᓯᕗᓪᓕᖅᐹᖅ ᐱᓕᕆᕕᒻᒥ ᐃᑯᐱᕝᕕᓕᕆᔨᒃᑯᑦ. ᐊᑎᖃᕐᑐᑦ ᑐᔅᓯᕋᐅᑎᐅᔪᑦ: 
 

• ᐃᓄᑦᑎᑑᓕᖅᑎᑕᐅᓂᖏᑦ 17 ᐊᕙᑎᓕᕆᓂᕐᒧᑦ ᐊᑐᐊᒐᐃᑦ ᖃᓪᓗᓈᑎᑐᑦ ᐃᓄᑦᑎᑑᓕᖅᑎᓪᓗᒋᑦ. 
• ᐱᒋᐊᕐᓂᖓ ᑐᓵᔨᓄᑦ ᐊᑐᖅᑕᐅᔪᔅᓴᐃᑦ ᐱᓕᕆᐊᕆᔭᐅᒐᓱᑦᑐᒧᑦ ᑭᕙᓪᓕᕐᒥ ᐳᓚᕋᑦᑐᓕᕆᔨᒃᑯᑦ. 
• ᑎᑎᖅᓯᒪᔪᑦ ᓇᒦᓐᓂᖏᑦ ᐊᑐᕆᐊᔅᓴᖅ ᐊᒻᒪᓗ ᑎᑎᕋᖅᑕᐅᓂᖏᑦ ᐱᑐᖃᐅᔪᒥ ᐃᔨᓕᕆᖅ ᓄᓇᕗᒻᒥ 

ᒥᕐᖑᐃᓯᕐᕕᒃ. 
• ᐋᖅᑭᔅᓯᓂᖅ ᐊᒻᒪᓗ ᐊᐅᓚᑕᐅᓂᖓ, ᐆᒪᔪᕐᓂᐊᕐᑎᐅᔪᑦ ᑲᑎᒪᓂᖏᑦ ᓄᓇᕗᒻᒥ. 
• ᑰᔾᔪᐊ ᖃᐅᔨᓴᕐᑕᐅᓂᖅ ᑭᒻᒥᕈᒻᒥ, ᓄᓇᕗᑦ 

 
ᐱᓕᕆᕕᒻᒥ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᒻᒪᓗ ᐊᐅᓪᓚᖃᑦᑕᕐᑐᓕᕆᔨᒃᑯᑦ: 

• ᓄᓇᕗᑦ ᖃᖓᑕᓲᒃᑯᕕᖏᑦ ᖃᐅᔨᓴᖅᑕᐅᓂᖏᑦ ᐊᕙᑎᓕᕆᓂᕐᒥᑦ ᖃᐅᔨᓵᖑᔪᑦ ᐊᒻᒪᓗ 
ᐃᓕᓐᓂᐊᕐᓂᐅᔪᑦ 

• ᓄᓇᓕᓐᓂ ᓈᓚᐅᑎᖃᕐᓂᐅᔪᑦ ᖃᖓᑕᓲᒃᑯᕕᖏᓐᓂ - ᕿᑭᖅᑖᕐᔪᐊᖅ ᒥᕝᕕᖓᓂ, ᓄᓇᕗᒻᒥ 
• ᓄᓇᓕᓐᓂ ᓈᓚᐅᑎᖃᕐᓂᐅᔪᑦ ᖃᖓᑕᓲᒃᑯᕕᖏᓐᓂ - ᐸᓐᓂᕐᑑᖅ ᒥᕝᕕᖓᓂ, ᓄᓇᕗᒻᒥ 
• ᓴᓂᕋᔭᒻᒥ ᖃᖓᑕᓲᒃᑯᕕᖓᓂ ᐋᖅᑭᐅᒪᑎᑕᐅᓂᖓ ᐊᒻᒪᓗ ᐊᐅᓚᑕᐅᓂᖓ 
• ᖃᖓᑕᓲᒃᑯᕖᑦ ᑎᑎᕋᖅᑕᐅᓂᖏᑦ, ᓴᓪᓖᑦ, ᐅᖅᓱᖅᑑ, ᒥᑦᑎᒪᑕᓕᒃ 
• ᐋᖅᑮᓂᖅ “ᓄᓇᕗᒻᒥ ᐊᖁᒋᐅᖅᓴᓂᕐᒧᑦ ᐊᑐᖅᑕᐅᔪᔅᓴᖅ” ᐊᒻᒪᓗ ᖃᐅᔨᓴᕐᓂᐅᔪᑦ, ᓄᓇᕗᑦ 
• ᐃᒪᕐᒥ ᐊᒻᒪᓗ ᐊᑐᕆᐊᓂᑦ ᖃᐅᔨᓴᕐᓂᖅ, ᑭᒻᒥᕈᑦ, ᓄᓇᕗᑦ 

 
ᐱᓕᕆᕕᒻᒥ ᐃᓕᓐᓂᐊᕐᑐᓕᕆᔨᒃᑯᑦ: 

• ᐃᖅᑲᓇᐃᔭᖅᑎᓄᑦ ᐃᓕᓐᓂᐊᕐᓂᖅ - ᐃᖅᑲᓇᐃᔭᕈᓐᓇᖅᑐᓂᑦ ᐊᖏᕈᑎᐅᔪᖅ 
• ᑮᓇᐅᔭᓕᕆᓂᕐᒧᑦ ᑲᒪᔨᐅᓂᖅ ᓄᓇᓕᓐᓂ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓄ ᕿᑭᖅᑕᓂ 

ᐃᓕᓐᓂᐊᕐᕕᓄᑦ ᐊᐅᓚᓂᖏᓐᓄ 
 
ᐅᖃᖅᑏ, ᑕᕝᕗᖓ ᓄᖅᑲᓂᐊᖅᑯᖓ ᐊᒻᒪᓗ ᐊᐱᕆᓗᖓ ᐃᓱᒪᔅᓴᖅᓯᐅᕈᑕᐅᓗᑎᑦ, ᑎᑎᖅᑕᐅᓗᑎᓪᓗ ᑕᕝᕗᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐱᓕᕆᕕᒻᒥ ᐊᐅᓚᑦᑎᔨᓄᑦ ᐊᒻᒪᓗ ᐊᓯᖏᓐᓄᑦ ᒐᕙᒪᖃᕐᑐᓄᑦ 

• ᐱᓕᕆᐊᕆᔭᐅᔪᖅ ᖃᐅᔨᓴᖅᑕᐅᓂᖓ ᑐᑭᒧᐊᖅᑐᓄᑦ  
 
ᐱᓕᕆᕕᒻᒥ ᐋᓐᓂᐊᖃᓐᖏᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 

• ᓱᕈᓯᕐᓄᑦ ᑭᒍᑎᓕᕆᓂᕐᒧᑦ ᐱᔨᑦᑎᕋᐅᑎᐅᔪᖅ ᕿᑭᖅᑖᓗᒻᒧᑦ ᑐᔅᓯᕋᐅᑎ ᐋᓐᓂᐊᖃᓐᖏᑦᑐᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ ᑐᔅᓯᕋᐅᑎᖓᑕ ᓈᓴᐅᑎ 134665-113102 

• ᐋᓐᓂᐊᕕᒻᒥ ᐄᔭᒐᖃᕐᕕᖓᓄᑦ ᐃᑲᔫᑎᑦ ᐱᔨᑦᑎᕋᖅᑕᐅᓂᖅ, ᕿᑭᖅᑖᓗᒻᒥ ᓈᓴᐅᑎᖓ 013103-
134718 

• ᐊᐅᓚᑕᐅᓂᖏᑦ: ᓱᕈᓯᕐᓄᑦ ᐱᓯᒪᔭᐅᔪᓄᑦ ᐊᖏᕐᕋᕆᔭᐅᔪᑦ - ᐃᖃᓗᐃᑦ ᐊᒻᒪᓗ ᑲᖏᖅᖠᓂᖅ, ᓄᓇᕗᑦ 
ᐃᓐᓇᕐᓄᑦ ᐱᓯᒪᔭᐅᔪᓄᑦ ᐊᖏᕐᕋᕆᔭᐅᔪᑦ - ᐃᖃᓗᐃᑦ ᐊᒻᒪᓗ ᑲᖏᖅᖠᓂᖅ, ᓄᓇᕗᑦ 

• ᐊᐅᓚᑕᐅᓂᖓ ᐃᓐᓇᕐᓄᑦ ᐱᓯᒪᔭᐅᔪᓄᑦ ᐊᖏᕐᕋᖅ ᐃᖃᓗᓐᓂ, ᓄᓇᕗᑦ 
• ᐊᐅᓚᑕᐅᓂᖓ ᐃᓐᓇᕐᓄᑦ ᐱᓯᒪᔭᐅᔪᓄᑦ ᐊᖏᕐᕋᖅ ᑲᖏᖅᖠᓂᖅ, ᓄᓇᕗᑦ 
• ᐊᐅᓚᑕᐅᓂᖓ ᓱᕈᓯᕐᓄᑦ ᐱᓯᒪᔭᐅᔪᓄᑦ ᐊᖏᕐᕋᖅ ᑲᖏᖅᖠᓂᖅ, ᓄᓇᕗᑦ 
• ᐊᐅᓚᑕᐅᓂᖓ ᓱᕈᓯᕐᓄᑦ ᐱᓯᒪᔭᐅᔪᓄᑦ ᐊᖏᕐᕋᖅ ᐃᖃᓗᓐᓂ, ᓄᓇᕗᑦ 
• ᑲᑎᒪᔨᕋᓛᖑᔪᑦ - ᑲᑎᒪᔨᓄᑦ ᐃᓕᓐᓂᐊᕐᕈᑎ ᓄᓇᕗᒻᒧᑦ, ᓈᓴᐅᑎᓕᒃ134665-113102 
• ᑲᑎᒪᔨᕋᓛᖑᔪᑦ - ᑲᑎᒪᔨᓄᑦ ᐃᓕᓐᓂᐊᕐᕈᑎ ᓄᓇᕗᒻᒧᑦ, ᓈᓴᐅᑎᓕᒃ134665-113102 
• ᐊᐅᒻᒥ ᓱᑲᖃᓗᐊᕐᓂᕐᒧᑦ ᖃᐅᔨᑎᑦᑎᒋᐊᕈᑎᐅᔪᖅ ᑐᓴᖅᑎᑦᑎᔾᔪᑎ ᑕᕐᕆᔮᔅᓴᖅ ᓄᓇᕗᒻᒥ ᐊᐅᖏᓐᓂ 

ᓱᑲᖃᓗᐊᕐᑐᓄᑦ 1309 
• ᐋᓐᓂᐊᖃᓐᖏᑦᑐᓕᕆᓂᕐᒧᑦ ᑲᒪᒋᔭᐅᓂᖅ ᐊᐅᓚᓂᖓ: ᐊᕐᕌᒎᓄᑦ ᐋᖅᑭᑦᑕᐅᔪᒥᑦ ᓄᓇᕗᒻᒧᑦ 

ᑐᔅᓯᕋᐅᑎᐅᔫᑉ ᓈᓴᐅᑎᖓ 2208 
 
ᐱᓕᕆᕕᐅᔪᒧᑦ ᐃᓪᓗᓕᕆᔨᕐᔪᐊᒃᑯᑦ 

• ᓅᑕᐅᓂᖏᑦ ᐃᓪᓘᔪᑦ ᓇᓂᓯᕕᒃ, ᓄᓇᕗᑦ 
 
ᐱᓕᕆᕕᐅᔪᒧᑦ ᓴᓇᔪᓕᕆᔨᒃᑯᓐᓄᑦ ᐊᒻᒪᓗ ᐱᔨᑦᑎᕋᖅᑎᓄᑦ 

• ᑲᓇᓐᓇᕐᒥ ᐅᑭᐅᖅᑕᕐᑐᒥ ᐅᒥᐊᕐᔪᐊᒃᑯᑦ  
• ᐅᖅᓱᐊᓗᖃᕐᕕᓐᓂ ᐋᖅᑮᒋᐊᕐᓂᖅ/ᓈᒻᒪᓯᑎᒐᓱᓪᓗᒍ - ᖃᐅᓱᐃᑦᑐᖅ 

ᐱᓕᕆᕕᐅᔪᒧᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
• ᒐᕙᒪᒃᑯᑦ ᓄᓇᕗᒻᒥ ᑐᔅᓴᐅᑎᖃᕐᓂᕐᒥᑦ ᐋᖅᑭᑦᑕᐅᓂᖓ 
• ᐃᖅᑲᓇᐃᔭᓕᕋᑖᖅᑐᓄᑦ ᐃᓕᓐᓂᐊᕈᑎᐅᔪᖅ ᖃᕋᓴᐅᔭᒃᑯᑦ ᒐᕙᒪᒃᑯᑦ ᓄᓇᕗᒻᒥ ᐃᖅᑲᓇᐃᔭᖅᑎᖏᓐᓄᑦ 
• ᓅᑦᑎᖅᑐᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᑎᖏᓐᓂ ᕿᑭᖅᑖᓗᒃ, ᑭᕙᓪᓕᖅ, ᕿᑎᕐᒥᐅᑦ, 

ᓄᓇᕗᑦ 
• ᐃᖅᑲᓇᐃᔮᑦ ᐋᖅᑭᑦᑕᐅᓯᒪᓂᖏᓐᓂ ᖃᐅᔨᓴᕐᓂᖅ, ᓄᓇᕗᑦ 

 
ᐱᓕᕆᕕᐅᔪᒧᑦ ᒪᓕᒐᓕᕆᔨᒃᑯᓐᓄ 

• ᖃᐅᔨᓴᖅᑕᐅᓂᖅ ᓄᓇᕗᒻᒥ ᓄᓇᓕᐅᔪᓂᑦ ᐹᓖᓯᐅᓂᕐᒧᑦ ᐃᓕᓐᓂᐊᕐᑐᑦ ᐊᒻᒪᓗ ᐃᓄᐃᑦ 
ᐹᓖᓯᕈᕋᓱᓐᓂᕐᒧᑦ ᐱᓕᕆᐊᖑᔪᑦ 

 
ᐱᓕᕆᕕᐅᔪᒧᑦ ᐱᒋᐊᖅᑎᑦᑎᕙᓪᓕᐊᔪᑦ ᑯᐊᐳᕇᓴᖓᑦ 

• ᖃᐅᔨᓴᕐᓂᐅᔪᖅ ᓂᐅᕕᐊᔅᓴᖃᕐᓂᕐᒧᑦ - ᐃᖃᓗᑦᑑᑦᑎᐊᖅ ᐃᖃᓗᖃᕐᕕᖓ ᐊᒻᒪᓗ ᓂᕿᓕᕆᕕᖓ 
 
ᐱᓕᕆᕕᐅᔪᒧᑦ ᐳᓚᕋᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

• ᓄᑖᕈᑎᑦᑎᒋᐊᕐᓂᖅ ᖃᕋᓴᐅᔭᒦᑦᑐᑦ ᑐᑭᓯᒋᐊᕈᑎᐅᔪᑦ 
• ᐅᑭᐅᖅᑕᕐᑐᒥ ᐊᑐᕐᐊᕕᔅᓴᒧᑦ ᐅᐊᑦᑎᐊᕈ ᐊᑦᑐᖅᑕᐅᒐᓱᓐᓂᒥᓂᖓ 

 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᒍᒪᕙᒃᑲ ᒪᓕᒐᓕᐅᖅᑎᐅᔪᑦ ᐊᖏᕐᒪᖔᑕ ᑎᑎᕋᖅᓯᒪᔪᑦ ᐊᐱᖅᑯᓯᐅᔪᑦ 
ᐃᓯᖅᑕᐅᖁᔭᐅᓪᓗᑎᑦ ᐅᖃᓕᒫᖅᑕᐅᓂᐊᕐᓂᖏᓐᓄ. ᖁᔭᓐᓇᒦᒃ. 
 
ᐅᑎᕐᓗᑕ ᑲᑎᒪᔾᔪᑎᔅᓴᑎᓐᓄ. ᐃᓚᖓ 17. ᑎᑎᕋᖅᓯᒪᔪᑦ ᐊᐱᖅᑯᓯᐅᔪᑦ. ᐅᑎᕆᐊᕐᓂᖅ ᑎᑎᕋᖅᓯᒪᔪᓄᑦ 
ᐊᐱᖅᑯᓯᐅᔪᓄᑦ. ᒥᓂᔅᑕ ᐲᑯ. 
 

ᑲᑎᒻᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᒻᒧᑦ 002–1(6): ᐋᓐᓂᐊᖅᑐᓕᕆᓂᕐᒧᑦ ᐅᔭᕋᕐᓂᐊᓂᕐᒧᑦ ᓇᓗᓇᐃᒃᑯᑎᕕᓃᑦ 
ᐅᔭᕋᖕᓂᐊᖅᑐᕕᓂᕐᓄᑦ ᖃᖏᖅᖠᓂᐅᑉ ᓴᕕᒃᓴᕋᔭᓐᓄᑦ ᐅᔭᕋᖕᓂᐊᕐᕕᕕᓂᕐᒥᑦ 

 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐊᐱᕆᔭᐅᓚᐅᖅᑯᖓ ᒪᒃᓖᓐ-ᒧᑦ ᓅᕖᕝᕙ 20, 2002. ᑕᒃᑯᓄᖓ 
ᑎᑎᕋᖅᓯᒪᔪᓂᑦ ᐅᔭᕋᓐᓂᐊᖅᑎᓂᑦ ᑲᖏᖅᖠᓂᕐᒥ ᓈᓴᐅᑎᓕᒃ 002(16). 
 
ᐅᖃᖅᑏ, ᐱᔾᔪᑎᖃᕐᑐᖅ ᐊᐅᒻᒧᑦ ᐋᖅᑭᑦᑕᐅᒍᓐᓇᖏᑦᑐᖃᕐᓂᖅ, ᖃᐅᔨᔭᐅᓯᒪᓕᕆᕗᖅ ᑕᒪᓐᓇ ᐋᓐᓂᐊᓂᐅᔪᖅ 
ᐱᒋᐊᖅᐸᒻᒪ ᐋᓐᓂᐊᖑᔪᒥᑦ ᐱᒋᐊᕐᓂᖃᕐᑐᓂ. ᐅᖃᖅᑏ, ᑕᒪᓐᓇ ᑭᐅᓗᒍ ᐃᓚᖓ ᐊᐱᖅᑯᓯᐅᓚᐅᖅᑐᒧᑦ ᒪᒃᓖᓐ. 
ᑭᓇᑐᐃᓐᓴᖅ ᐅᔭᕆᐊᓐᓂᐊᖅᑎᐅᔪᖅ 1950, 1960 ᑎᑎᕋᖅᓯᒪᔪᖃᓐᖏᓚᑦ ᒐᕙᒪᒃᑯᑦ ᓄᓇᕗᒻᒥ 
ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ. ᑭᓯᐊᓂᓕ, ᖃᐅᔨᒋᐊᒃᑲᓐᓂᕈᓐᓇᖅᑯᑎᑦ 
ᐊᐅᓚᑦᑎᔨᒻᒪᕆᐅᔪᒥᑦ ᐅᔭᕋᓐᓂᐊᑎᒃᑯᓐᓄᑦ ᐊᑦᑕᓇᓐᖏᑦᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᖃᕐᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 
 
ᐊᐃᑉᐸᖓᓄᑦ ᐊᐱᖅᑯᓯᕆᓚᐅᖅᑕᖓᓄᑦ ᐊᒻᒪᓗ ᖃᐅᔨᓵᕆᓚᐅᖅᑐᒍ ᐊᐱᖅᑯᓯᐅᔪᒧᑦ, ᐅᕝᕙᐅᕗᖅ ᑭᐅᔭᐅᓂᖓ, 
ᐅᖃᖅᑏ. ᐅᔭᕋᓐᓂᐊᖅᑎᐅᔪᖅ ᐋᓐᓂᐊᕕᓕᐊᕐᓂᖅᑲᑦ ᖃᐅᔨᓴᖅᑕᐅᔪᒪᓗᓂ, ᐋᓐᓂᐊᕕᒃᑯᑦ ᑎᑎᕋᖅᓯᒪᒐᔭᖅᑯᑦ. 
ᑕᒪᒃᑯᐊ ᑕᐃᒪᓐᖓᑐᖃᕐᓂᑦ ᑎᑎᕋᖅᓯᒪᔪᑦ ᓴᓂᕝᕙᕐᑕᐅᓯᒪᓕᖅᑯᑦ. 
 
ᑲᖏᖅᖠᓂᕐᒥ ᐅᔭᕋᓐᓂᐊᕐᕕᐅᔪᖅ ᑲᒪᒋᐊᖃᓚᐅᖅᑯᑦ ᖃᐅᔨᓴᕐᓂᕐᒧᑦ ᐋᓐᓂᐊᕕᓕᐊᖅᑐᓄᑦ ᑎᑎᕋᖅᓯᒪᔪᓂᑦ 
ᐅᔭᕋᓐᓂᐊᖅᑎᓄᑦ. ᖃᐅᔨᒪᖁᕙᒋᑦ ᑕᒪᒃᑯᐊ ᑎᑎᕋᖅᓯᒪᔪᑦ ᐅᐊᑦᑎᐊᕈᓐᓂᓴᑐᖃᐅᔪᑦ ᐅᓪᓗᒥᑎᑑᓐᖏᒻᒪᕆᑉᐳᑦ. 

ᑎᑎᕋᖅᓯᒪᔪᑕᖃᕐᓂᖅᑲᑦ, ᐅᖃᕐᕕᔅᓴᐅᕗᖅ ᖃᐅᔨᓴᕐᓂᐅᔪᖅ ᐅᕝᕙᓘᓐᓃᑦ ᐅᖃᓕᒫᖅᑕᐅᓂᖓ ᑎᑎᕋᖅᓯᒪᔪᖁᑎᖏᓐᓂ 
ᑕᒪᓐᓇ ᖃᐅᔨᓴᖅᑕᐅᓂᖓᓂᑦ ᐋᓐᓂᐊᖃᕐᑐᒥᓂᕐᒧᑦ. ᐱᕕᔅᓴᐅᒐᔭᓐᖏᓚᕐᓕ ᖃᐅᔨᓴᖅᑕᐃᓐᓇᕆᓗᒋᑦ ᐅᔭᕋᓐᓂᐊᖅᑎᓕᒫᑦ 
ᐋᓐᓂᐊᕕᓕᐊᖅᑐᔅᓯᐅᑎᖏᓐᓂ ᑎᑎᕋᖅᓯᒪᔪᓂᑦ. ᐊᒻᒪᓗᑦᑕᐅᖅ ᖃᐅᔨᒐᓱᓐᓂᕐᒥᑦ ᖃᑦᑎᐅᓂᖏᓐᓂ 
ᐋᖅᑭᑦᑕᐅᔪᓐᓇᖏᑦᑐᓄᑦ ᐅᕝᕙᓘᓐᓃᑦ ᐊᓯᖏᓐᓂ ᐋᓐᓂᐊᓂᐅᔪᓂᑦ ᐱᔭᔅᓴᐅᒐᔭᓐᖏᓚᖅ. 
 
ᑕᒪᓐᓇ ᖃᐅᔨᓂᖅ ᐋᓐᓂᐊᓂᐅᔪᓂᑦ ᐅᔭᕋᓐᓂᐊᖅᑎᓄᑦ ᐅᖃᐅᓯᕋᔭᐅᓪᓚᕆᒍᓐᓇᕋᔭᓐᖏᓚᖅ ᐊᓯᖏᓐᓄᑦ 
ᖃᓄᐃᑦᑑᑎᐅᒐᔭᖅᑐᓂᑦ ᐃᓅᓯᖏᓐᓂ. ᓱᕐᓗ, ᓯᒡᒐᓕᐊᖅᑐᕐᓂᖅ, ᐃᒥᐋᓗᖃᑦᑕᕐᓂᖅ, ᐊᒻᒪᓗ ᓂᕆᑦᑎᐊᖃᑦᑕᖏᓐᓂ, 
ᐃᓚᖏᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐅᑎᕆᐊᕐᓂᖅ ᑎᑎᕋᖅᓯᒪᔪᓂᑦ ᐊᐱᖅᑯᓯᐅᔪᑦ. ᐊᓪᓚᑏ. 
 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᒻᒧᑦ 004–1(6): ᒐᕙᒪᒥ ᐃᖅᑲᓇᐃᔮᑦ ᐃᖅᑲᓇᐃᔭᖅᑎᖃᓐᖏᑦᑐᑦ 

ᐊᕝᑦᑐᖅᓯᒪᓂᖏᑎᒍᑦ ᐃᖅᑲᓇᐃᔭᕐᕕᓂᒃ ᓄᓇᓕᓐᓂᓗ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᓴᕿᑦᓯᔪᒪᑦᓱᖓ ᐅᑎᖅᑐᐃᑦ ᑎᑎᕋᖅᓯᒪᔪᓄ ᐊᐱᖁᑎᓄ 4-1(6). ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᐅᑎᖅᑐᐃᑦ ᑎᑎᕋᖅᓯᒪᔪᓄ ᐊᐱᖁᑎᓄ. ᑲᑎᒪᐅᑎᑦᓴ 8. ᐅᑎᖅᑐᐃᑦ ᑎᑎᕋᖅᓯᒪᔪᓄ 
ᐊᐱᖁᑎᓄ. ᑲᑎᒪᐅᑎᑦᓴ 9. ᐃᓕᐊᓂᖃᕐᑐᐃᑦ ᒪᑐᐃᖅᓯᓂᒨᖓᑦᓱᑎ. ᐃᓕᐊᓂᖃᕐᑐᐃᑦ ᒪᑐᐃᖅᓯᓂᒨᖓᑦᓱᑎ. 
ᑲᑎᒪᔾᔪᑎᑦᓴᐃᑦ. ᑲᑎᒪᐅᑎᑦᓴ ᓇᒻᒪ 10. ᐊᑎᓕᐅᕐᓯᒪᔪᐃᑦ ᑐᑦᓯᕋᐅᑏᑦ. ᑲᑎᒪᐅᑎᑦᓴ ᓇᒻᒪ 10. ᐊᑎᓕᐅᕐᓯᒪᔪᐃᑦ 
ᑐᑦᓯᕋᐅᑏᑦ. ᐊᑎᓕᐅᕐᓯᒪᔪᐃᑦ ᑐᑦᓯᕋᐅᑏᑦ. ᐱᑕᖃᖏᑦᑐ ᐊᑎᓕᐅᕐᓯᒪᔪᐃ ᑐᑦᓯᕋᐅᑏᑦᓂ. ᑲᑎᒪᐅᑎᑦᓴ ᓇᒻᒪ 11. 
ᐅᓂᒃᑳᖑᔪᐃᑦ ᑲᑎᒪᔨᖑᑲᐃᓐᓇᖅᑐᓄ. ᒪᒥᐊᓇᖅ. ᓇᒻᒪ 11. ᐅᓂᒃᑳᖑᔪᐃ ᑲᑎᒪᔨᖑᑲᐃᓐᓇᖅᑐᓄ ᐊᒻᒪ 
ᑲᑎᒪᔨᖑᑲᐃᓇᖅᑐᐃᓄᑦ. ᑲᑎᒪᐅᑎᑦᓴ ᓇᒻᒪ 14. ᓴᕿᑕᐅᓂᖏᓄ ᑎᑎᕋᖅᓯᒪᔪᐃᑦ. ᒪᒥᐊᓇᖅ, ᐲᖅᓯᓐᓂᕋᒪ 
ᑲᑎᒪᐅᑎᑦᓴᒥ. ᑲᑎᒪᐅᑎᑦᓴ ᓇᒻᒪ 12. ᐅᓂᒃᑳᖑᔪᐃ ᑲᑎᒪᔨᖑᑲᐃᓐᓇᖅᑐᓄ ᐅᑯᓇᓂ ᖃᐅᔨᓴᖅᓂᕐᓂ ᒪᓕᒐᖅᓂ. 
ᐃᕿᑦᑐᖅ. 
 

ᑲᑎᒻᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛ ᒪᓕᒐᒃᓴᓕᕆᔩᑦ ᐅᓂᒃᑳᖓᑦ 010-1(6): ᒪᓕᒐᒃᓴᖅ 23-ᒪᓕᒐᖅ ᐋᖅᑭᒋᐊᕈᑦ ᓯᑎᔅᓄᑦ, ᑕᐅᓐᑯᓐᓄᑦ 
ᐊᒻᒪ ᕕᓚᔾᔨᓄᑦ ᒪᓕᒐᕐᒧᑦ 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓱᒪᒋᔭᖃᕕᖃᕐᓱᖓ ᐅᓂᒃᑳᕆᐊᒧ ᒪᓕᒐᖅ 23, ᒪᓕᒐᖅ 
ᖃᓄᐃᒋᐊᕐᑕᐅᓂᐊᕐᓗᓂ ᓯᑎᓄ, ᑕᐅᓐᓄ ᐊᒻᒪ ᓄᓇᓕᐅᔪᓄ ᒪᓕᒐᖅ ᖃᐅᔨᓴᖅᑕᐅᓯᒪᓂᖃᕐᓯᒪᓂᑰᑦᓱᑎ 
ᑲᑎᒪᔨᖑᑲᐃᓐᓇᖅᑐᓄ ᐅᑯᓇᓂ ᓄᓇᓕᖕᒥ ᐱᕙᓪᓕᐊᓂᖏᓄ ᐊᒻᒪ ᐃᑯᐱᕕᓕᕆᔨᑯ ᐱᕙᓪᓕᐊᑎᑕᖏᓄ ᐊᒻᒪ ᐃᒪᐃᒻᒪ 
ᒪᓕᒐᖅ ᐋᕿᒋᐊᕐᑕᐅᓂᖃᕐᓯᒪᑦᓱᓂ ᐊᒻᒪ ᑎᑎᕋᕆᐊᑲᓂᕐᑕᐅᓯᒪᑦᓱᓂ ᐊᒻᒪ ᐊᑐᐃᓐᓇᐃᓯᑦᓱᓂ ᖃᓄᐃᒋᐊᕐᑕᐅᓂᐊᕐᓗᓂ 
ᑲᑎᒪᔨᖑᑲᐃᓐᓇᖅᑐᓄ. 
 
ᐅᖃᖅᑎ, ᑭᖒᒪᑦᓯᓪᓗᖓ ᐊᔾᔨᐅᖏᑦᑐᒥ ᓂᕈᐊᖅᓯᒪᓂᕐᓂ ᐅᑯᓄᖓ ᖃᐅᔨᓴᖅᓂᕐᒥ 68(5) ᐊᒻᒪ ᐃᒪᐃᓂᐊᕐᓱᑎ ᒪᓕᒐᖅ 
23 ᑲᔪᓯᑎᑕᐅᓗᓂ ᑲᑎᒪᔨᖑᑲᐃᓐᓇᖅᑐᓄ ᐅᓪᓗᒥᒧᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᑲᑎᒪᔨ ᐊᐱᕆᕗᖅ ᐱᑕᖃᕐᒪᖔᖅ ᐊᔾᔨᐅᖏᑦᑐᒥ ᓂᕈᐊᖅᓯᒪᓂᕐᓂ ᐅᑯᓄᖓ 
ᖃᐅᔨᓴᖅᓂᕐᒥ 68(5)ᒧ ᐊᒻᒪ ᒪᓕᒐᖅ 23 ᐊᒻᒪ 24ᒧ ᑲᔪᓯᑎᑕᐅᓗᓂ ᑲᑎᒪᔨᖑᑲᐃᓐᓇᖅᑐᓄ ᐅᓪᓗᒥᒧᓄᑦ. ᐱᑕᖃᖄ 
ᓈᒻᒪᓴᖏᑦᑐᓂ. ᐱᑕᖃᖏᑦᑐ ᓈᒻᒪᓴᖏᑦᑐᓂ. ᑲᔪᓯᒋᐊᕐᓗᑎ ᐃᕿᑦᑐᖅ. 
 
ᑲᑎᒪᔨᕋᓛ ᒪᓕᒐᒃᓴᓕᕆᔩᑦ ᐅᓂᒃᑳᖓᑦ 011-1(6): ᒪᓕᒐᒃᓴᖅ 24-ᒪᓕᒐᖅ ᐋᖅᑭᒋᐊᕈᑦ Hᐋᒻᓚᓄᑦ 
ᒪᓕᒐᕐᒧᑦ 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓱᒋᔭᖃᕐᓱᖓ ᐅᖃᕕᒋᔭᖃᕆᐊ ᐃᒪᐃᒻᒪ ᒪᓕᒐᖅ 24, ᒪᓕᒐᖅ 
ᐋᕿᒋᐊᕐᑕᐅᓂᖏᓄ ᕼᐊᒻᓚᑦᑯᑦ ᒪᓕᒐᖓᓄ, ᐃᒪᐃᑦᓯᒪᑦᓱᓂ ᖃᐅᔨᓴᖅᑕᐅᓯᒪᓂᖃᕐᓯᒪᑦᓱᓂ ᑲᑎᒪᔨᖑᑲᐃᓐᓇᖅᑐᓄ 
ᐅᑯᓄᖓ ᓄᓇᓕᖕᒥ ᐱᕙᓪᓕᐊᑎᑕᐅᓂᖏᓄ ᐊᒻᒪ ᐃᑯᐱᕕᓕᕆᔨᑯ ᐱᕙᓪᓕᐊᑎᑕᐅᓂᖏᓄ ᐊᒻᒪ ᐃᒪᐃᒻᒪ ᒪᓕᒐᖅ 
ᐋᕿᒋᐊᕐᑕᐅᓂᖃᕐᓗᓂ ᐊᒻᒪ ᑎᑎᕋᕆᐊᒃᑲᓂᖅᑕᐅᓗᓂ ᐊᑐᐃᓐᓇᐅᓯᑦᓱᓂ ᖃᓄᐃᒋᐊᖅᑕᐅᓂᐊᕐᓗᓂ 
ᑲᑎᒪᔨᖑᑲᐃᓐᓇᖅᑐᓄ. 

 



ᐊᐃᕝᕕᖅ, ᒫᔾᔨ 4, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

2310 

ᐅᖃᖅᑎ, ᑭᖒᒪᑦᓯᑦᓱᖓ ᐊᔾᔨᒌᖏᑦᑐᒥ ᓂᕈᐊᖅᑐᓂ ᐃᒪᐃᓂᐊᕐᓱᑎ ᐲᖅᓂᐊᕐᓗᒍ ᒪᓕᒐᖅ 68(5) ᐊᒻᒪ ᒪᓕᒐᖅ 
24 ᓅᑦᑎᖔᖅᓗᒍ ᑲᑎᒪᔨᖑᑲᐃᓐᓇᖅᑐᓄ ᐅᓪᓗᒥᒧᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᑕᒪᖅᒥ ᓈᒻᒪᓴᖅᑐᐃᑦ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐅᖃᖅᑎ (ᑐᓵᔨᑎᒍ): ᑲᑎᒪᐅᑎᑦᓴ ᓇᒻᒪ 12. ᐅᓂᒃᑳᕆᔭᑦ ᑲᒪᑎᔨᖑᑲᐃᓐᓇᖅᑐᓄ ᐅᑯᓇᓂ ᖃᐅᔨᓴᖅᓂᕐᓂ 
ᒪᓕᒐᖅᓂ. ᐅᓂᒃᑳᕆᔭᑦ ᑲᑎᒪᔨᖑᑲᐃᓐᓇᖅᑐᓄ ᐅᓇᓂ ᖃᐅᔨᓴᖅᓂᕐᓂ ᒪᓕᒐᖅᓂ. 
 
ᑲᑎᒪᐅᑎᑦᓴ ᓇᒻᒪ 13. ᓴᕿᑎᑕᐅᓂᖏᓄ ᑎᑎᕋᖅᓯᒪᔪᐃᑦ. ᓴᕿᑎᑕᐅᓂᖏᓄ ᑎᑎᕋᖅᓯᒪᔪᐃᑦ. ᓯᕗᓕᖅᑎ 
ᐅᑲᓕᖅ. 
 

ᑲᑎᒻᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 074-1(6): ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖓᑦ ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᕿᒥᕐᕈᓂᖓᓐᓄᑦ ᐊᕐᕌᒍᑕᒫᑦ ᐅᓂᒃᑳᖓᓐᓄᑦ (2000/2001ᒧᑦ) 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒍ ᐃᓱᓕᑦᑐ): ᑲᑎᒪᔨᖑᑲᐃᓐᓇᖅᑐᐃᑦ 
ᐅᑯᓄᖓ ᒐᕙᒪ ᐊᐅᓚᓂᕆᔭᖏᓄ ᐊᒻᒪ ᐱᔨᑦᓯᖅᑕᐅᓂᖏᓄ ᑲᐅᔨᓴᖅᓂ ᐅᑯᓇᓂ ᐊᕐᕌᒍᑕᒫᕐᓯᐅᑎᖏᓄ 
ᐅᓂᒃᑳᖏᓄ 2000-2001ᓄ ᐅᑯᓇᓂ ᑐᑭᓯᒍᑎᖏᓄ ᐊᒻᒪ ᑲᖑᓇᖅᑐᓕᕆᔨᑦ ᑲᒥᓯᓈᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ, ᐅᑲᓕᖅ. 
 
ᑲᑎᒪᐅᑎᑦᓴ ᓇᒻᒪ 13. ᓴᕿᑎᑕᐅᓂᖏᓄ ᑎᑎᕋᖅᓯᒪᔪᐃᑦ. ᓴᕿᑎᑕᐅᓂᖏᓄ ᑎᑎᕋᖅᓯᒪᔪᐃᑦ. ᒥᓂᔅᑕ ᐊᑭᓱ. 
 
ᓴᖅᑭᑕᐅᔪᖅ ᑎᑎᖅᑲᒃ 075-1(6): ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖓᑦ ᑲᑎᒪᔨᕋᓛᑦ ᒫᔾᔨ 2002ᒥ 
ᕿᒥᕐᕈᓂᖓᓐᓄᑦ 2000-2001ᒧᑦ ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᖏᓐᓄᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ  
 
ᒥᓂᔅᑕ ᐊᑭᓱ: ᓴᕿᑦᓯᔪᒪᑦᓱᖓ ᐃᒪᐃᑐᓂ ᑎᑎᕋᖅᓯᒪᔪᓂ: ᒐᕙᒪ ᓄᓇᕗᑯ ᑭᐅᓂᕆᓯᒪᔭᖏᓄ ᐅᑯᓄᖓ 
ᑲᑎᒪᔨᖑᑲᐃᓐᓇᖅᑐᓄ, ᒫᑦᓯ 2002 ᖃᐅᔨᓴᖅᑕᐅᓂᖏᓄ ᐅᑯᓇᓂ 2000-2001 ᐊᕐᕌᒍᕐᓯᐅᑎᖓᓄ ᐅᓂᒃᑳ 
ᐅᑯᓇᓂ ᐅᖃᐅᓯᓕᕆᓂᖅᓄ ᑲᒥᓯᓇ ᓄᓇᕗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᓴᕿᑎᑕᐅᓂᖏᓄ ᑎᑎᕋᖅᓯᒪᔪᐃ, ᑲᑎᒪᐅᑎᑦᓴ ᓇᒻᒪ 13. ᓴᕿᑎᑕᐅᓂᖏᓄ 
ᑎᑎᕋᖅᓯᒪᔪᐃ, ᑯᐊᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 076-1(6): ᑭᐅᔾᔪᑦ ᐊᑎᓕᐅᕈᑎᒧᑦ 005-1(6)ᒧᑦ - ᐳᐃᔾᔪᕋᕐᕖᑦ ᓇᐅᔮᓂᒃ 
 
ᑯᐊᑦ: ᖁᔭᓐᓇᒦᒃ, ᐅᖃᖅᑎ. ᓴᕿᑎᑦᓯᔪᒪᑦᓱᖓ ᑭᐅᒍᑎᖏᓄ ᐅᑯᓄᐊ ᐊᔾᔨᐅᖏᑦᑐᓂ ᓂᕈᐊᓂᖅᒧ 5-1 (6). 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᓴᕿᑎᑕᐅᓂᖏᓄ ᑎᑎᕋᖅᓯᒪᔪᐃᑦ. ᑲᑎᒪᐅᑎᑦᓴ ᓇᒻᒪ 13. ᓴᕿᑎᑕᐅᓂᖏᓄ 
ᑎᑎᕋᖅᓯᒪᔪᐃᑦ. ᑲᑎᒪᐅᑎᑦᓴ ᓇᒻᒪ 14. ᖃᐅᔨᒃᑲᖅᑕᐅᓂᖏᓄ ᒨᓴᐃᑦ. ᐃᕿᑦᑐᖅ. 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 
ᐱᒋᐊᖅᑎᑕᖅ 015-1(6): ᓴᖅᑭᑕᐅᔪᖅ ᑎᑎᖅᑲᒃ 030-1(6): (ᑲᑎᒪᔨᕋᓛᓄᑦ ᑲᑎᒪᑐᐃᓐᓇᑎᓪᓗᒋᑦ - 
ᖃᐅᔨᒃᑲᐃᒍᑦ 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᓕᑦᓯᕗᖓ ᖃᐅᔨᒃᑲᐃᑦᓱᖓ ᐃᒪᐃᒻᒪ ᓯᑕᒻᒥᖅᒥ, ᒫᑦᓯ 6, 2003ᒥ, 
ᐃᒪᐃᓂᐊᕐᓱᖓ ᑲᔪᓯᑎᑦᓯᒋᐊᕐᓗᖓ ᐃᒪᐃᑐᓄ ᒨᓴᖕᓄ: ᑲᔪᓯᑎᑦᓯᑦᓱᖓ, ᐊᐃᑉᐲᑦᓱᓂ ᒪᓕᒐᓕᐅᖅᑎ ᖁᓪᓗᖅᑑᖅᒧ 
ᐃᒪᐃᒻᒪ 31 (6) ᐃᒪᐃᒻᒪ ᐊᔪᓕᖅᓯᒪᔪᓄ ᐊᒻᒪ ᐃᓱᒪᓕᕆᔩᑦ ᐋᓐᓂᐊᖃᓐᓇᖏᑦᑐᓕᕆᓂᖅᓄ 
ᖃᓄᐃᒋᐊᖅᑕᐅᓂᖏᓄ ᑲᔪᓯᑎᒋᐊᕐᓱᒋ ᑲᑎᒪᔨᖑᑲᐃᓐᓇᖅᑐᓄ ᐊᒻᒪ ᑭᖒᒪᑦᓯᓪᓗᖓ ᐊᔾᔨᐅᖏᑦᑐᒥ ᓂᕈᐊᖅᓂᕐᓂ, 
ᐅᖃᖅᑏ, ᐱᓕᕆᓂᐊᕐᓗᒋ ᐅᓪᓗᒥᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ, ᐃᕿᑦᑐᖅ. ᖃᐅᔨᒃᑲᐅᑎᔭᐅᓂᖏᓄ ᒨᓴᖕᓄ, ᐃᒃᑲᕐᕆᐊᓗᒃ. 
 
ᐱᒋᐊᖅᑎᑕᖅ 016-1(6): ᕿᒥᕐᕈᓂᖅ ᒪᓕᒐᒃᓴᖅ 12ᒥᒃ, ᐃᓄᓕᒫᓄᑦ ᐱᔪᓐᐅᑎᑦ ᒪᓕᒐᖅ 
ᐃᓚᒋᐊᖅᑕᐅᔪᒃᓴᐅᑕᐅᓂᖓ - ᖃᐅᔨᒃᑲᐃᒍᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍ): ᐅᖃᖅᑎ, ᖃᐅᔨᒃᑲᐃᑦᓱᖓ ᐃᒪᐃᒻᒪ ᓯᑕᒻᒥᖅᒥ, ᒫᑦᓯ 6, 2003ᒥ, ᑲᔪᓯᑎᑦᓯᒋᐊᕐᓂᐊᕋᒪ 
ᒨᓴᓄ: ᑲᔪᓯᑎᑦᓯᑦᓱᖓ,ᐊᐃᑉᐲᑦᓱᓂ ᒪᓕᒐᓕᐅᖅᑎ ᐊᒥᑦᑐᖅᒧ ᐃᒪᐃᒻᒪ ᐃᓕᖓᓂᖃᖏᑦᑐᐃ ᒪᓕᒐᖅ 68 (1)ᒧ, 
ᐅᓂᒃᑳᖏᑦ ᑲᑎᒪᔨᖑᑲᐃᓐᓇᖅᑐᐃᑦ ᐊᔭᐅᖅᑏᓄ, ᐅᑯᓇᓂ ᖃᐅᔨᓴᖅᓂᕐᓂ ᐆᒥᖓ ᒪᓕᒐᖅ 12ᒥ, 
ᐱᔪᓐᓇᕈᑎᒋᔭᖏᓐᓄ ᒪᓕᒐᖅ, ᐅᖓᖅᕙᕆᐊᕐᑕᐅᓗᓂ ᖃᖓᒧᓄ ᐃᒪᐃᒻᒪ ᑲᑎᒪᔨᖑᑲᐃᓐᓇᖅᑐᐃᑦ 
ᐃᓚᒋᔭᐅᔾᔨᓯᒪᓂᖏᓄ ᖃᐅᔨᓴᖅᓂᕐᒥ. 
 
ᐊᒻᒪ ᐅᖃᖅᑎ, ᓯᐊᕈᒋᐊᖅ ᐅᓪᓗᒥ, ᐊᐱᕆᓂᐊᕐᑐᖓ ᐱᓕᕆᓂᐊᖁᔨᑦᓱᖓ ᒨᓴᖕᓅᕙᖓ. ᖁᔭᓐᓇᒦᒃ, ᐅᖃᖅᑎ. 
ᖃᐅᔨᒃᑲᐅᑎᔭᐅᓂᖏᓄ ᒨᓴᖕ, ᑲᑎᒪᐅᑎᑦᓴ ᓇᒻᒪ 14. ᑐᑐ. 
 
ᐱᒋᐊᖅᑎᑕᖅ 017-1(6): ᒥᓂᔅᑕ ᔮᒃ ᐊᓇᕈᐊᖅ ᐲᖅᑕᐅᔪᖅ ᓯᕗᓕᖅᑎᓄᑦ ᐃᓚᒋᔭᐅᓂᕐᒥᓂ 
 
ᑐᑐ: ᐅᖃᖅᑎ, ᖃᐅᔨᒃᑲᐃᕗᖓ ᐃᒪᐃᒻᒪ ᓯᑕᒻᒥᖅᒥ ᒫᑦᓯ 6ᒥ, ᑲᔪᓯᑎᑦᓯᓂᐊᕋᒪ ᐃᒪᐃᑐᓂ ᒨᓴᖕᓂ: ᐃᒪᐃᒻᒪ 
ᒪᓕᒐᓕᐅᖅᕕᖕᒥ ᐊᒻᒪ ᐊᖓᔪᖃᐅᑏ ᑲᑎᒪᔨᖏᑦᑕ ᒪᓕᒐᖓ ᐱᓕᑦᓯᓂᐊᕐᓱᓂ ᐃᒪᐃᒻᒪ ᑲᑎᒪᔩᑦ ᐅᑯᓇᓂ 
ᐊᖓᔪᖃᐅᑏᑦ ᑲᑎᒪᔨᖏᑦ ᐊᓪᓚᕕᖃᓂᐊᖁᓪᓗᒋ ᐊᑑᑎᓂᖃᕐᑐᒧ ᒪᓕᒐᓕᐅᖅᕕᖕᒧ. 
 
ᑕᐃᒪᐃᒧ, ᑲᔪᓯᑎᑦᓯᕗᖓ, ᐊᐃᑉᐲᑦᓱᓂ ᒪᓕᒐᓕᐅᖅᑎ ᖁᓪᓗᖅᑑᖅᒥ, ᐃᒪᐃᒻᒪ ᒥᓂᔅᑕ ᔮᒃ ᐊᓄᕈᐊᖅ ᐲᖅᑕᐅᓗᓂ 
ᓯᕗᓕᖅᑎᓂᑦ ᑲᑎᒪᔨᐅᖃᑕᐅᓂᖓᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᖃᐃᑦᑎᔪᓐᓇᖅᐲᑦ ᖃᐅᔨᒃᑲᐃᒍᑎᕕᑦ ᐱᒋᐊᖅᑎᑦᑎᒍᑎᒧᑦ ᓇᓕᖅᑲᖓᓂᒃ. 
ᓈᓴᐅᑖ 14, ᖃᐅᔨᑎᑦᑎᓂᖅ ᐱᒋᐊᖅᑎᑦᑎᒍᑎᓂᑦ. ᓈᓴᐅᑖ 15, ᖃᐅᔨᑎᑦᑎᓂᖅ ᐱᒋᐊᖅᑎᑦᑎᒍᑎᒥᒃ 
ᓯᕗᓪᓕᖅᐹᒥᒃ ᐅᖃᓕᒫᕐᓂᐊᕐᓂᕐᒥᒃ ᒪᓕᒐᒃᓴᓂᑦ. ᓈᓴᐅᑖ 16, ᐱᒋᐊᖅᑎᑕᐃᑦ. ᐃᒃᑲᕐᕆᐊᓘ. 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 
ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 016-1(6): ᕿᒥᕐᕈᓂᖅ ᒪᓕᒐᒃᓴᖅ 12ᒥᒃ - ᐃᓄᓕᒫᓄᑦ ᐱᔪᓐᓇᐅᑎᓂᑦ 
ᒪᓕᒐᖅ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎ 
ᐊᒥᑦᑐᕐᒧᑦ ᒪᓕᒐᖅ 68(1) ᐱᒐᓗᐊᖅᑎᓪᓗᒍ, ᑲᑎᒪᔨᕋᓛᑦ ᐊᔭᐅᖅᑎᒃᑯᑦ ᐅᓂᒃᑳᖓᑦ ᕿᒥᕐᕈᓂᕐᒥᒃ ᒪᓕᒐᒃᓴᖅ 
12ᒥᒃ, ᐃᓄᓕᒫᓄᑦ ᐱᔪᓐᓇᐅᑎᓄᑦ ᒪᓕᒐᕐᒥᒃ, ᐃᓚᒋᐊᖅᑕᐅᖁᓪᓗᒍ ᑖᒃᑯᐊ ᑲᑎᒪᔨᕋᓛᑦ ᐃᓱᓕᑦᑎᓇᓱᓐᓂᖏᓐᓄᑦ 
ᕿᒥᕐᕈᓂᕐᒥᓂᑦ. 
 
ᐅᖃᖅᑏ, ᑕᒪᐃᓐᓄᑦ ᐊᖏᖅᑕᐅᔪᒪᕗᖓ ᐱᓕᕆᔪᓐᓇᖁᓪᓗᖓ ᐱᒋᐊᖅᑎᔪᒪᔭᕐᓂᑦ ᐅᓪᓗᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᐱᒋᐊᕈᑎᒥᓂ ᐱᓕᕆᔪᓐᓇᖁᓪᓗᒍ ᐅᓪᓗᒥ. 
ᐊᖏᖅᑕᐅᕚ? ᐱᒋᐊᖅᑎᑕᖅ ᑲᔪᓯᕗᖅ. ᓈᓴᐅᑖ 16, ᐱᒋᐊᖅᑎᑕᒃᓴᐃᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᐅᖃᖅᑏ, ᑕᒪᐃᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ ᐱᒋᐊᖅᑎᑕᒃᓴᕐᓂᑦ 
ᐱᓕᕆᔪᓐᓇᖁᓪᓗᖓ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐊᖏᖅᑕᐅᔪᒪᔪᖅ. ᐊᖏᓐᖏᑦᑐᖃᖅᐹ? ᐊᑏ ᑲᔪᓯᒋᐊᕆᑦ. 
 
ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 015 – 1(6): ᓴᖅᑭᑦᑎᑕᖅ 030 – 1(6) (ᐃᓱᒪᒃᑯᑦ ᐋᓐᓂᐊᖅᑐᓕᕆᓂᕐᒧᑦ 

ᐅᐸᓗᖓᐃᔭᐅᑎ) ᓅᑕᐅᓂᖓ ᑲᑎᒪᓂᑐᐃᓐᓇᕐᒧᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎ ᖁᕐᓗᖅᑑᒧᑦ 
ᓴᖅᑭᑕᐅᓯᒪᔪᖅ ᑎᑎᖅᑲᒃ 30-1(6) ᐊᔪᓕᕈᑎᓄᐊᖓᔪᖅ ᐊᒻᒪ ᐃᓱᒪᓕᕆᓂᕐᒧᑦ ᐃᓕᖅᑯᓯᕐᒧᑦ ᐱᓕᕆᐊᖑᖁᓪᓗᒍ 
ᑲᑎᒪᔨᕋᓛᓄᑦ ᑲᑎᒪᑐᐃᓐᓇᑎᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᖅ ᓈᒻᒪᑉᐳᖅ. ᐊᖏᖅᑐᑦ. ᐊᖏᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. ᓈᓴᐅᑖ 
16, ᐱᒋᐊᖅᑎᑕᒃᓴᐃᑦ. ᓈᓴᐅᑖ 17, ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 18, ᐊᐃᑉᐹᓂᒃ 
ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 19, ᑲᑎᒪᔨᕋᓛᑦ ᐃᓱᒪᖅᓴᖅᓯᐅᕐᓂᖏᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. 
 
ᐅᓪᓗᒥ ᒪᓕᒐᓕᐅᖅᑏᑦ ᑲᑎᒪᓂᖓᓐᓂ ᐊᖏᖅᑲᐅᕗᒍᑦ ᑲᑎᒪᔨᕋᓛᖑᓗᑕ ᑲᑎᒪᔾᔮᓐᖏᑲᓚᐅᕋᑦᑕ ᐅᓪᓗᒥ. ᑕᒪᓐᓇ 
ᐅᖃᐅᓯᕆᔪᒪᑐᐃᓐᓇᖃᑖᖅᑕᕋ. 
 
ᓈᓴᐅᑖ 20, ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ. ᓈᓴᐅᑖ 21, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 
22, ᑲᑎᒪᔾᔪᑎᒃᓴᐃᑦ. ᒥᔅᑕ ᑯᐊᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ ᐅᖃᖅᑏ. ᒪᓕᒐᓕᐅᖅᑏᑦ ᑲᑎᒪᓂᐊᖅᑐᑦ ᖃᐅᑉᐸᑦ ᐅᓪᓛᒥ 10:00ᒧᐊᖅᐸᑦ ᓇᑦᑎᖅ 
ᐃᒡᓗᕈᓯᕐᒥ. 
 
ᑲᑎᒪᔾᔪᑎᒃᓴᐃᑦ ᐱᖓᔪᐊᓐᓄᑦ ᒫᔾᔨ 5, 2003ᒧᑦ:ᓴᒥ. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ 

• ᒪᓕᒐᒃᓴᖅ 23 ᐊᒻᒪ 24 

• ᒥᓂᔅᑕᐃᑦ ᐅᖃᐅᓯᖓ 95-1(6) 

• ᓴᖅᑭᑕᐅᓯᒪᔪᖅ ᑎᑎᖅᑲᒃ 30-1(6) 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᐅᓪᓗᒥᒧᑦ. ᑲᔪᓯᒃᑲᓐᓂᕐᓂᐊᖅᑐᒍᑦ 
ᖃᐅᑉᐸᑦ ᒫᔾᔨ 5, 2003ᒥ 1:30ᒧᐊᖅᐸᑦ ᐅᓐᓄᓴᒥ.  
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 3:37ᒧᐊᖅᑎᓪᓗᒍ ᐅᓐᓄᓴᒥ 

